
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ПАНКРАЦ ДАХЬ ГЕСТАПОГИЙН ГЯНДАНД 1943 ОНЫ ХАВАР БИЧЖЭЭ

	
Равеусбрюкт хорих лагерьд байхдаа хоригдогчдоос сонсвол, миний нөхөр Юлиус Фучик, «Руде Право» сонин, Творба сэтгүүлийн редактор, нацист шүүхээр Берлинд 1943 оны наймдугаар сарын 25-наа алах ял заагдсан гэж сонссон билээ.

	Тэгээд цаашаа яасныг сураглахад, хорих лагерийн өндөр хэрмээс өөр сураг гарч өгсөнгүй билээ.

	Гитлерийн Герман, 1945 оны 5 дугаар сард дарагдсаны сүүлд олон гяндан, хорих лагериас фашистын алан хядаж, тарчилган тамлаж амжаагүй хоригдлууд суллагдан, тэдний дотор би бас суллагдсан билээ.

	Чөлөөлөгдсөн нутагтаа буцаж ирээд, нөхрийнхөө сураг гаргах гэж оролдлоо. Германы түрэмгийлэн эзлэгчдийн тамлан зовоодог шоронд хоригдон зовж байсан нөхөр хань, үр хүүхэд, эцэг эхээ эрэн сурагладаг мянга мянган хүн миний нэгэн адил эрэл сурал хийж байсан билээ.

	Тэгээд, олж сонсвол, Юлиус Фучик, ял унагаж шийтгүүлснээс хоёр долоо хоносон хойно 1943 оны 9 дүгээр сарын 8-нд Берлинд цаазаар аваачуулсныг олж мэдлээ.

	Бас, олж сонсвол, Юлиус Фучик панкрацын шоронд байхдаа юм бичиж байсан байжээ. Миний нөхрийн сууж байсан тасалгаанд нь цаас харандаа авчирч, бичсэн цаасыг нь нэг нэгээр нь шоронгоос нууц гаргаж байсан гяндангийн хуяг А. Колински тэрхүү бичих нөхцөл олгож өгсөн байжээ.

	Тэр хуягийг эрж олоод, панкрацын шоронд Юлиус Фучикийн бичиж байсан юмыг цувруулсаар олж авлаа. Ондоо, ондоо газар, ондоо ондоо хүнд, хүний нуун хадгалж байсан дэс дугаар бүхий тэр хуудсыг дэс дэсээр нь болгож аваад, одоо уншигч авгай нарт толилууллаа. Энэ бол Юлиус Фучикийн эцсийн ном билээ.

	 

	ПРАГ, 1945 ОНЫ ЕСДҮГЭЭР САР.

	ГУСТА ФУЧИКОВА

	
Гараа өвдөг дээрээ тавиад, цээжээ гудайж Петчекийн ордны шарласан туурга өөд нүд чилтэл харж, хар баагаар хавчигдан суух гэдэг, сэтгэн бодоход тун ч дөхөмгүй билээ. Гэвч, хүний сэтгэлийг биеийн адил хэн хар баагаар хавчиж чадах вэ?

	Хэн, хэзээ ч билээ, мартчихлаа. Хэн хэзээ тэгж хэлснийг, Петчекийн ордон дахь мөрдөн байцаалтынхны тасалгааг "Кино үзэх танхим" гэж нэрлэсэн билээ. Сүрхий мэргэн нэр өгсөн ажээ. Том гэгчийн тэр тасалгаа нь урт урт зургаан мөр вандан тавьж, хүнийг хөдөлгөхгүй суулгаад, урд нь нүцгэн туурга байдаг нь кино гардаг цагаан даавуу шиг. Дахин байцаалгах, дахин тамлуулах, үхэх цагаа хүлээж суудаг хүний тэр туурга өөд ширтэн харж, сэтгэлдээ бясалгасныг бүх дэлхийн кино үйлдвэр бүгдээрээ нийлж хийсэн кино фильм нь, хэмжээгээр хэрхэвч гүйцэхгүй дэг. Тэр туурга өөд харж суугаад, нэгэн насныхаа явдал, тэр насандаа тохиолдсон хамгийн ялимгүй явдлыг хүртэл киноны сүүдэр зураг фильм харсан шиг нүдэнд үзэгдэж, эх, эхнэр, хүүхэд, баларсан голомт, сүйрсэн амьдралынхаа фильмийг харж, бат журамт, чин зоригт нөхөр, барьж нэр зааж өгсөн хүн, тэмдэглэлийн сүүлчийн хуудсыг авсан хүн, дахин урсах цус, гар чанга атган барьж, журам сануулсны фильм, айж хирдхийсэн, зорин шийдсэний фильм, хорсон жигшсэн, хайрлан энхрийлсэн, бухимдан уйдсан, горьдон найдсаны фильм харагдах ажээ. Амьдралаас ангижран тасарсан хүн, тэнд тийнхүү өөрийн нүдний өмнө, өдөр тутам сэтгэлээр үхэж байдаг боловч, тэр бүрдээ сэргэн төрөхөө үздэггүй ажээ.

	Би тэнд, өөрийнхөө явдлын фильмийг зуу дахин үзсэн билээ. Мянга дахин задруулж үзсэн билээ. Тэр үзсэнээ хэлж үзье. Миний өгүүлж гүйцэхээс өмнө цаазаар аваачих гээд явчихвал, амар сайхнаар жарган төгсөх төгсгөл, happy end-ийг нь гүйцээх түг түмэн хүн үлдэх бий.

	
ТЭРГҮҮН БҮЛЭГ - ХОРИН ДӨРВӨН ЦАГ

	 

	Таван минут болоод, цаг арав цохино. Тэр үдэш, 1942 оны дөрөвдүгээр сарын хаврын бахтай сайхан дулаан үдэш билээ.

	Би баахан яарч, хөл доголон, томоотой янзын хүн болж яваагийнхаа хэрд тааруулан, нэлээд яаран алхалж, байшингийн гадаа хаалгыг түгжихээс урьд Елинекийнд хүрэх сэн гэж явсан билээ. Тэнд, миний "туслах" Мирек намайг хүлээж байгаа хэрэг. Тэр маань, над хэлэх төдий л чухал юмгүй, би ч мөн түүнд төдий л хэлж захих онцын юмгүйгээ мэдэвч, нэгэнт уулзах гээд, очихгүй болбол, яачхав гэж амьтан сандарч мэдэх хэрэг. Ялангуяа тэр гэрийн эзэн, сайхан сэтгэлтэй хоёр хүнд очихгүй мөртөө, дэмий түвэг тойв татсан болно гэж бодоод, аргагүй очиж явсан билээ.

	Тэр айлынхан, над цай барьж, Мирек, аль хэдий нь ирээд, бас, Фрид эхнэртэйгээ иржээ. Даанч болгоомжгүйеэ, нөхөд минь, би та нарын нүүрийг үзэх дуртай боловч, ингэж бөөгнөрөөд яах нь вэ дээ. Тэр чигээрээ л ялд унаж, үхэх замаа ингэж эрэх гэж байх уу? Нэг бол, нууц байдлын дүрмийг дагах хэрэгтэй, нэг бол, ажил хийхээ байх хэрэгтэй. Эс тэгвэл өөртөө ч, бусдад аюултай хэрэг. Мэдэв үү? гэхэд минь,

	— Мэдлээ гэж билээ.

	— Над юу авчрав? гэхэд,

	— Руда Право сонины майн дугаар гэжээ.

	— За, болж. Мирек, чи, юутай вэ? гэхэд минь

	— Аар саар юм. Шинэ юм алга аа. Ажил урагштай байна аа... гэжээ.

	— За, одоо майн нэгнээс хойш уулзъя даа. Би хэл өгнө.

	— За, баяртай! гэтэл гэрийн эзэн,

	— Бас нэг аяга цай зоогло, эрхэм авгай! гэжээ. 

	— Үгүй, үгүй, Елинек авгай, бид даанч олон хүн байна гэхэд минь,

	— Үгүй, ганц аяга цай зооглоод яв л даа, би таныг гуйя гэжээ. Аягалсан цайнаас нь уур гарч байв.

	Хаалганы хонх дуугарах чимээ гарав. Шөнө, ингэж хаалганы хонх дуугарч байх, ямар хүн ингэдэг юм бол?

	Хонх дуугарч байгааг нь сонсвол, нэлээд ширүүн улс бололтой.

	Хаалга балбаж эхлээд,

	— Хаалгаа нээ! Бид цагдаа нар байна! гэжээ.

	— Цонхоор бушуу гарцгаа! Зайлж үз! Над гар буу бий. Та нарын зайлтал, би түр хориглож үзье гэтэл, хожимджээ! Цонхон дор, байшин өөд буугаа тусгасан гестапо нар хэдий нь зогсжээ. Хаалга суга цохиж ороод, тогооны байшин руу дайран орж, тэндээс дотогш орж ирэв.

	Нэг, хоёр, гурав, есөн эр орж ирэв. Намайг харсангүй, би тэдний ард нь, нээгээд орхисон хаалганы нь цаана зогсож байлаа. Тэндээсээ би буудсан ч тэднийг болох байжээ. Гэтэл, тэд нар, есөн бууны амыг хоёр эмэгтэй, улаан гартай гурван эр хүний өөдөөс тусгажээ. Миний бодоход, юуны өмнө тэд алуулах болно. Биеэ буудъя гэхэд бууны чимээгээр, наадуулын буудахад тэд мөн алуулна. Намайг буудахгүй байвал, тэд маань, хагас жил юм уу, нэг жил хоригдож байгаад, хувьсгал гарч суллагдан амь бүтэн гарна байх. Ганц Мирек бид хоёр л гарч чадахгүй, тамлуулах байх. Яаж эрүү шүүлт хэрэглэсэн ч надаас юм олж сонсохгүй байх. Харин Мирек яадаг бол? Испанид байлдаж явсан хүн шүү дээ... Францад хорих лагерьд хоёр жил хоригдоод гарсан, дайн дундуур Францаас сэм Праг хүртэл яваад ирсэн тийм хүн, арай ч намайг барьж өгөхгүй байх гэж бодлоо.

	Над, хоёр секундийн бодох зай байжээ. Гурван секундийн ч зай бий болов уу.

	Тэгээд, далдаас намайг гарч ирэхэд,

	— Аа, бас нэг хүн байна гэжээ.

	Намайг нэг түүшиндээд авчээ. Тэгж цохивол хүнийг алахад амархан байна шүү гэж бодогдов.

	— Haende auf!1 гэж хашхирчээ.

	Нэг цохиод авчээ. Бас нэг.

	Тэгэх л байх гэж би бодож байсан юм.

	Тэр айлын тохитой байр нь, овоолсон ортой новш, эвдэрхий хэмхэрхий сав сандал болж дүүрлээ.

	Дахиад л гар хөлөөрөө зодож өшиглөж эхлэлээ.

	— Марш! гээд намайг машинд чихэж оруулав. Бууны ам надаас салдаггүй. Замдаа байцааж эхлэв.

	— Хэн бэ чи? гэхэд,

	— Багш Хорак гэлээ.

	— Худлаа!

	Намайг далаа хавчихад,

	— Эс хэлбэл, буудна! гэжээ.

	— Бууд аа, бууд! гэтэл

	Буудна байх гэсэн чинь, харин гараа зангидан шаадаг байжээ.

	Трамвайн хажуугаар өнгөрөн гарахад, цагаан цэцэг чимгээр чимсэн тэрэг шиг үзэгдэв. Бэр буулгах найр хуримынхны явж байгаа трамвай тэрэг, шөнө ийм орой явах гэж үү дээ? Дэмийрч, нүдэнд хий юм үзэгдэж байгаа юм байлгүй дээ гэж бодлоо.

	Петчекийн ордон, тэр лүү амьд яасан ч орохгүй гэж боддог байсан билээ би. Дөрөвдүгээр давхарт нь намайг чирч гаргав. Уухай, өнөөх цуутай!! А! гэдэг, эв хамт нарыг эсэргүүцэх хэлтэс шив дээ. За, юм үзэх нь дээ гэж санагдаж явлаа.

	Нэгжин баривчлахад, удирдаж явсан өндөр туранхай комиссар, буугаа хуйлаад, намайг контортоо оруулж, янжуур тат гэж тамхилав. Тэгээд,

	— Чи хэн бэ? гэжээ.

	— Би багш Хорак гэлээ.

	— Худал!

	Түүний бугуйн цагийг үзвэл, арван нэг болжээ.

	— Наадахыгаа нэгж! гэж тушаав.

	Нэгжиж эхлэв. Хувцас хунарыг минь тайлуулав.

	— Биеийн үнэмлэхтэй юм байна гэж нэг нь хэлжээ.

	— Хэн гэж байна гэхэд нь,

	— Багш Хорак гэж байна гэжээ.

	— Магадалж үз! гэхэд нь,

	Утасдлаа!

	— За тэгнэ ээ. Бүртгүүлээгүй юм байна. Биеийн үнэмлэх гэдэг нь хуурамч байжээ гэжээ.

	— Хэн чамд тэр үнэмлэх олгосон бэ? гэхэд нь,

	— Цагдан сэргийлэх гэлээ.

	Модоор нэг цохиод авлаа! Дахиад бас нэг. Тоолох уу байх уу?

	Цохисны нь тоог авч бүртгэсний хэрэг над байна уу даа гэж бодож байтал,

	— Нэр хэн бэ? Хэл! Хаа суудаг вэ? Хэл! Хэнтэй уулзаж байсан бэ? Хэл! Уулздаг газар хаана байсан бэ? Хэл! Хэл! Хэл! Нэвширтэл зодно шүү! гэжээ.

	Эрүүл биетэй хүн, хэчнээн зодохыг даадаг юм бол доо? гэж зодуулан бодож байлаа.

	Радио, шөнө дүл болсныг зарлав. Кафе гуанз хаагдаж, хамгийн сүүлд орж ирсэн зочид нь, гэр гэртээ харьцгааж, янаг сэтгэлтэн, байшингийнхаа хаалганы өмнө салж ядан зогсоцгоож байгаа байх гэж бодож байтал, өндөр туранхай комиссар, их л баярлан инээд алдаж, гаднаас орж ирээд, 

	— Одоо учир тодорхой болж уу, сонины эрхлэгч авгай? гэхэд нь

	Хэн тэдэнд намайг тэгж хэлж өгөв өө? Елинектэн хэлэв үү?

	Фридтэн хэлэв үү? Миний нэрийг ч олж сонсоогүй улс шүү дээ гэж бодтол,

	— Чи харж байна уу? Бид цөмийг мэдэж авсан шүү. Хэл! Ухаан орж үзээч гэжээ.

	Сонин үгтэй улс юм аа даа! Ухаан орж үзэх гэж, урван тэрслэхийг хэлэх нь ээ?

	Би ухаан орж өгсөнгүй.

	— Наадахыгаа хүл! Цээрлэл үзүүлээд орхи! гэжээ. Нэг цаг болжээ. Сүүлчийн трамвай тэрэг өнгөрч, гудамжинд хүн харгүй болж, радио, орой болтол салдаггүй чагнаж суудаг хүнд сайхан нойрсоорой гэж ажиллагаагаа төгсгөв.

	— Төв хороонд чинь, чамаас гадна, бас, хэн бий вэ? Агаарын мэдээ нэвтрүүлэгч хаана байдаг вэ? Хэвлэлийн хороо хаана байдаг вэ? Хэл! хэл! хэл! гэжээ.

	Тэгсээр, зодуурыг тоолох тэнхээ орж сэхлээ. Өвдөх нь мэдэгдэхээс, ганцхан хөмхийгөө хазаж орхисон минь, чим чим өвдөж байгаа нь мэдэгдэж байв.

	— Гутлыг нь тайл! гээд тайлуулжээ.

	Ай, хөлийн ул эмзэг хэвээрээ байгаа юм байна шүү. Өвдөх нь мэдэгдэж байна. Тав, зургаа, долоо... модоор цохих нь нугас тархинд ортол өвдөхийг хэлэх үү.

	Хоёр цаг болов. Праг хотынхон унтацгааж, хааяа хүүхэд нойрондоо зүүдлэн уйлж, эр нь эмийнхээ мөрийг илж байгаа цаг.

	— Хэл! Хэл!

	Аман дотроо хэлээр үзэж хэчнээн шүдээ булга цохиулсныг мэдэх гэж оролдоод, мэдэж чадсангүй, Хэдэн шүдээ булга цохиулсан болох нь вэ? Арван хоёр, арван тав, арван долоо, үгүй, тэр минь, ер, шүдний тоо биш, намайг "Байцааж" байгаа комиссарын тоо шив дээ. Зарим нь, байцаасаар тамирдчихжээ. Үхэл, бас л ирэх болоогүйеэ.

	Гурван цаг болов. Хотын захаас өглөө болохын шинж орж дээ. Ногоочин зах орох гэж цувж, гудамж цэвэрлэгчид, гудамжинд гарч эхэлдэг цаг. Нэг өглөө болохыг үзэх настай юм байжээ, би гэж бодлоо.

	Миний эхнэрийг аваад ирлээ.

	— Таних уу үүнийг? гэж над руу заажээ.

	Үзүүлэхгүй гэж цусаа хэлээрээ долоож үзлээ... Дэмий ч тэглээ. Цус минь, бүх биеэс дусалж, хурууны үзүүрээс хүртэл дусалж байдаг байжээ.

	— Таних уу үүнийгээ? гэхэд нь

	— Танихгүй! гэж хэлээд, намайг харж, элэг эмтэрч, сүрдэн айснаа огт мэдэгдсэнгүй, хонгор минь. Одоо тэгсний хэрэг бага болсон боловч, намайг яасан ч танихгүй гэж хэлнэ гэсэн үгэндээ хүрчээ. За, байз уу, хэн миний нэрийг хэлж өгсөн байх нь вэ?

	Эхнэрийг минь аваад явжээ. Чадлынхаа хэрээр аль зугаатай хөхиүнээр өөдөөс нь харж, салах ёс хийлээ. Тэгэвч, тэр харц минь, төдий л зугаатай хөхиүн болж өгсөн гэж үү дээ, бүү мэд.

	4 цаг болов. Үүр цайв уу, цайгаагүй юу? Хөшгөөр халхалсан цонхонд юу ч мэдэгдэхгүй ажээ. Үхэл бас л ирж өгөхгүй нь ээ. Түргэлж үзэх юм бил үү дээ. Яаж тэгэх вэ? гээд, нэг хүнийг цохиод би өөрөө, шалан дээр ойчлоо. Өнөөдүүл, над руу ухасхийн дайрч, хөлөөрөө өшиглөцгөөв. Одоо л, түргэн нэгэн тийшээ болох нь шив дээ. Хар комиссар, миний сахлаас шүүрэн, нэг атга сахал зулгааснаа над таваа ханаж, инээмсэглэн үзүүлэв. Тэр нь нээрээ инээдэмтэй юм шиг үзэгдэв. Би ер, өвдөхийг хэдий нь мэдэхээ байжээ.

	Таван цаг болов, зургаа, долоо, арван цаг, үд болж, ажилчин ажилдаа очоод, ажлаасаа харьж, хүүхэд, сургуульдаа очоод, сургуулиасаа харьж, дэлгүүрүүд наймаагаа хийж, айл хоолоо хийж, ээж минь, намайгаа яачхав даа гэж, нөхөд минь миний баригдсаныг мэдээд, сэргийлэн болгоомжлох арга сүвэгчилж байгаа байх... Намайг үг алдаж магадгүй гэж... тэгж айхын хэрэггүй билээ. Би тэгэхгүй, нээрээ тэгэхгүй, одоо эцсээ үзэх минь холгүй болсон байх. Хамаг юм, зүүдэлж байгаа юм шиг, зовж дэмийрэн, зүүдэлж байгаа юм шиг санагдаж, бие нэг л жигтэйхэн болчихжээ. Намайг зодож нүдэж байгаа бололтой. Тэгээд ус цутгаж зайгаа бололтой. Тэгээд дахин зодож "хэл! хэл! хэл!" гэж байгаа бололтой. Би, бас л үхэж өгөхгүй, ээж минь, аав минь, юунд намайг ийм долоон голтой болгож төрүүлсэн билээ, та минь? гэж бодож байлаа.

	Өдөр өнгөрөв. Таван цаг болов. Өнөөдүүл минь байцаасаар, цөм ядарцгаачихжээ. Удаж удаж нэгэнт л зодож байгаагаас гэж хааяа ганц нэг цохиод авах болов. Тэгтэл, жигтэй холоос дуулдаж байгаа юм шиг, аяархан зөөлөн хоолойгоор нэг хүн,

	— Er hat schon genug!2 гэж хэлэх нь чихэнд минь сонстов.

	Би сууж байгаа бололтой. Миний өмнөх ширээ нэг дээшээ, нэг доошоо оволзон байх шиг үзэгдэж нэг хүн над уух юм өгч, нэг хүн тамхи өгч байгаа бололтой. Тамхийг нь барих тэнхээ минь тасарчээ. Нэг хүн миний гутал өмсгөх гэж оролдож, хөлд нь багтахаа байжээ гэж байгаа бололтой. Тэгээд намайг түшин чирч, шат руу авто тэрэг хүртэл аваачиж суулгаад, бид явж байгаа бололтой. Нэг хүн, над руу гар бууны ам тусгахад нь дотор минь инээд хүрч явлаа. Тэгтэл, бас л, өнөөх цагаан цэцэг чимгээр чимсэн хурим найрын трамвай тэрэг үзэгджээ. Тэр лав, зүүдэлж байгаа болов уу? Би, үгүй бол, халуурч, дэмий юм нүдэнд үзэгдэв үү. Эсвэл үхэх гэж байгаа нь тэр үү, үхэл иржээ? Үхэхэд хэцүү хүнд байдаг гэдэг сэн. Над хүнд хэцүү гэх юм алга, бие, цаас шиг хөнгөн, нэг амьсгаа аваад л эцэс болчихмоор байх шиг.

	Эцэс болох нь уу? Арай ч цаг болоогүй юм сан, би зогсож байгаа бололтой. Нээрээ өөрөө зогсож байна шүү. Хүнээр түшүүлэхгүй. Миний өмнө, нэг юм үсэрч, халтар болсон хиртэй, шар туурга байх шиг юу үсэрсэн юм бол? Цус юм уу даа? Тийм ээ, цус байх шив. Хуруугаар хүрээд үзэхэд, наалдаад, нойтон цус юм аа... Үгүй, энэ чинь миний цус үсэрч л дээ.

	Араас минь намайг нэг хүн толгой руу минь нэг буулгаад авч гараа өргөөд явган сууж, дээшээ бос гэж тушааж, гурав дахин доошоо явган суугаад, бостлоо би ойчоод өгөх шиг боллоо. Өндөр нуруутай СС-ийн хүн миний дэргэд зогсоод, босгох гэж өшиглөж, намайг босож чадах юм шиг. Тэгтэл, нэг хүн ус асган тэнхрүүлэх шиг болж, нэг эхнэр хүн, эм уулгаад, юу чинь өвдөж байна гэж асууж байх шиг. Тэгэхэд нь, хамаг өвдөх нь миний зүрхэнд шингэсэн шиг болов.

	— Чамд зүрх байгаа юм гэж үү? гэж тэр өндөр СС-ийн хэлэхэд,

	— Байлгүй яадаг юм бэ? гэж хэлээд зүрхээ өмөөрөн хамгаалах тэнхээтэй байгаадаа бахархлаа.

	Тэгж байтал, хамаг юм мэдэгдэхээ байж, тэр туурга ч алга, эм барьж байсан өнөөх эхнэр ч алга, тэр өндөр СС ч алга болоод өгчээ. Миний өмнө шоронгийн тасалгааны хаалга нээлттэй, нэг бүдүүн СС, намайг тэр тасалгаа руу чирч оруулаад, тамтаг болсон цамцыг минь тайлж, сүрэл чихсэн дэвсгэр дээр хэвтүүлээд, миний хавдчихсан биеийг барьж үзээд, хүйтэн жин тавь гэж нэг хүнд тушаажээ.

	Толгойгоо сэгсэрч, нөгөө нэгэндээ хараач манайхныг хараач, хүнийг ингэчихжээ! гэж гайхав.

	Тэгээд дахиад холоос үзэгдэхгүй холоос, аяархан зөөлөн дуугаар, нэг хүний дуугарах чимээ чихэнд минь дуулдаж,

	— Өглөө болгож чадахгүй нь ээ гэж хэлэх нь дуулдаж билээ.

	Таван минут болоод, цаг арав цохино. Юутай сайхан, хаврын дулаахан үдэш билээ. 1942 оны 4 дүгээр сарын 25 юм санжээ.


ХОЁРДУГААР БҮЛЭГ - ҮХЛЭН

	 

	"Наран гэрэл бөхөж, гэгээн одон 

	"Бүрэгшин, бүрэгшин..."

	 

	Хоёр хүн, элгээ тэврээд, цагаан бунхан дотор нүсэр алгуураар алхлан, хоолойгоо нийлүүлж чадахгүй, уртаар эгшиглэв, шашны гунигт дуулал эгшиглэж байгаа бололтой.

	 

	"Тэнгэр өөд, тэнгэр өөд, 

	"Сүнс дэгдэн дэвшээд..."

	 

	Нэг хүн үхжээ. Хэн юм бол доо? Толгойгоо өргүүлж үзэх гэж оролдоод үзлээ. Лав үхсэн хүнтэй авс, толгойн тушаа хоёр лав зул барьсан нь үзэгдэх биз.

	 

	"Шөнийн харанхуй байдаггүй

	"Насад гэгээн гэрэлтэй байдаг юм..."

	 

	Чүү чамай гэж тэр зүг рүү харж үзвэл, ер юм үзэгдэхгүй, ондоо хүн ч алга, өнөөх хоёр хүн, надтай гурвуул байгаа юм байна. Хэний хойноос залбирал уншиж байгаа юм билээ?

	 

	"Тэр одыг үүрд гэрэлтүүлсэн, 

	Есүс өөрөө, Есүс өөрөө"

	 

	Энэ ер, үхсэн хүнийг оршуулах залбирал ёстой оршуулах залбирал уншиж байх шив дээ. Хэнийг оршуулах гэж байгаа юм билээ дээ?Тэр талийгаач нь хэн бэ? Өнөөх хоёр хүн, надтай гуравхан хүн байна шүү дээ. Үгүй намайг юм даг аа? Намайг оршуулах гэж байгаа юм шив дээ? Байз та нар минь, та нар эндүүрч байна. Би үхээгүй шүү. Би амьд байна шүү. Харахгүй юу, би та нарын өөдөөс харж, та нартай үг хэлэлцэж байна шүү. Болиоч ээ! Намайг битгий оршуул!

	 

	"Хайртандаа, хайртандаа

	"Хагацан салах ёс хийгээд

	 

	Эд чинь, намайг дуулахгүй нь ээ. Дүлий юм уу даа? Би тийм аяархан дуугарч байгаа юм болов уу даа? Нэг бол, би үхээд, эднүүд, миний хий хоолойг дуулахгүй байгаа юм билүү? Миний бие энд хэвтэж, би өөрийнхөө яс барих ёслолд байлцаж байгаа юм бил үү? Инээдэмтэйеэ!

	 

	"Тэнгэрийн зүг, тэнгэрийн зүг

	"Тэсгэлгүй, горьдон ширтлээ..."

	 

	Нэхэн санаж үзвэл, хүн намайг чүү чамай гэж өргөөд хувцаслуулж, дамнуурга дээр тавиад, авч явахад нь төмөр тахтай гутлын гишгэж явах чимээ сонстож байсан бил ээ. Тэгээд, юу болсныг бүү мэд. Үзсэн ч үгүй, мэдсэн ч үгүй билээ.

	 

	... Насад гэгээн гэрэлтэй байдаг..."

	 

	Арай тийм биш байх аа, би амьд байх. Бие мэр мэр өвдөж, ам цангаж байх шиг, үхсэн болбол, хаанаас тийм байх вэ.

	Гараа хөдөлгөж үзэх гэж байдаг тэнхээгээ гаргаад, ондоо хүний дуугарч байгаа юм шиг хачин хоолойгоор,

	— Юм ууя! гэж дуугартал, тэгэлгүй яах вэ, өнөөх хоёр хүн тасалгаа дотуур тойрч явахаа зогсоод, миний дээр ирж бөхийгөөд, нэг нь, миний толгой өндийлгөөд, нөгөө нэг нь над шанагатай ус аманд нь тосож,

	— Нэг юм идэж үзээч дээ, чи минь, хоёр хоног дандаа ус уугаад байх гэж яаж тэгж болдог юм билээ, гэхэд нь, байз уу, энэ ч юу билээ? Хоёр хоног гэж юу хэлэв. Өнөөдөр гараг юу болж байгаа билээ? гэхэд.

	— Даваа гараг гэжээ.

	 

	Даваа гараг. 

	Намайг баасан гарагт барьж авсан шүү дээ. Толгой даагдахгүй хүнд болжээ. Энэ ус юутай цэнгэг сайхан ус вэ! Унтах юм сан! Алив, би унтаж үзье! Худгийн усанд нэг дусал юм дусаагаад орхижээ. Энэ бол Рокланы тэндэх овоохойн ойрх зүлгийн булаг шив дээ. Намираа борооны дусал модны шилмүүсэнд шуугинан дусаж байгаа юм байх аа... Унтахад яасан сайхан юм бэ.

	...Намайг дахиж сэрэхэд, мягмар гарагийн үдэш болж, миний дэргэд нохой зогсож байх шиг, чоно шиг нохой. Над руу, цэцэн сайхан нүдээр харж,

	— Чи хаа суудаг билээ? гэж асууж байх шиг, Үгүй, арай ч тэр нохой асууж байгаа биш, хүн бололтой. Түрийтэй гутал, бас, цэргийн өмдтэй түрийтэй гутал харагдаж, дээшээ харах чадал над алга, толгой эргэж за даа, тэр ч яах вэ, би унтах л юм сан...

	 

	Лхагва гараг.

	Өнөөх залбирал уншиж байсан хоёр хүн, ширээний өмнө сууж, шавар тавгаас юм идэж байх шив дээ. Би одоо тэднийг таньж байна. Нэг нь дүүмэд, нөгөө нь ахмад насны хүн бололтой. Лам нарын шинж арай ч тэдэнд алга. Өнөөх бунхан гэж байсан минь, бунхан ч биш, гяндангийн тасалгаа байж, цаана нь хүнд бараан хаалга байгаа нь үзэгдэв...

	Цоожинд түлхүүр харжигнаж, өнөөх хоёр хүн ухасхийн босож, номхон зогсоод СС-ийн хувцастай хоёр хүн орж ирээд, намайг хувцаслаад гэж тушаажээ. Ханцуйдаа гараа хийх өмдний шуумагт хөлөө хийхэд тийм их өвчтэй байдаг юм гэж би урьд өмнө ер санасангүй билээ. Тэгээд намайг дамнуурга дээр тавиад, шат руу дамнан явахад нь, тахтай гутлын гишгэх чимээ хонгилд их л тодхон сонсогджээ.

	Намайг үүгээр нэг удаа аваад явсан шиг, хааш аваачсаныг бүү мэд. Одоо хаана аваачиж, ямар тамд хүргэх юм бол доо гэтэл, панкрацын цагдан сэргийлэхийн гяндангийн баригдсан хүнийг хүлээн авах конторын нүдэнд хүйтэн, гэрэл муутай тасалгаанд авчраад дамнуургыг шал дээр тавьжээ. Сайхан санаат Чех хүний дуугарах нь сонстож, герман хүний догшин урхирах үг дууг орчуулж,

	— Чи энэ хүүхнийг таних уу? гэвэл эрүүгээ гараар тулж, харж үзвэл, дамнуургын минь дэргэд өргөн царайтай, залуу хүүхэн зогсож байв. Зоригтой гэгчээр гэдийгээд, толгойгоо өргөж зогсож байгаа нь, адрах байдал огт үгүй, маш төв ихэмсэг, гагцхүү намайг харж, нүдээр мэндийг мэдэж, ёслох төдийхөн, доош харжээ.

	Танихгүй гэж хэлээд, санаж үзвэл, тэр нэг айхтар шөнө Петчекийн ордонд нэг удаа хальт харсан шиг санаанд орж, одоо хоёрдугаар уулзалт болж дээ. Тийм төв ихэмсгээр зогсож байсанд нь баяр хүргэж, гарыг нь барихаар гуравдугаар удаа уулзаж чадахгүй минь хайрлалтайяа. Тэр хүүхэн, Арношст Лорёнцын авгай байжээ. 1942 онд бүслэгдсэн байдал зарласны эхээр цаазаар авхуулсан хүн билээ.

	— За, тийм болбол, энэ хүүхнийг таних байлгүй дээ гэхэд, харвал, Аничка Ирасек ажээ! Аа хөөрхий минь, Аничка, та яагаад энэ рүү орж ирдэг билээ? Би танай нэрийг огт хэлээгүй шүү. Та ч намайг бүү тань, би таныг танихгүй, мэдэв үү, би танихгүй гэж өөдөөс нь хараад,

	— Танихгүй гэхэд минь, цагдаа нар,

	— Хар хүн гуай, ухаан санаа орж үз ээ гэжээ. 

	— Танихгүй, танихгүй гэхэд,

	— Юлоо, одоо дүүрсэн хэрэг гэж Аничка хэлээд хамрын алчуурыг хуруугаар базалсан төдийхнөөр сэтгэл нь хөдөлсөн байдлаа мэдэгдэж, одоо дүүрсэн хэрэг. Намайг хүн зааж өгсөн гэсэн гэхэд нь,

	— Хэн? гэж асуутал минь,

	— Дуугүй бай! гэж цагдаа нар зандраад, тэр хүүхнийг бөхийж миний гар барих гэхэд нь түлхэн зайлуулжээ.

	Аничк оо!

	Бас юү юү надаас байцаан асуусныг би дуулсангүй. Холоос хөндлөнгөөс харж байгаа юм шиг огт өвдөх эмзэглэхгүйгээр нэг мэдэх нь ээ, хоёр СС намайг дахин дамнаад, чамд дүүжлүүлж байвал чинь дээр үү? гэж намайг ширүүн ширүүн дугтран инээд алдаж ам асууж явав.

	 

	Пүрэв гараг.

	Би баахан юм таних болж эхэллээ. Надтай хамт хоригдож байгаа хүний бага нь, биеэ Карел гэдэг юм байжээ. Нөгөө нас ахмадаа "Аав" гэж дууддаг хүн байжээ. Өөрийнхөө тухай юм ярьдаг нь, миний тархи толгой эргээд, ухаанд орж өгөхгүй, нэг, уурхайг ч ярьж байх шиг хичээлийн ширээ сандалд сууж байгаа хүүхэд шуухад ч гэж байх шиг, гал гарсан юм шиг, хонх дуугаргаж байгаа нь дуулдаж байх юм шиг миний хойноос өдөр бүр эмч, СС- ийн бага эмч, хоёр сувилагч ирж, намайг гайгүй байна мөдхөн зүв зүгээр болно ч гэж байх шиг. "Аав ч" намайг, бас, зүгээр зүгээр гэж, Карел ч мөн, тийм ээ, тийм гэж байгааг нь би, хэдий толгой өндийх тэнхээгүй боловч, тэдний тэр байдлыг үзээд, намайг урамшуулах гэж байгаа юм гэдгийг нь мэдэж байна. Тэр хоёр сайн улс ажээ. Гагцхүү, би тэдний тэр үгэнд нь арай итгэх аргагүй минь харамсалтайяа. 

	 

	Нэгэн өдөр,

	Хорих тасалгааны хаалга нээгдэж, нэг нохой, өлмийгөөр гишгэсэн юм шиг, тун аяархнаар гишгэн орж ирэв. Миний толгойн тушаа хүрч ирээд намайг дахин харж байгаа бололтой. Хажууд нь хоёр хос урт түрийтэй гутал үзэгдэж байгааг би андахгүй болсон. Нэг хос гутал нь, тэр нохойн эзний хөл ажээ. Тэр хүн панкрацын гяндангийн хуяг, нөгөө гутал, намайг шөнө байцааж байсан, Гестапогийн эв хамт нарыг эсэргүүцэх хэлтсийн даргын хөл ажээ. Бас, нэг энгийн тавьдаг өмдтэй хүн байгаа бололтойг өмд өөд нь өгсүүлэн харвал, бас, таних хүн шив дээ. Өнөөх намайг барилцсан өндөр туранхай комиссар шив дээ. Сандал дээр суугаад, байцааж эхэлсэн нь,

	— За миний тоглоом шүүгдэж гүйцжээ. Одоо хар амиа бодож үз, хэл!

	Тамхи над өгчээ. Би авах дургүй. Ямар, тамхи гартаа барих тэнхээ байх биш,

	— За, Баксийхан гэнэ ээ? Яасан сүрхий мэдэж орхио вэ? Хэн тэдэнд хэлж өгсөн юм бол доо?

	— Харж байна уу чи? Бид хамаг юмыг чинь мэдэж байна. Хэл!

	Хэрэв, хамаг юмыг минь мэддэг юм болбол, хэлүүлээд яах гэсэн юм бэ. Энэ насандаа би шударга журмыг эвдэж үзээгүй, нас эцэслэхдээ ч журмыг тэсэргүүлэхгүй дээ.

	Нэг цаг байцаан асуув. Бархирах зандрахгүй, маш хүлцэнгүйгээр асууж, хариуг нь хүлээж сонсолгүй өөр юм асууж, гуравдугаар, аравдугаар асуудал дараалан асуусаар,

	— Чи, яасан учир мэдэхгүй хүн бэ? Дүүрч орхисноо мэдэхгүй байна уу, та нар бүгдээрээ шүүгдэн хожигдсон биш үү гэхэд нь,

	— Ганц би л шүүгдэн хожидлоо гэж хэллээ.

	— Чи коммуныг дийлнэ гэж, бас итгэсээр юм уу? гэхэд нь,

	— Тэгэлгүй яах вэ гэлээ.

	— Энэ амьтан, бас л итгэсээр юм аа гэж дарга нь германаар хэлж, өнөөх, өндөр комиссар хэлмэрчилж, оросыг ялна гэж итгэсээр байгаа юм аа, энэ амьтан гэхэд нь,

	— Тэгэлгүй яах вэ. Ондоогоор төгсөх ёсгүй гэлээ.

	Тэнхээ алдаж орхилоо. Байдаг чадлаа гаргаж, сэрэмжтэй байх гэж хичээгээд, ухаан мэдрэл минь, их гүн шархнаас урсан гоожиж байгаа цус шиг алдарч, өнөөдүүл, над гараа ч өгч байх шиг, лав, миний магнайд үхэхийн шинж тэмдэг орсныг үзсэн байлгүй дээ. Зарим газар, зандалчин нь цаазаар аваачих хүнээ энхрийлэн таалдаг ёс байдаг сан. Түүн шиг, миний гар барьж байгаа юм биз дээ.

	Үдэш болжээ.

	Хоёр хүн, гараа хамхиж, тасалгаа дотор тойрон явж, ая нийлэхгүй хоолойгоор гунигтай дууллыг урт уртаар татаж,

	 

	Нар бүүдгэрч гэрэлтэй одон,

	Бөхөхийн үед...

	 

	гэж дуулж байв.

	Ая, болиоч ээ, та минь, болиоч! Энэ дуу тань зүгээр дуу ч байж магад. Гэвч, өнөөдөр, хүний хамгийн сайхан, хамгийн баясгалантай өдөр болсон, майн нэгний баярын урьдах үдэш шүү дээ. Тэр дуунаас баахан зугаатай дуу дуулж үзэх гэж намайг оролдоход, тэр минь бүр ч гуньхрам юм болсон бололтой. Карел, буруу харж, аав гэдэг хүн, нүдний ус арчиж байв. Тэр ч яамай гээд, ажиггүй цааш нь дуултал минь, тэд түрэлцэн дуулалдаж, миний санаа сэтгэл ханаж, унтаад өглөө.

	 

	Майн нэгний үүрийн шөнө.

	Гяндангийн цамхаг дахь цаг гурав цохилоо. Цагийн тийм тодхон цохихыг би сая дуулж, баригдан хоригдсон цагаас нааш ухаан мэдрэл минь сая саруул тунгалаг болж ирэв. Нээлттэй цонхоор сэрүүн сайхан сэвшээ салхи орж, шал дээрх сүрэл чихээстэй дэвсгэрт минь тусаж байгаа нь мэдэгдэж, сүрлийн иш нь миний хэнхдэг хэвлийг хатгаж байгаа нь мэдэгдэж байх шив дээ. Хөвчин биеийн ямх тутам нь түмэн зүйлээр өвдөж, амьсгаа авахад бэрхтэй, гэнэт, цонх онгойсон юм шиг, дотор онгойж, ингээд л насан эцэс болдог юм байна даа, үхэл минь иржээ гэж бодлоо.

	Мөн ч удаж удаж ирэхчээ болж дээ, үхэл минь. Урьд би чамтай хожим хойно, олон жилийн цаана уулзана гэж бодож явдаг сан. Чөлөө учрал төгс хүний амьдралаар амьдран, нэлээд их ажил ч хийнэ. Нэлээд ч их янаглана. Нэлээд ч их дуу дуулна, алтан дэлхийн тоосыг ч нэлээд хөдөлгөнө гэж бодож явдаг сан. Би одоо сая л насныхаа ид дээр хүрч, хүч чадал гэдэг ч тун ч их байлаа. Одоо алга болж, дүүрчээ.

	Амьд явах дуртай билээ би. Амьдын сайхан жаргалын төлөө тэмцэж явсан билээ би. Хүн ард, та бүхэнд би хайртай билээ. Миний тэр хайртай дотно элэгсгийн хариуд, сайн сайхан байхад нь би их л бахдаж, миний тэр санааг мэдэхгүйд тань шаналдаг байж билээ би. Хүнийг гомдуулсан байвал минь, өршөөн уучилж үзээрэй. Баярлуулсан байвал минь санаж яваарай! Нэрийг минь дурдахдаа хүн бүү гуньж гутраасай. Энэ бол, та бүхэнд миний гэрээслэн захих захиа шүү, аав ээж, эгч дүү нар минь, Густино минь, нөхөд минь сэтгэлд бахтай та бүхэн минь, уйлал, гашуудан гунихаа байж, дотор онгойно оо гэвэл, яах вэ, уйлаарай. Харин, битгий харамсан гомдоорой. Баяр баясгалангийн төлөө амьд явж, үхэж, амь тавихдаа ч баяр баясгалангийн төлөө үхэж байгаа миний авсыг оршуулаад дээр нь харамсан гомдохын тэнгэрийн хөргийг босговол, арай ч шударгагүй болох юм биш үү.

	Май нэгнээ: Энэ цагт тань бид, хот суурины захаар босоцгоож, тугаа дэлгэцгээн намилзуулж байдаг сан даа. Энэ цагт Москвагийн гудамжинд нь майн баярын жагсаал ёслол хийх гэж улс амьтан эгнэн жагсаж явдаг санжээ. Энэ цагт түг түмэн хүн, хүний эрх чөлөөний төлөө эцсийн тулалдаан хийж, мянга мянгаар тэр тулалдаанд амь үрэгдэж байгаа хэрэг. Би, тэдний нэг нь билээ. Тэр эцсийн байлдааны нэг байлдагч нь болох гэдэг, мөн сайхан хэрэг шүү.

	Гэвч, үхлэн гэж арай тийм сайхан юм биш байх шив, амь тэмцэн, бүтэж байна. Амьсгаа авч чадахаа байлаа. Хоолойд минь харжигнаж хэрчигнэх нь сонстож, хамт хоригдож байгаа нөхдөө сэрээж орхиузай. Нэг балга ус өгч, хоолойг минь норгож өгөөсэй, аяга дахь усаа хэдий нь ууж орхилоо. Тасалгааны буланд надаас зургаан алхам газар, саванд ус бий юм санжээ.

	Тэр хүрч үзэх тэнхээ тамир над байдаг бил үү? Элгээрээ мөлхөж, үхэхдээ, хамгийн чухал нь гэвэл хэнийг ч сэрээхгүй юм сан гэсэн юм шиг тун чимээ гаргахгүй, аяархан гэгчээр мөлхсөөр хүрлээ, усандаа. Тэгээд, тэр савын ёроолын уснаас ууж гарлаа.

	Хэдий болтол тэгснээ бүү мэд. Хэчнээн удаан мөлхөж буцсанаа бүү мэд. Ухаан мэдээ алдаж эхлээд, судсаа барьж үзвэл, лугшихаа байжээ.

	Зүрх минь, амаараа гарч пал хийж ойчих шиг болоод би ч хамт ойчоод өглөө. Удаан ч ойчлоо. Карелын дуугарах нь сонстож,

	— Аав аа, аав аа, наана наана! Өнөөх хөөрхий маань, нөгчиж байна л гэхийг нь сонслоо.

	 

	* * *

	 

	Үдээс өмнө эмч иржээ.

	Би, түүнийг хэзээ хойно, сүүлд олж сонслоо.

	Эмч ирээд, үзээд, толгойгоо сэгсэрч, тасалгаандаа эргэж ирээд, урьд үдэш нь үхсэн хүний хуудсанд миний нэрийг бичсэнээ урж тастаад, гайхаж,

	— Адуу морь шиг, ямар долоон голтой хүн бэ? гэж гэнэ билээ.

	
ГУТГААР БҮЛЭГ - ХОЁР ЗУУН ЖАРАН ДОЛООДУГААР ХОРИХ ТАСАЛГАА

	 

	Хаалганаас цонх хүртэл долоон алхам, цонхноос хаалга хүртэл долоон алхам.

	Би, үүнийг андахгүй боллоо.

	Панкрацын гяндангийн энэ тасалгааны доторх хэмжээтэй газрыг арьсан шал дээгүүр нь би хэчнээн алхан хэмжиж үзлээ. Чехийн хөрөнгөтний төрийн бодлого нь Чехийн ард түмэнд маш хортойг нь тодорхой танин мэдсэн учир, энэ тасалгаанд би урьд нэгэн удаа хоригдон сууж үзсэн билээ. Одоо ч бас, миний ард түмнийг зовлон эдлүүлж, энэ тасалгааны хаалганы цаана Герман хуяг явж, гадуур, улс төрийн сохор үзмэрчид урван тэрслэхийн утсыг дахин томж байгаа шүү дээ. Учраа мэдэх болтлоо хүн хэчнээн зуун жил хэрэглэх юм бол? Хүн төрөлхтөн, хэдэн мянган шоронгийн тасалгаагаар дамжиж, урагшаа давшсан юм бол? Бас хэчнээнээр дамжих юм бол. Аяа Нерудийн Езулатко, хүн төрөлхтний амаржин энхжихийн зүг явах зам арай төгсөх болоогүй яа. Гэвч, нойрноосоо сэржээ, нойрноосоо сэржээ.

	Цаашаа долоон алхам, наашаа долоон алхам. Одоо, нойрноос сэржээ. Одоо нойрноос сэржээ! Нэг талын туурганд нь наалдуулан хэвтүүлж хураадаг нугастай ор, нөгөө талд нь, шавар ваар аяга сав тавьдаг үзэмж муутай, муухай хүрэн ташинга байдгийг би андахаа байжээ. Энэ завсар зарим юманд нь баахан механикийн ухаан хэрэглэж, зуухыг уураар халаадаг болж, жорлонг боловсон болгожээ. Хамгийн гол нь хүнийг механикчилж, автомат шиг болгожээ. Автомат оньсны товрууг дардаг шиг, өөрөөр хэлбэл, хаалганы цоожинд түлхүүрийг гаднаас харжигнуулбал, эсвэл, шагайврыг нээгээд орхивол, хоригдол хүн юу ч хийж байсан ухасхийн босож, номхон зогсоод, хаалга нээгдэхэд, хоригдлын тасалгааны дарга нь,

	— Толилно уу ! Хоёр зуун жаран долоодугаар тасалгаанд — долоон хоригдол цөм журамтай гэж нэгэн амиар илтгэдэг ажээ.

	За хоёр зуун жаран долоодугаарынхан гэж манай тасалгаа даа. Гагцхүү энэ тасалгааны автомат нь арай бүрэн ажиллагаагүй, ухасхийж босдог нь хоёрхон хүн. Би, цонхон дор, сүрэл чихмэл дэвсгэр дээр хэвтээд, нэг долоо хоног, хоёр долоо хоног, сар, зургаан долоо хоног, элгээрээ хэвтээд, дахиад амь орж, толгойгоо өндийж чадах, гараа өргөж чадах, тохойлж, цээжээ өргөж чадах, өөдөө харж хэвтэх гэж оролддог боллоо... Чухам үнэнийг хэлэхэд, тийм байдалтай болохоос болсноо хэлж бичихэд зүйрлэшгүй хөнгөн хялбар биз ээ.

	Тэр завсар, тасалгаа ч бас өөрчлөгдөж үүдэн дээр гурвын оронд хоёрын тоо өлгөөстэй болж, бид, хоёулаа боллоо.

	Гунилтай залбирал дуулал эгшиглэж намайг оршуулан буян ном хийж байсан хоёр нөхдөөс минь, Карел гэдэг бага нь алга болж, сайхан санаатай хүн юм сан даа гэж дурсах дурсгал нь л үлджээ. Бидэнтэй сүүлчийнхээ хоёр хоног байхыг нь би бүүр түүр мэдэх төдий байна. Над түүхээ уйтгаргүй дахин дахин ярьж, би нь ярих завсарт нь байн байн үүрэглэн унтаж орхидог байж билээ.

	Карел Малец гэдэг нэртэй хүн байж билээ. Худлицын хавьд уурхайд ажил хийдэг машинч хүн, манай нууц ажилд хэрэглэх дэлбэрэн тэсрэх зүйлийг сэм уурхайгаас авч өгдөг хүн байжээ. Хоригдсоор хоёр жил шахаж, хэргээ таслуулах гэж, магад Берлин орох хүн байжээ. Тэр хэрэгт холбогдсон нэг бүлэг хүн билээ. Хэрэг нь эцэс сүүлдээ юу болохыг бүү мэд ээ. Эхнэртэй, хоёр хүүхэдтэй, тэдэндээ хайртай, тун ч хайртай, гэвч, би бат журмыг гүйцэтгэж, үүргээ биелүүлэхгүй байж болохгүй шүү дээ гэдэг билээ.

	Тэгээд, миний дэргэд их л удаан сууж, над юм идүүлэх гэж оролддог хүн байж билээ. Би нь, идэж чаддаггүй. Санчир гарагт намайг найм хоноход, арга талаа барахдаа, цагдаан даргад нь, намайг өдий олон хонотол юу ч идсэнгүй гэж мэдүүлжээ.

	Цагдаагийн дарга гэдэг панкрацын хуягийн дарга СС-ийн албаны хувцастай хүн билээ. Түүний зөвшөөрөлгүйгээр Чех эмч, аспирин эмийг ч хүнд бичих эрхгүй байдаг байжээ. Тэр цагдаа хуягийн дарга, нэг сав эмнэлгийн хоол биеэр хүргэж ирээд, намайг тэр хоолыг цөмийг идтэл дэргэд минь харж байгаад, Карел, тэгж намайг нэг юм аргалан идүүлсэндээ санаа нь амарч, хойд өдөр нь над Адъяа гарагийн гэдэг бүтэн сайн өдрийн шөл цутган уулгаж билээ.

	Тэгээд, цаашаа юм болж гүй. Сайн өдрийн гуляш хоолны үлт чанасан төмсийг ч миний балба нүдүүлсэн буйл даах чадалгүй болж, хавдсан хоолойгоор өтгөн юм орж өгөхгүй байжээ.

	— Ядахдаа гуляш ч идэхгүй. Гуляш ч идэхгүй гэж Карлик миний дээр толгойгоо сэгсрэн зогсжээ.

	Тэгээд, "Аав"-тайгаа, миний хувийн хоолыг хувааж, их л амтархан иджээ.

	Аяа, дөчин хоёр онд Панкрацад сууж үзээгүй та нар, гуляш гэдэг юмны амтыг хэрхэн мэдэх ажээ! Гэдэс өлсөж хоржигнон, халуун усны газар найман ясандаа хэлхсэн амьтан, биеэ угаахчаа болж, нэг нь нэгнийхээ хоолны хувьд нүдний хорхой оруулж, хатаамал ногоотой, амт шимтгүй агшаамал будаанд шингэн гэгчийн томатын шүүс дусаахчаа болсон нь, тэр хэцүү бэрх цагаар олдошгүй сайхан юм шиг байдаг тэр бэрх үед, долоо хоногт хоёр удаа, Бархасбадь гэдэг дөрөв дэх өдөр, Адъяа гэдэг хишиг өдөр, манай хоолны савд төмс дугтран хийж, хэдэн ширхэг махтай гуляшны шөл халбагаар дусаадаг билээ. Тэр хоол, ер, тун сайхан амттай байдаг сан. Амттайгаар ч барахгүй, хүний сайхан аж төрдгийг сэтгэл санаанд дурсуулан, Гестапогийн гяндангийн ёсон бус харгис байдалд ард иргэний байдал, ёстой хүн шиг байдлыг сануулдаг амттай сайхан юм байж билээ. Аяа, тэр нэг бяцхан халбага хурц сайхан шөлийг тийм олдошгүй сонин сайхан юм гэж хэн урьд боддог билээ!

	Тэгж хоёр сар болоход, би ч, Карликийн гайхдагийг гүйцэд мэдэж авсан билээ. Гуляш хүртэл идэхгүй байна гэдэг, миний тун үхдэгийн даваан дээр гарах шахсаны шинж тэмдэг байж билээ л дээ. Тэр шөнө, хоёр цагт Карликийг сэрээжээ. Таван минутын дотор явахад бэлэн болоод бай гэж тушаасан нь, насан эцэс болтол өөр гяндан, төвлөрүүлэн хорих өөр лагерьд буюу цаазын газар, хаа ч бүү мэд хөөж аваачихыг тун тоохгүй шинжтэй улс ажээ. Карлик, сүрэл чихсэн дэвсгэрт минь ойртож толгойг минь тэврэн үнсвэл, албаны дүрэмт хувцас өмссөн харгис хүн, хашхиран шавдаж, панкрацад тэгж болдоггүйг сануулан, Карлик, хаалганы зүг яаран хөдөлж, цоож тасхийгээд...

	... Гяндангийн хорих тасалгаанд хоёрхон хүн хоцорлоо.Дахин уулзах цаг байдаг бил үү, найз минь? Үлдсэн бид нь хэзээ хагацан салдаг билээ. Хоцорсон бид хоёрын хэн маань түрүүлдэг бол? Хаа очдог бол? Хэн дуудан аваачдаг бол? Албаны дүрэмт хувцастай СС-ийн хуяг дууддаг бил үү. Дүрэмт хувцасгүй эрлэгийн элч дуудан аваачдаг бил үү?

	Анх удаа бидний тэгж хагацахад сэтгэлд орж байсан бодол санагдаж одоо би үүнийг бичиж байна. Тэгж сэтгэл хөдлөн, нөхрөөсөө хагацсаар нэгэн жил болсон боловч, бидний сэтгэл санаанд тэр үед орж байсан бодлого дахин дахин санаанд ордог байж билээ. Хорих тасалгааны хаалга дээр хоёр хүн байна гэж хоёрын тоо өлгөдөг нь гурвын тоо болж, дахиад хоёрын тоо болж, тэр нь дахин гурвын тоо болж, хоёр, гурав, хоёр гэж дахин шинэ хүн нэмэгдэж, хасагдаж байхад, анх хоёр зуун жаран долоодугаар тасалгаанд хоёул үлдсэн хоёр хүн л хэвээрээ байгаа нь, "Аав" бид хоёр байжээ.

	 

	* * *

	 

	"Аав" гэдэг маань, жаран настай багш Юсеф Пешек, ахлах багш хүн, надаас наян таван хоногийн өмнө хоригдсон хүн. Чехийн чөлөөтэй сургууль, шинэтгэлийг боловсруулж байснаар төрд харштай гэж баригдсан байжээ.

	"Аав" болбол...

	Тийм тийм хүн юм санж гэж яаж тодорхойлон өгүүлэх билээ. Хэцүүхэн хүнд хөдөлмөр ажээ. Хоёулаа бид, нэгэн тасалгаанд нэг жил болж билээ. Тэр завсар "Аав" гэдэг үгний хашилт тэмдэг нь үгүй болж, нас адилгүй хоёр хоригдол хүн, үнэхээр эцэг хүү хоёр мэт болж, тэр завсар бие биедээ ижилсэн дасалцаж ан ян, үг аялгуу нэгтэй бололцож, минийхийг аль вэ, аавынх нь аль вэ, тэр тасалгаанд орж ирэхдээ, тэр юутай орж ирсэн, намайг юутай орж ирснийг одоо танихад бэрх болжээ.

	Шөнөжин миний дэргэд сахиж, нойтон цагаан даавуугаар жин тавьж, ойртож ирсэн үхлийг холдуулдаг байлаа. Миний шархны идээ бээрийг өмхий муухай гэж жигшилгүй арилгаж, сүрэл чихсэн дэвсгэрээс миний өмхий самхай үнэр ханхалж байсныг огт мэдээ ч үгүй болж байдаг” сан.

	Намайг анх байцаалган шүүлгэхэд, навтас болсон цамцыг“ минь угаан нөхөж, эцэс сүүлд нь, нөхөөд нөхөөд, горьгүй болоход нь, өөрийнхөө цамцыг өмсгөж өгсөн билээ. Панкрацын гяндангийн хашаанд өглөөгүүр нарлахыг харахдаа, сувдлаг цэцэг, хэдэн ширхэг хөх ногоо шийтгүүлэхээс айлгүй сэм таслан над авчирсан билээ. Байцаалгах гэж чирүүлэхэд минь, хойноос минь их л элэгсэг сайхнаар харж үлдээд, буцаж ирэхэд минь шинэ нэмэгдсэн шарханд минь дахин жин тавьдаг байж билээ. Намайг шөнө байцаах гэж аваачихад, буцаж ирэхэд минь өнөөх сүрэл чихээстэй дэвсгэр дээр намайг аятайхнаар хэвтүүлж, хөнжлөөр хичээн хучихаас нааш унтдаггүй байж билээ.

	Тэгж бид элэгсэг найртай болоод, би хөл дээрээ босож чадах болохдоо, хүүгийн элбэрэл журмыг гүйцэтгэж ачийг“ нь хариулахыг оролддог билээ. Ингээд, нэг амиар бүгдийг хэлж барахгүй нь ээ. 267 дугаар тасалгаанд, тэр жил их л хөлтэй, аав ч, тэр тасалгаанд болж байсан юм бүхэнд сэтгэл зоволцдог байлаа. Түүнийг өгүүлбэл зохино. Миний тууж арай л дуусах болоогүй бололтой. (Бас ч горь байж магадгүй шиг).

	 

	* * *

	 

	267 дугаар тасалгаа. Хөлтэй байжээ. Цаг тутам шахуу, хаалга нээгдэж, хянагч нар орж ирдэг байжээ. Тэр бол, хүнд ялт эв хамтын хэрэгтнийг чандлан харж байх дүрмийн ёсоор тэгж байснаас гадна, бас, ерийн сонирхсоноор ч тэгдэг байжээ. Үхэхгүй хүн, үхдэг байжээ. Үхэх нь дээ гэж бодсон хүний үхэж өгдөггүй нь ховорхон сонин хэрэг байжээ. Өөр хонгилоос хүртэл манай хуяг хүрч ирээд, хоорондоо ярилцаж нэг бол үг дуугүй, хөнжлийг минь сөхөж, миний шархыг сурамгай шархчийн байдал үзүүлэн харж, төрөлхийн зан байдлыг үзүүлж, зарим нь тавлаж, зарим нь нөхөрсөг байдалтай байдаг байжээ. Тэдний нэгийг бид тээрэмч гэж нэрлэдэг болж билээ. Тэр хүн, бусдыг бодвол, олон удаа ирж, маасганан "Энэ улаан чөтгөрт" юм хэрэггүй байгаа гэж асуудаг байжээ. Үгүй дээ, юм над хэрэггүй гэхэд минь, хэд хоноод тэр маань, үгүй, энэ улаан чөтгөрт сахлаа хусах нь хэрэгтэй гэж, үсчнийг авчирчээ.

	Тэр үсчин болбол, манай тасалгаанаас өөр тасалгааны, миний анх үзсэн хоригдол байж, би түүнтэй танилцаж, нөхөр Бочек гэдэг хүн байжээ. Тээрэмчийн над тусалсан нь, бараг усалсан шиг байжээ. Аав, миний толгой бариад, нөхөр Бочек, сүрэл дэвсгэрийн хажууд суугаад, сахал хусдаг муухай гэгчийн жилед гэдэг хутгаар миний ширэлдэм өтгөн ургасан сахлыг хусах гэж ядаж, гар нь салганан, нүдэнд нь ус мэлтгэнэн, үхэж байгаа хүний үс авч байгаадаа элэг эмтэрчээ. Би урамшуулж,

	— Зоригтой хусаад бай, Петчекийн байцаахыг даасан хүн, чиний хусахыг би даанч даалгүй дээ гэж урамшуулсан боловч тэнхээ минь тун муу, үсчин бид хоёр, байсхийгээд л цэглэн амарч байсан билээ.

	Бас хоёр хоноход, мөн хоёр хоригдолтой танилцлаа. Петчекийн ордон дахь комиссар ноёд яараад болж өгдөггүй, намайг дуудуулаад байдаг. Хуягийн дарга, байцаалган аваачих хуудсанд "Transportunfaehig" хөдөлж чадахгүй гэж бичээд, аргацааж хүргэ гэж тушаахад нь хонгил цэвэрлэх дүрэмт хувцастай хоёр хоригдол дамнуурга авчирч манай тасалгааны дэргэд тавиад аав, над хувцас хунар арай чүү гэж өмсгөөд тэр нөхөд, намайг дамнуурга дээр өргөж тавиад авч явдаг байжээ. Нэг нь нөхөр Скоржепа их л зөөлөн авч явах гэж хичээдэг. Нөгөөх хүн нь над руу бөхийгөөд, шат руу авч явах зуур,

	— Хатамжилж үз! гээд

	— Тийм тийм байна! гэж нам дуугаар сониныг сэм хэлж өгдөг байжээ.

	Тэр нэгэн удаа бид, хүлээн авах газар саатсангүй, намайг бүр цааш авч яваад, урт хонгилоор гадагш гарах хаалга тийш дамжилсаар явахад, тэр өдөр Бархасвад гэдэг дөрөв дэх өдөр, хоригдолд ар гэрээс эргэлт оруулж, хиртэй хувцсыг авдаг өдөр байж, хонгилоор амьтан дүүрэн. Хүн бүхэн, дамжлуулж явсан хүнийг хараад, нүдэнд нь өрөвдсөн байдалтай, тэр нь над тусгүй санагдаж, гараа толгой тийш өөд нь болгож, атган зангидахад, хүн үзээд, намайг ёсолж байгааг минь үзээд, мэдэх болов уу гэж горьдоод ондоогоор хөдлөх арга минь үгүй, тэнхээ алга.

	Панкрацын хашаанд ачааны тэргэнд дамнуургыг минь тавиад, хоёр СС, жолоочтой суугаад, хоёр СС, гар бууны ширэн хуйг онгойлгон, дээр нь гараа тавиад, миний толгойн тушаа зогсоод бид яваад өгсөн билээ. Зам нь ер яасан ч сайн засмал зам биш, нэг хонхор бас нэг хонхор нүхтэй, хоёр зуун метр яваагүй байтал нь би, тэр замын хонхор энхэл тунхалд дугтруулж мэдээ алдаад өгсөн билээ. Прагийн гудамжаар мөн инээд хүрмээр сонин явж дээ. Гучин хоригдол ачих зорилготой таван тонны ачааны тэрэг, ганц хоригдлыг хүргэж өгөх гэж бензин гарздаж, хоёр СС урд нь, хоёр СС хойно нь гар буунаас гар салгалгүй зогсоод, зугтаах вий гэж арай голтой нэг хүнийг сахиж явах нь инээдэмтэй байж дээ.

	Хойд өдөр тэр инээдэмтэй явдал дахиад үүсэв. Тэр удаад нь би Петчекийн ордонд хүртэл мэдээ алдалгүй хүргэсэн билээ. Гэвч, удаан байцаасангүй, комиссар Фридрих, миний биед санамсаргүй хэдэн удаа нэлээд чангахнаар гар хүрээд буцах замдаа намайг ухаан мэдээгүйгээр хүргэж билээ.

	Тэгээд амьд байгаа минь дамжиггүй мэдэгдмээр болж, амьдын дүү өвчин гэдэг миний амьд байгааг сүрхийхнээр сануулж байсан билээ. Панкрацынхан намайг, нэг завшаанаар амьд үлдсэнийг мэдэж орхиод, туурга дамжин тогших, мөн хоол түгээгч хоригдлын нүдний харцад нь над мэндийг хүргэсэн байдал илрэв.

	Ганц, миний эхнэр юу ч мэдсэнгүй билээ. Тэр өөрөө надаас нэгэн давхар дор, хэдэн өрөөний цаана хорих тасалгаанд түгжээстэй, сэтгэл гансран горьдож байтал нь зэргэлдээ эмэгтэй хоригдол нь өглөө нарлахад нь намайг үхсэн, байцаалгаж олсон шархнаас хорих тасалгаандаа ирээд нөгчив гэж шивгэнэн хэлсэн байжээ. Тэгэхэд нь, нүд нь эрээлжилж, юу ч болсноо мэдэхээ байж, алмайран, хашаа дотуур дэмий л тойрч явахдаа, эмэгтэй хуягийн муухай авирлан, нүүр өөд нь гараа зангидан чичиж, жагсаалаас битгий урагш хойшоо гар гэж зандрахыг ч хүртэл мэдэхгүй явж гэнэ билээ. Хорих тасалгаандаа цагаан туурга өөд, нулимс унагаалгүй, сайхан санаат том нүдээрээ юугаа ч тэр өдөр, харж, гашуудан ширтэж байсан бол доо хөөрхий минь. хойд өдөр нь бас нэг мэдээ сонсохдоо, намайг зодуулж үхсэнгүй, эрүү шүүлтийг тэсэхийн аргагүй болохдоо, хорих тасалгаандаа боомилж үхсэн гэж сонсжээ.

	Би нь, тэр үед, өнөөх сүрэл чихсэн муу дэвсгэр дээрээ хэвтээд, үдэш бүр, өглөө бүр, Густинагийн дуртай дууг нь дуулж өгөх гэж, хажуулдан хэвтэх гэж оролддог байж билээ. Хамаг чинхүү сэтгэлээ гаргаж дуулсан тэр дууг минь даанч сонсолгүй яах вэ дээ!

	Одоо тэр үеэс баахан холдсон боловч намайг бий гэж мэдэж, миний дуулдгийг ч дуулж байгаа даа. Гяндангийн хуягууд ч, 267 дугаар тасалгаанд дуулдгийг мэддэг болоод, дасаж сураад зогс гэж нүүр нүдгүй хаалга тогшихыг байжээ.

	267 дугаар тасалгаанд дуулдаг боллоо. Би нэг насаараа дуу дуулсаар явсан хүн, одоо насан эцэс болохын өмнө, амьд байгаагаа мэдсээр байгаад, дуулахаа юу гэж зогсох билээ? Пешек аав минь яадаг вэ? гэвэл тун сонин доо! Дуулах бас их дуртай хүн. Дуу тогтоож чаддаг ч үгүй, дуулах хоолой ч үгүй, аяыг зөв таних чих ч үгүй мөртөө дуунд тун ч бахдан дурладагт нь болж түүний аяыг алдаж "g"-ийн аялгуугаар татах газар "а"-ын аялгуугаар түрдгийг нь би ажиглахаа байсан билээ. Тэгээд, бид хоёр, дуулдаг болж, гунивал ч дуулдаг, дотор онгойдог. Цэлмэг өдөр ч дуулдаг, дахиж лав уулзах нь чухаг болсон нэг нөхрөө үдэж ч дуулдаг. Дорно зүгийн байлдааны сайн мэдээ сонсоод ч дуулдаг, уйтгарыг сэргээх ч гэж дуулдаг, баярлахдаа ч хүний дээр эртээс нааш дуулсаар ер хүний амьд байгаадаа дуулдаг ёсоор нь бид дуулдаг байлаа.

	Наргүй амьд явахад бэрхтэй адил, дуу дуулахгүйгээр амьд явж яаж болох вэ. Манай тасалгаанд нар үзэгддэггүй тул, бидэнд дуулах маань бүр ч чухал байжээ. Хоёр зуун жаран долоо гэдэг дугаар бол хойшоо харсан тасалгааны дугаар. Зуны сард нар, зүүн талын туурганд цонхон торын сүүдэртэй хоромхон зуур тусдаг болоход, аав, орны ирмэг түшээд, нарны тэр хоромхон төдий тусагч долон туяаг бахархан зогсож... харц нь, тун ч уяран гуньхрам.

	Нар! гэдэг тэр дүгрэг мандалт шидтэн, тийм элбэг их гэрэлтэй гэгээн, хүний нүдний өмнө хэчнээн төчнөөн гайхамшиг сайхан болгож байгааг нь хэлээд барах уу, төчнөөн олон амьтан наран гэрлийг үздэггүйг хэлэх үү, үзэх болно доо. Нар гийдгээрээ л гийж, хүн амьтан, нарны гэрэлд насаараа явах болно доо. Тэгнэ гэж мэдэхэд юутай сайхан бэ. Бас, нэг их чухал юмыг мэдвэл юу билээ гэж боддог маань, нарны тэр сайхан гэрлийг бид, бас үзэх болов уу?

	Манай тасалгаа, хойшоо харсан тасалгаа. Хааяа нэг зундаа, цэлмэг өдөр бид, нар жаргахыг хардаг. Аяа аав минь, нар мандахыг нэг үздэг ч болоосой.

	 


ДӨТГӨӨР БҮЛЭГ - ДӨРВӨН ЗУУТ

	 

	Үхээд босох гэдэг сонин хэрэг шүү. Тийм гэж тайлбарлах нь хэцүү сонин шүү! Цэлмэг өдөр, ханатал сайхан унтаад босоход, нарт ертөнц юутай сайхан байдаг билээ. Тэгэхэд, үхэх гэж байсан хүний сэхэж босоход, нарт энэ ертөнцийн сайхныг хэлээд барах уу. Та амьд явахын жаргалыг мэддэг гэж биеэ боддог биз. Сэхэж амьдарсан хүн, тунгалаг шилтэй, бүх гэрэлтүүлэгчийг бүгдийг гэрэл цацрууланхан өмнө нь асааж, тайз дээрхийг жигтэйхэн гэрэлтэй болгосонтой адилшаамаар юм билээ дээ. Та, биеэ хурц нүдтэй гэж боддог биз. Тэгэхэд, сэхэж амьдарсан хүнд холыг харах дуранавай, ойрыг томруулан тодотгох микроскоп нүдэнд нь хийж өгсөн юм шиг байдаг юм билээ. Шоронд үхээд босох сэхэх гэдэг, хаврын уур амьсгал орсон юм шиг сайхан, хамаг жирийн ялимгүй юм этгээд соньхон үзэгддэг юм билээ.

	Тэр цөм түр зуурын гэж мэдэх юманд ч мөн нэгэн адил сонин сайхан байдаг юм билээ. Панкрацын гяндангийн хорих тасалгаа дахь шиг орчин тойрны үзэгдэл юм, хэмжээтэй тоотой байдаг газар ч мөн ялгалгүй сайхан байж билээ.

	Тэгсээр намайг нар салхинд гаргадаг нэгэн өдөр байжээ. Байцаах гэж дамнуургагүй аваачдаг нэг өдөр байж, арай явж чадахгүй байх гэж бодсон минь, харин явж дөнгөсөн билээ. Туурга хайс түшсээр, бараг мөлхөх шахуу гэлдэрсээр бууж дор хоригдол нөхөд намайг шоронгийн тэргэнд дөхүүлж өгсөн билээ. Тэрэгний харанхуй мухлагт ортол, арваад, арван хоёр ч юм уу хүн сууж, үзээгүй таних хүн, намайг хараад инээмсэглэж, би ч тэдний өөдөөс инээмсэглэн, нэг нь, хэн ч билээ дээ, над нэг юм шивнэж, би хэнийг ч бүү мэд, хүний гар атган барьж, тэндээс тэрэг явсаар Петчекийн ордны хашааны хаалгаар түрчигнэн орж, нөхөд намайг дамжлан тэрэгнээс гаргаад, таван мөр вандан өрсөн нүцгэн туургатай ханхай тасалгаанд орвол өвдөг дээрээ гараа тавиад, өмнөх туургыг ширтэн, огт хөдлөлгүй гудайн сууж байгаа нь... Кино үзэх танхим гэж нэрлэдэг өнөөх шинэ ертөнцийн минь нэгэн хэсэг нь шив дээ.

	 

	(1943 оны май сарын Иптермеццо)

	Өнөөдөр, 1943 оны майн нэгэн, хонгилын манаа, миний юм бичихэд болдог хүн тохиолджээ. Сайхан аа! Би дахин хоромхон зуур эв хамтын сэтгүүлч болж, Энэ шинэ ертөнцийн дайчин хүчний майн нэгний үзлэгийг бичих боллоо!

	Намилзаж байгаа туг далбаа гэх зэргийг энд бичнэ гэж битгий бодоорой, та нар минь. Тийм юм байхгүй шүү. Сонсон бахдалтай, тийм гоё юм ч алга байсан даа. Урьдын тэр байдлыг бодвол, их л эгэл жирийн байдалтай байжээ. Урьд урьдын жил Праг хотын гудамжаар бужигнадаг түмэн олны жагсаал ч хаана байх вэ. Улаан талбайг дүүрэн дүүрсэн түг түмэн олны жагсаал ч энд хаана байх вэ. Түг түмэн хүний жагсаал, зуун хүний жагсаал ч энд алга. Хэдхэн эрэгтэй, эмэгтэй нөхөд, үзэгдэх төдийхөн билээ. Тэгсэн ч учир утга нь бага гэж бодохгүй. Гал усны гашуун зовлонг туулаад, үнсэн товрог бололгүй, ган болд болж байгаа хүчний үзлэг юм шүү, тэр маань. Энэ бол, байлдаж байгаа үес, цэргийн бие далдлах нуувчинд болж байгаа үзлэгтэй адил, байлдаанаа нуувчинд юуны ёслолын хувцас байх аж.

	Тэр хүчний үзлэг, ялимгүй юманд ч мэдэгдэж байсныг биеэр үзээгүй нөхөр, үүнийг үзээд, мэдэхгүй ч байж магад. Мэдэхийг хичээж үзээрэй. Үнэхээр, хүчин зориг төгөлдөр үзэлт байсан шүү.

	Зэргэлдээ хорих тасалгаанаас Бетховений хөгжмөөс хоёр айзам тогшиж, өглөөний амрыг эрсэн нь ерийнхөөс нэн хөгжилтэй зоригтойгоор тогшсон бөгөөд туурганы анир ч өвөрмөц сонстов.

	Хувцасны аль олигтойг өмслөө. Бүх хорих тасалгаанд мөн тийм билээ.

	Өглөөний хоолыг бүрэн ёслолоор гүйцэтгэлээ. Хорих тасалгааны нээлттэй хаалганы өмнө талх, хар кофе, ус барьсан хонгилынхон цувж, нөхөр Скоржепа, хоёр бяцхан талхны оронд гурвыг өгч майн баярыг хүргэж байгаа нь, ахмад хүний томоотой ёсолж байгаа нь тэр байжээ. Талхаа өгөх далимаар хуруугаа хуруунд минь шахаж, сэм ёсолж байгаа нь тэр байжээ. Үг хэлэх нь хориултайгаар барахгүй, нүдний харцыг хүртэл ажиглаж байдаг боловч, хуруугаар чимээгүй харилцах маань, бид мэдэлцээд байгаа юм биш үү?

	Хашаа дотор, манай тасалгааны цонхон дор өглөө нарлах гэж эмэгтэйчүүд гарцгаажээ. Ширээн дээр гарч, торын завсраар доош хараад, намайг харах болов уу гэтэл харжээ. Хараад, гараа зангидан өргөж, ёсолцгоов. Би мөн хариу ёслолоо. Гадаа, өнөөдөр, ерийн өдрөөс хөхиүн баяртай, харгалзах эмэгтэй хуяг ч тэдний тэгж байхыг харахгүй бололтой. Харсан ч эс харсан дүрэм үзүүлж байгаа нь мөнхүү майн үзлэгт бас л учир холбогдолтой юм.

	Одоо манай нарлах ээлж. Би урьдаар сургууль хийж үзлээ. Одоо майн нэгэн, одоо бид урьд урьдынхаас ондоогоор алхалж явна. Манаа гайхвал, гайхтугай. Тэргүүн хөдөлгөөн нэг хоёр, нэг хоёр гэж алхаар цохих дүрэм үзүүлнэ. Дэд хөдөлгөөн, өвс тариа хадах дүрэм үзүүлнэ. Баахан бодож үзвэл, нөхөд, алх хадуур гэсэн санааг ухах биз ээ. Орчин тойрныг үзэхэд, инээмсэглэж, дуурайх тул, учрыг мэджээ. Энэ бол, манай майн нэгний жагсаал юм шүү дээ. Манай тэр хөдөлгөөнөөр дүрслэн үзүүлж байгаа зүйл манай майн нэгний тангараг, үхэвч, бат журмыг эвдэхгүй гэсэн санаа.

	Тэгээд, тасалгаандаа буцаж орлоо. Цаг ес цохижээ. Мөд Кремльд цаг арав цохиод, улаан талбайд жагсаал ёслол эхэлнэ. Аав минь, бид, тэдэнтэй хамт шүү дээ! Тэнд одоо интернационал дуулж, тэр интернационал нь, дэлхий дахинд дуурьсаж байгаа даа. Манай хоригдох тасалгаанд ч, бас дуулдаг даа. Бид, интернационал дуулаад эхлэлээ. Хувьсгалт дуу хойно хойноос нь залган дуулж, бид ганцаараа тасархай байх дургүй, бид тийм, ганцаараа тасарсан ч юм биш, наранд эрх чөлөөтэй явж, дуугаа эгшиглэн дуулж, бидний нэгэн адил тэмцэж байгаа тэдэнтэй бид сэтгэл хүчин хамт...

	 

	Товарищи в тюрьмах,

	В застенках холодных,

	Вы с нами, вы с нами,

	Хоть нет вас в колоннах3...

	 

	Мөн, бид, та нартай сэтгэл хүчин хамт.

	Тэгж бид, 267 дугаар хоригдох тасалгаандаа 1943 оны майн нэгний жагсаал ёслолыг өнгөрүүлэхээр тогтсон билээ. Үүгээр ч бас зогссон хэрэг биш ээ. Үзэхгүй юу, эмэгтэйчүүдийн тасгийн хонгил цэвэрлэгч эмэгтэй, хашаа дотуур улаан цэргийн аялан явах дуу, партизаны дуу зэргийн Зөвлөлтийн дууг исгэрэнхэн алхалж, хоригдол тасалгаа дахь эрчүүл бидэнд санааг оруулж, үлгэр үзүүлж явааг харав уу? Чехийн цагдаагийн дүрэмт хувцастай тэр нэгэн эр, над цаас харандаа авчраад, намайг бичиг бичиж байгаад баригдуужин гэж хонгил дотор сэргийлэн хамгаалж байгааг харав уу? Бас, нөгөө нэг хүн санаачилга гаргаж, бичсэн хуудсыг нуун аваачиж, зохих цагт хэвлэн гаргахад бэлэн байг гэж байдгийг та юу гэх вэ? Тэр хуудасны нэгийг ч мэдэгдэн баригдвал тэд, толгойн цаазтай шүү дээ. Тийм боловч, гав гинжтэй одоогийн байдал, эрх чөлөөтэй, хэт байдал хоёрыг хэлхээ холбоотой байлгах гэж аймшиггүй зүрхэлж байгаа тэд, тэмцэн байлдаж байгаа нь тэр ээ, байлдаж байгаа тэд бай хийсэн газар айх зовохгүй байж, бүхий л арга зэвсгээ хэрэглэж байгаа нь тэр ээ. Тэд нар, хийдэг юмаа жирийн мэдэгдэмгүй байдлаар хийж, огт сүр бадруулдаггүй үүнд үхэх сэхэхийн нэгийг үзэх байлдаан хийж, нэг болбол нөхдийн талд дийлэлцэж, нэг бол сөнөж болох юм гэдгийг хэн ч мэдэхгүй байгаа юм.

	Хувьсгалын цэрэг, майн жагсаал ёслолд жагсаж явахыг арвантаа, хоринтоо үзсэн биз дээ. Сайхан ч байсан биз. Тэр цэргийн үнэн хүч, ялагдашгүй чадлыг гагцхүү одоо, байлдаанд мэдэж болох юм байна. Үхэх гэдэг ч, бидний санаснаас хялбар, баатарлах гэдэг ч заавал сүр бадруулсан байдаггүй юм шүү дээ. Байлдан тэмцэх гэдэг нь, бидний санаснаас ширүүн бөгөөд тэсвэрлэн давж, ялан дийлэх гэвэл, хэм хэмжээгүй их хүч чадал хэрэгтэй юм байна. Тэр хүч чадлыг бид өдөр тутам үзэвч, тэр бүр таньж мэддэггүй, тэгээд хамаг юм, эгэл жирийн тийм л байдаг ёстой юм шиг үзэгддэг байжээ.

	Одоо бид түүнийг дахин үзэж сая мэдэв.

	1 943 оны майн баярын ёслол дээр.

	 

	* * *

	 

	1943 оны майн нэгэн нь, миний өгүүлэх зүйлийн дэс дараалдааг баахан эвджээ. Яах вэ, тэр мөн зүгээр. Тийм сайн сайхан өдөр хүний дурсах юм ч жирийн цагийнхаас баахан өөр болж, олоо дийлэнх байгаа баяр баясгалан нь, дурсах зүйлийг сайхан болгох ажээ.

	Гэтэл, Петчекийн ордон дахь "кино үзэх танхим" болбол ер баярлан дурсмаар зүйл биш Хоригдлуудын ёолох бархирах дуу сонстож, тэнд орвол, өөрийн бие юу болохыг болзохуйяа бэрх. Тамлуулах газрын үүдний тасалгаа юм шүү дээ. Тэр лүү эрүүл чийрэг хүн ороод, хоёр гурван цаг байцаалгаад арай голтой бэртэнгэ юм гарч ирдэг нь үзэгдэж, байцаалгах гэж дуудахад, хонгио сайхан хоолойгоор хариулаад байсан хүн, нэг цаг болсны дараа сонсвол тарчилган тамлуулах, өвдөх зовохоос болж болчихсон хоолойтой байдаг. Бас түүнээс ч хэцүү юм тохиолддогийг хэлбэл, байцаалгах гэж орохдоо тунгалаг эрс сайхан харцтай хүн цаашаа ороод, гарч ирэхдээ, хүний өөдөөс эгц харж чадахгүй, нүд нь халтирч байдаг ч хүн бий. Дээд давхрын тасалгаанд, байцаагчийн тасалгаанд хоромхон зуур, зориг сулраад, агшин зуур яадаг билээ гэж хар амиа хайрлан айсны улмаас өнөө юм уу маргааш энэ рүү шинэ хүмүүс туугдан ирж, хамаг бэрх зовлонг амсахад хүрдэг байжээ. Дайсанд нөхөр нь шахагдаад барьж өгсөн шинэ шинэ хүн.

	Биедээ эрүү хор хүлээж хүнийг харахаас тийнхүү зориг шантрам бат журмаа эвдсэн хүнийг харахад бүр ч хэцүү байдаг юм шүү. Дэргэдүүр өнгөрсөн үхлийг үзсэн нүд чинь юм харахдаа хурц болж, үхээд боссон хүний нүдээр юмыг харж байхад, үг эс хэлсэн ч, зориг суларч, нөхдөө барьж өгсөн хүн гэдэг андашгүй. Тэмцэн байлдагч нөхдийн дотроос хамгийн өчүүхнийг ч зааж өгөөд, биеийн зовлонг баахан нимгэлье гэж бодсон хүн, ер андашгүй үзэгддэг юм даа. Үхээнц амьтан гэж тийм л байдаг юм даа. Нөхрийнхөө амиар хар амиа зольж амьд явсны хэрэг нь юу ч билээ!

	"Кино үзэх танхимд" анх орж суухын өмнө, би тэр бүгдийг ер боддоггүй байлаа. Хожим санаанд тийм юм дандаа ордог болж билээ. Анх би тэгж бодохдоо хүний хамгийн их юм үзэж мэддэг өнөөх "Дөрвөн зуут" гэдэгт тэр өглөө сууж байхдаа бодсон билээ.

	"Кино үзэх танхимд" би их уддаггүй, нэг цаг юм уу, цаг хагас л суудаг байсан. Тэгээд миний араас намайг дуудаад, Чех хэлтэй, энгийн хувцастай хоёр хүн намайг аваачиж байшингийн дээд давхарт гаргадаг машинаар дөрөвдүгээр давхарт гаргаж хаалгандаа:

	гэсэн дугаартай том гэгчийн ханхай тасалгаанд оруулжээ. Тэр хоёр хүн харуултай, нэг хэсэг суулаа. Туурганы тушаа арын сандал дээр суугаад, урьд тэр тасалгааг нэг үзсэн юм шиг гайхан харж суугаад, энд урьд орж үзсэн бил үү, үзээгүй бил үү? Үзээгүй байх аа. Гэвч, халуурч, хар даруулж зүүдэндээ үзсэн юм шиг ямар сонин тасалгаа вэ. Урьд үзэшгүй муухай тасалгаа байсан тэр мөн байна даа. Одоо сайхан, саруулхан, нүдэнд нэлээд дулаан юм шиг үзэгдэж байх шив дээ. Нарийн тортой том цонхоор нь Тын, ногоон Летна, Храдчаны харагдаж байх шив дээ. Зүүдэнд минь, нүдэнд хүйтэн, цонхгүй, бүдэг шар гэрэлтэй байж билээ. Тэр гэрэлд хүний хөдөлж явж байгаа нь сүүдэр шиг сүүмэлзэж байсан билээ. Лав, хүн байсан. Одоо хүн алга. Зургаан вандан нь бие биедээ шахаастай. Миний зүүдэнд хүн дүүрэн тэр вандан дээр зэрэгцэн суугаад, зүс царай нь зэвхий цагаан болоод, цус нөж болсон байж билээ.

	Тэнд, үүдний ойр, зовлон шингэсэн нүдтэй, ажлын хөх хувцастай хүн байж байснаа, «уух юм байна уу» гэж эмгэнэн гуйсаар, бууж байсан хөшиг шиг аяархан ойчоод өгсөн билээ...

	Тэр үнэхээр байсан, зүүд биш гэдгийг би одоо мэдэж байна. Халууран дэмийрэхэд үзэгддэг юм шиг тэр бэрх юм, бодитой үнэн байдал байжээ. Тэр болбол, намайг баригдаад, анх байцаагдах шөнө болсон юм байжээ. Намайг энэ рүү гурав дахин ч болов уу, арав дахин ч болов уу авчраад, намайг шүүн тамлаачингууд, түр завсарлан амсхийх юм уу, бусдыг шүүн байцаах гэхдээ, намайг гаргадаг байжээ. Би хөл нүцгэн байгаад зүймэл вааран шал нь миний шалз балбуулсан хөлийг их сайхан сэрүүцүүлж байсан нь санаанд орж байна.

	Вандан дээр Юнкерсийн үйлдвэрийн ажилчин сууж байсан юм байжээ. Гестапогийн оройн дайчлан баривчлахад баригдсан улсууд байж л дээ. Үүдний тэнд ажлын хөх хувцастай тэр хар хүн, Юнкерсийн заводын үүрийн зохиол бөгөөд намайг баригдахын нэгэн дам шалтгаан болсон нөхөр Бартон байжээ. Миний баригдсанд хүнийг хөндлөнгөөс холбогдуулахгүйг чухалчилж би үүнийг дурдав. Тэр бол нөхдийн аймтгайгаас буюу урван тэрсэлж барьж өгснөөс болсон хэрэг биш, гагцхүү болгоомжгүй байж, азгүйдсэнээс болсон хэрэг. Нөхөр Бартон эрхлэн удирдах хүнтэй хэлхээ байгуулахыг хүсдэг байжээ. Түүний найз нөхөр Елинек, нууц ажиллах дүрмийг баахан хөнгөмсөглөн үзээд, зохих хүнтэй харилцуулж өгье гэж хэлсэн байжээ. Гэтэл, чухам нарийн ёсоор бол, урьдаар надтай ярьж тогтох ёстой юм санжээ. Тэгвэл, би цаашид түүгээр зуучлахгүй гүйцэх нөхцөлтэй болох ёстой юм сан. Нэгэн зүйлийн алдаа тэр байжээ. Нөгөө, бүр гайтай нэг алдаа гэвэл, заншлан тагнах нэг хүн, нөхөр Бартонтой дотно болж гэнэдүүлсэн байжээ. Тэр заншлан тагнах хүний нэр Дворжак гэдэг билээ. Нөхөр Бартон, тэр хүнд Елинекийн нэрийг итгэмжлэн хэлж өгснөөс болж, Елинекийнхнийг Гестапо сэм заншлан сэрэх болсон билээ. Тэр бол хоёр жилийн турш урагштай сайнаар бүтээж байсан гол ажлаас болж сэрэгдсэн хэрэг биш, гагцхүү нууцаар ажиллах дүрмийг зөрчин, нэг нөхөртөө өчүүхэн тус болох гэснээс тийм болчихжээ. Петчекийн ордныхон Елинекийнхнийг яг намайг тэдний очсон шөнө баривчлах гэж тогтоод, төчнөөн олон хүнийг явуулсан нь санамсаргүй тохиолдсон хэрэг байжээ.

	Төлөвлөгөөнд нь тийм юм байсангүй. Елинектенг хойд өдөр барих гэж байсан юм билээ. Юнкерсийн үүрийнхнийг амжилттай барьсандаа эрдэж, нэг мөр дайраад үзье гэж орж ирсэн юм байжээ. Намайг тэнд байхыг олсондоо гайхсан нь цагдаа нарын дайран орж ирэхэд бидний гайхсанаас дутуугүй байжээ. Чухам хэнийг олж барьснаа мэдээгүй юм байж л дээ. Надтай байсан тэр хүнийг эс барьсан бол, хэнийг барьснаа мэдэхгүй байсан байх.

	Тэр учрыг би "Дөрвөн зуут"-ад хэдийн хүрч ирсэн хойно ухамсарлан мэдэж авсан билээ. Анхны тэр удаа би ганцаараа тэр лүү орж ирсэнгүй, хүн, вандан дээр нь суух нь сууцгааж, туурганы ёроолд зогсох нь зогсоод санамсаргүй тохиол төгөлдөр цаг өнгөрч л байсан билээ. Тэр тохиолын хачин жигтэй нэгийн учрыг би ухдаггүй, харин муу тохиолын учрыг дэндүү ч сайхан ухдаг байлаа.

	Анхны тохиол нь, хачин жигтэй, тусгүй муугийн аль алинд ч хамаагүй, ер дурдсаны ч хэрэг алга, өчүүхэн зүйл билээ.

	Хоёрдугаар санамсаргүй тохиолыг өгүүлбэл, тэр өрөөнд дөрвөн хүн, хойно хойноосоо цувж орж ирээд, энгийн хувцастай Гестапийнхний амар мэндийг Чехээр эрж, надтай бас мэндлээд, ширээний ард сууж, бичиг хар дэлгэж, янжуур татаж, ер албан ажилдаа байж байгаа юм шиг, огт ажиг хэнэггүй байдаг нь сонин санагдав.

	Би тэр дөрвийн лав гурвыг нь таньдаг юм сан, тэд минь, Гестапод албан хашдаг улс байж гэж үү дээ, арай ч үгүй юм санжээ, гээд яаж мэдэх вэ. Тэдний нэг нь Р гэдэг нам, үйлдвэрчний байгууллагын хуучин нарийн бичгийн дарга, баахан муухай зантай хүн боловч, хүнээр сайн, итгэлтэй хүн дээ, үгүй тэр хүн тэгэх ёсгүй. Нөгөөдөх нь Анка Викова гэдэг эмэгтэй, цал буурал боловч, мөн л чилгэр сайхан нуруутай цэвэр сайхан хэвээрээ, хатан зоригт нууц ажилтан... Ээ, тэр хүн тэгэх ёсгүй. Цаад нэг нь, умарт Чехийн уурхайн чулуучин, сүүлд тэндхийн хязгаарын хорооны нарийн бичгийн дарга өнөөх Вашек шив дээ. Би тэр хүнийг танилгүй яах вэ. Тэр бид хоёр умар зүгт хоёул хэчнээн юм хамт өнгөрүүлсэн билээ. Тийм хүн, бас автагдах гэж үү? Арай ч үгүй, биз ээ. Яаж байгаа юм бэ? Энд юу хийж байгаа юм бэ?

	Түүний учрыг олж ядан суутал, бас хэдэн хүнийг туугаад авчирчээ. Мирекийг аваад ирж, Елинек эр эм хоёрыг, Фрид эр эм хоёрыг авчрав. Би тэднийг мэдэж байна. Надтай хамт баригдсан улс. Гэтэл Мирект сэхээтний дунд ажил хийхэд тусалж байсан урлагийн түүх судлагч Павел Кропачек хүрээд ирдэг юу вэ? Мирек бид хоёроос өөр хүн, түүнийг мэддэггүй байсан шүү дээ. Бид бие биен танихгүй, шүү гэж надад сэм дохио өгч байгаа, нүүр амаа зад балбуулсан тэр нэг өндөр залуу, яаж байгаа нь тэр билээ? Хэн билээ, тэр минь? Штих үү, доктор Штих үү? Зденек гэдэг? Тэгвэл тэр бүлэг эмч нар, бас, мэдэгдэн баригдаж л дээ. Тэднийг Мирек бид хоёроос өөр хэн ч мэддэггүй байсан шүү дээ. Намайг байцаахад, Чехийн сэхээтнийг асууж байсан нь ямар учиртай байж вэ? Намайг сэхээтний дунд ажил хийдэгтэй холбох гэж оролдсон учир нь юу байсан билээ? Мирек бид хоёроос өөр хэн ч тэр, тухай мэдэхгүй байсан шүү дээ.

	Учрыг мэдэхэд бэрхгүй бололтой. Ганц хэлэхэд бэрх хэцүү байжээ. Мирек л барьж өгчээ. Мирек л хэлж өгчээ. Арай ч хамаг бүгдийг хэлээгүй болов уу гэж түр бодтол, бас нэгэн бүлэг хүнийг тууж ирэхэд нь үзвэл:

	Влад, Ванчура, профессор Фелбер хүүгийн хамт, танигдашгүй болтол жанчуулсан Бедржих Вацловек, Божена Пулланова, Индржих Эльбл, Дворжак нарын зэрэг, ер Чехийн сэхээтний ардын хувьсгалт хороонд орсон юм уу, орох хүнийг цөмийг баривчилжээ. Сэхээтний дунд ажил хийдэг тухай Мирек, ер юм үлдээлгүй хэлжээ.

	Петчекийн ордонд анхны үед над амаргүй хүнд байжээ. Тэгэвч, хамгийн бэрх санагдсан нь над энэ байжээ. Үхнэ гэхээс биш, урвана гэж байхыг би ер бодсонгүй билээ. Би хэдий хөнгөнөөр уучлан үзэж боДОвч, хэдий аргагүй хөнгөвчлөх шалтгаан сэдвийг илэрхийлэвч, хэдий Мирекийн хэлж өгөөгүй юм бий болов уу гэж санаачлан эрж үзэвч ер урван тэрсэлж барьж өгсөн гэхээс өөр үг олж чадсангүй. Сэтгэл хоёрдсон, зүрх алдсан, амь бултахыг сандран бодож байгаа, үхэм тамлуулсан хүний зориг нь шантарсан гэлээ ч, түүгээр түүнийг цагаатган, зөвтгөж болохгүй байлаа.

	Намайг анх барьсан шөнө, миний нэр мэдэж авсан учир над одоо тодорхой болж ирэв. Аничка Ирасекийн баригдсан учир тодорхой болж ирэв. Би тэднийд Миректэй хэдэн удаа уулзаж байсан шүү дээ. Кропчек яагаад баригдаж ирсэн, доктор Щтих яагаад баригдсан учир одоо бас тодорхой болж ирэв.

	Тэгээд би бараг өдөр бүр "Дөрвөн зуут"-д чирэгдэж өдөр бүр шахуу, шинэ шинэ мэдээ олж мэдэв. Гуньхрам бэрх мэдээ байжээ. Тэр Мирек урьд нэлээд зоригтой эр байсан юм даа. Испанийн фронтод дайтаж явахдаа шагайсан буунаас халтирдаггүй хүн байсан билээ. Францад хоригдох лагерьд бэрхийг давж гарсан хүн юм санжээ. Одоо Гестапо хүний гарт байхыг хармагц хар амиа хаацайлах гэж хамаг мэддэгээ тоочин хэлдэг болжээ. Хэд жанчмагц, зориг шантарсныг үзвэл үзэлтэйгээ адил, өнгөцхөн зоригтой өөдгүй эр байж дээ. Олон хүний дунд сэжиглэх адил хүнтэй байхдаа хатан зоригтой байдаг байж л дээ. Тэндээ бодохдоо зориг ордог байж л дээ. Ханиасаа хагацаад, хавчин шахах дайсанд ноцуулахдаа, хамаг чадал зоригоо алдаж орхих хүн байж л дээ. Хар амиа бөөцийлөх гэж бодсон хэрэг дээрээс тийнхүү чадал зоригоо алджээ. Амь зольж гарах гэж нөхдөөрөө золио хийж, айж бахардсанаасаа болж, биднээ барьж өгч л дээ.

	Түүний биеэс гарсан материалыг тайлбарлаж өгснөөс үхсэн нь дээр гэж чин зориг барьж чадсангүй ажээ. Бүгдийг нь тайлбарлаж өгч, нэр усыг зааж өгчээ. Нууцаар очиж уулзах газрыг зааж өгөөд, Гестапогийн тагнуулыг дагуулж Штихийг тосуулаад, Дворжакийн суух газар тэднийг явуулж Влацлавек, Кропачек хоёрыг амдуулан тосуулжээ. Аничкийг барьж өгчээ. Өөрт нь сэтгэлтэй байсан хатан зоригт Лийдийг барьж өгчээ. Хэд жанчмагц мэддэгээ хагасыг хэлж өгөөд, намайг үхсэн байх гэж бодмогц одоо хэлэхэд зоволтгүй болов уу гэж хамгаа шавхан хэлж өгсөн байжээ.

	Над түүнээс болж доордсон юм алга аа. Би нэгэнт Гестапогийн гарт орсон хойно, тэрнээс дор юм гэж юу байх вэ? Харин ч дээрдсэн байх. Түүний өчиг нь байцаалганы гол сэдэв болж, нарийн учир тайлбар нь миний гарт бүрэн байгаад, түүнийг мэдэж авах гэж анх тэр ширүүн бэрх үеэр намайг амьд үлдээж миний хамтаар манайхны баригдсан нөхдийн олонх нь бас амьд үлдэж билээ. Тэр хүн, чин зориг барьсан байвал, олон нөхөд чирэгдэхгүй, бид хоёр аль хэдий нь үхээд бусад маань амьд байж, ажлаа хийж л байх юм санжээ.

	Аймхай хүн, аминаасаа илүү юм алддаг юм шүү дээ. Тэр амьтан ч бас алджээ. Алдарт зоригтны жагсаалаас урваж оргосон тэр амьтан дайсанд тоогдохгүй шоовдорлуулах болжээ. Амьд байсан ч, амьд байсны ашиг нь алга болж, хамт олноос хөндийрөн тасарчээ. Хожим, гэм алдлаа засах гэж оролдсон ч, бусад нь хавьтуулж өгсөнгүй билээ. Шоронд олноос хөндийрөн тасарч хаягдах нь бусад ямар ч газар, хаа ч тэгүүлснээс бэрх байдаг юм шүү дээ.

	 

	* * *

	 

	Бие шоронд хоригдох, олноос тасарч ганцаардах хоёрыг хүн, бараг нэг юм гэж боддог. Тэр их л ташаа. Шоронд хүн ганцаараа байдаггүй юм. Шорон гэдэг маш их хамт олон мөний тул яаж чандлан тусгаарлавч, тэр хамт олноос өөрөө л, биеийг эс хөндийрүүлбэл, өөр аргаар салгаж болохгүй юм.

	Хяхагдан дарлуулж ах дүү мэт барилдлагатай болсон улс, хавчигдах тусмаа нягтарч, их сүрхий болдог юм билээ. Туургандаа ч баригдахгүй, туурга нь тогших мэдээ дохио нэвтрүүлж, хүсэл зовлон нэгтэй, манаа нэгтэй, хонгил нэгтэй, ганц үгээр буюу дохио тэмдгээр чухал мэдээ нэвтрүүлж, хүний амь аварч болдог хагас цагийн нарлалт нэгтэй байдгаар нэг хонгилын олон тасалгаа, цөм хэлхээтэй байдаг. Бай^агдах гэж хамт. явах, "Кино үзэх танхимд" хамт суух, шорондоо хамт буцах нь шоронгийн бүх тасалгааныхныг хооронд нь барилдуулан хэлхэж өгдөг юм. Тэр ах дүүгийн барилдлагатай болдог нь үг цөөнтэй боловч, үлэмж тустай болоод, гар атган барих буюу сэм нэг ширхэг янжуур олж өгөх нь тор шиг юманд хоригдсон хүний торыг эвдэж өгсөн шиг зориг оруулж, хүнийг ганцаар нь хөндийрүүлэн тусгаарлавч шантруулах гэснийг хатуужил зоригтой болгож өгдөг юм шүү дээ. Олон тасалгаа гартай юм шүү. Байцагдаж ядраад буцахад чинь зориг шантран унуузай гэж түшиж байгаа нь мэдэгддэг юм шүү. Өлбөрүүлж үхүүлэх гэж цаанаас оролдож байхад, өл залгуулж байдаг юм шүү. Олон тасалгаа нүдтэй юм шүү. Цаазаар аваачуулах гэж явахад өөдөөс чинь харж, байдаг юм шүү. Тэгээд өвдөг чичирч тэр ах дүү нарын сэтгэлд сэв оруулж болохгүй гэж хүн мэдээд эршүүд зоригтой явдаг юм шүү. Тэр бол, цусаа урсгаж байгаа боловч, дайсанд давагдашгүй бат журмын ах дүү юм шүү. Тэдний дэмжлэггүй болбол, зовлонгийнхоо арван хувийн нэгийг ч хүн, хэн ч гэсэн даахгүй ажээ.

	Энэ өгүүлэлд минь, цааш үргэлжилж чадахыг бүү мэд (юу болох өдөр цаг нь далд битүүлэг шүү дээ) тус бүлгийн эхэнд гарчиглан бичсэн, "дөрвөн зуут" гэдэг үг олон удаа гардаг. Би түүнийг анх, тасалгааны нэр л юм биз гэж бодож, анх тэнд байхад миний сэтгэлд баяргүй бодол орж байсан билээ. Гэтэл, тэр болбол, тасалгаа ч биш, хамт олны нэр байжээ. Тэр хамт олон болбол, бадарсан зоригтой дайчин хамт олон байжээ.

	Эв хамт нарыг эсэргүүцэх хэлтсийн ажил хэрэг өргөсөж ирэхэд 1940 онд бий болсон юм байжээ. Тэр болбол, мөрдөн байцаалтад байгаа хоригдлын "кино үзэх танхим"-ын салбар нь байж, нэгдүгээр давхраас тэр бүр хоригдлыг дөрөвдүгээр давхар өөд чирэхгүй гэж, тусгайлан "эв хамт намын гишүүдийн төлөө байгуулсан салбар юм байжээ. Гестапогийн мөрдөн байцаагч нарын дөхмийг бодож, гар дор нь хэзээд бэлэн зэлэн байлгах гэсэн зорилготой юм байжээ. Тийм учиртай юм билээ.

	Гэтэл, хоёр хүнийг ч гэсэн, тэр мөртөө бас эв хамт намын гишүүдийг аваачиж хамт суулгахад нь таваад минут болмогц, цаадуулын хамаг бодлогыг биш болгож орхихын хамт олон бий болчихдог байжээ. 1942 онд тэр салбарыг "эв хамт нарын төв газар" гэхээс ондоогоор, хүн нэрлэдэггүй байжээ. Их ч юм үзэж дээ, тэр тасалгаа. Түүний вандан дээр нь олон ч мянган нөхөд, эрэгтэй, эмэгтэй хүн сууж үзсэн билээ. Тэр тасалгаанд хувьсаж өөрчилдөггүй нэг юм байгааг өгүүлэхэд, хамт олны сэтгэл, давж ялна гэж итгэх санаа, тэмцэх зориг хэзээ ч хувьсдаггүй байжээ.

	"Дөрвөн зуут" гэж урагшаа алс хол давхиж гарсан бөгөөд дайсанд зүг зүгээс бүслүүлж, үргэлж сэрүүлэн буудуулж байдаг боловч, бууж өгнө гэж хоромхон төдий ч боддоггүй окопынхон шиг байжээ. Дээр нь улаан туг мандсаар байдаг байжээ. Эрх чөлөөгөө тэмцэж байгаа бүх улс ардын сэтгэл зориг нэгтэй нь тэнд илэрдэг байжээ.

	Дор нь, "кино үзэх танхим"-д савхин гуталтай, СС-ийн манаа цагдаа явж, хүний нүд аньсхийх бүр зандран хашхирч байдаг билээ. Тэр "Дөрвөн зуутад" Чех хуяг, Гестапогийн албанд сайн дураар юм дарга нарын тушаалаар орчуулагч болж орсон цагдан сэргийлэхийнхэн харгалзаж, зарим нь Гестапогийн албаны хүний үүргийг гүйцэтгэж, зарим нь Чех хүний журмыг гүйцэтгэдэг байжээ. Зарим нь дундыг барьсхийж байдаг хүн ч байж билээ. Тэнд хүнийг гараа хоёр өвдөг дээрээ тавьж, урагшаа ширтэн харж, гоо суу гэж шахдаггүй, чөлөөтэй сууж, эргэж харах, гараараа дохио өгч орхиход болдгоор барахгүй, тэр гурван зүйлийн хуягийн аль нь харгалзан сахиж байсны байдлаас болж, бас учир байдаг байжээ. "Дөрвөн зуут" гэж, хүн гэдэг амьтны чанарыг маш сайнаар таньж авахын газар байжээ. Үхэхийн цаг хэзээ хэзээгүй байдгаас хүн бүрийн яс чанар нь ил гардаг байжээ. Хоригдсон эв хамтынхан гэж буюу, эв хамт намынхантай сүлбээтэй гэж хардуулсны тэмдэг улаан бүч солгой гарын ханцуйд зүүж явдаг байцагдах хоригдол ч гэсэн, тэднийг сахин харж байгаа нь ч гэсэн, ойр хавийн тасалгаанд тэдний байцаахад оролцож байсан хүн ч гэсэн, цөм яс чанар нь дороо мэдэгддэг билээ. Тэр байцагдахад үг хэлбэл бие хамгаалах бамбай ч болж болох, зэвсэг ч болж болох байжээ.

	"Дөрвөн зуут"-д үгээр биеэ далдалж болохгүй байжээ. Тэр газар үг нь чухал бус, хүний дотор нь чухал болдог байжээ. Хүний дотор нь хамаг чухал юм нь үлдэж, хүний гол чанар чансааг нь өнгөлөн засаж чимдэг сулруулдаг хамаг наадах юм, үхлийн өмнөх салхинд туугдан арилаад гол зүрх нь үлдэж, шударга журамтай нь бат журмаа барьж, урваач нь бусдыгаа барьж өгч бэртэгчин өтөл хүн цөхөн шантарч, баатар зоригтон хатуужиж байдаг билээ. Хүн бүхэнд хатан буурай, зориг эмээл, бат тогтворгүй, ариун, буртаг хоёр чанар байдаг. Тэр хоёрын нэг нь л тэр газар үлддэг байжээ. Сайн чанар нь юм уу, муу чанар нь. Дундыг нь баримталж бөөрөнхийлөн бүжиглэх гэсэн хүн хүүр оршуулах жагсаал ёслолд малгайдаа шар өд хадаж, гартаа царгил барьж бүжиглэсэн хүнтэй адил, их л ёсон бус үзэгддэг байж билээ.

	Тийм хүн, хоригдол дунд ч байж, Чех хуяг цагдаагийн дунд ч байж билээ. Байцаалганд цаадуулын ноён сүлдэнд залбиран мөргөөд, дөрвөн зуутад хүрч ирээд большевик чөтгөрт ч мөргөж байдгууд ч бий билээ. Тийм нь, холбоо барьж байсан хүний нэр хэл гэж Герман комиссарын өмнө гавьяа байгуулж хүний шүд хэмх шаагаад, дөрвөн зуутад харин тэр хүндээ, өлсөж гол чинь харлаж байна уу гэж найзархан саймширч, талх өгдгүүд ч байж билээ. Барих гэж очоод тийм улс, хүний хамаг юмыг нэгжихийн далимаар сэм тас тонож аваад дөрвөн зуутад харин, тэр хүнээс тонож хулгайлсан янжуураас нь нэгийг сэмээрхэн өгч их л өрөвдөн дотнолж байгаа дүрэм үзүүлдэг байж билээ. Тийм амьтны бас нэг зарим нь эрх сүрээр хүнийг илэрхий дарлахгүй боловч, мөн өрөвдөн туслах дүрэм үзүүлдэггүй, түүгээрээ хар амиа бөөцийлж, хаяагаа манаж байдаг билээ. Тэр учраас цагийн байдал ямар болж байгааг нь үзүүлэх улс төрийн сүрхий барометр болдог байжээ. Сүрхий их зантай болж орхисон байвал, Герман цэрэг, Сталинградад давшин байлдаж байгаагийн шинж. Сайхан зантай болоод хоригдолтой ярьдаг болж орхивол Герман цэрэг, Сталинградын тэнд дарагдан түрэгдэж, байдал өөрчлөгдсөний шинж ажээ. Тэгээд тэд нар, биеэ уулаас Чех омгийн хүн билээ. Гестапод хар баагаар алба хашуулахлаар яая гэх вэ! гэж ярьж эхэлбэл, уухай даа! Улаан цэрэг, Ростовын цаанаас давшин байлдаж яваа юм байжээ гэсэн хэрэг. Тиймэрхүү янзын улс, хүнийг усанд цацаж үхэж байхад, гараа ханцуйндаа хийгээд харж байдаг мөртөө эрэг дээр өөрөө мөлхөж гармагц дуртайяа гараа сарвайж, тэнхрүүлэн туслах дүрэм үзүүлдэг улс байдаг билээ.

	Тиймэрхүү амьтан, Дөрвөн зуутын хамт олны байдлыг гадарлаж, чадлыг нь мэдээд дотнолон наалдах санаатай байдаг боловч түүнтэй хэзээ ч нийлэхийн хувь байдаггүй билээ. Бас нэг зарим нь, тэр хамт олны учир утгыг ер тийм гэж мэддэггүй амьтан байж билээ. Тэднийг дайсан гэмээр, хүн төрөлхтний дайсан гэмээр амьтан байж билээ. Тэр Чех үгээр хэлэлцдэг адгуус, гартаа борооХойдой, төмөр шилбүүртэй бөгөөд Чех хоригдлыг харгислан дарлаж тамлахдаа, зарим Герман комиссар хүртэл тэдний аашлахыг үзээд, ширвээдэн зайлдаг байж билээ. Тийм амьтан ер, өөрийн улсын юм уу, Герман төрийн тусыг бодож тэгж байна гэж харгисаа гоёчилж хэлэхийн аргагүй, гагцхүү, хүний мууг үзэхдээ тав нь ханадаг байсан дээрээс, хүний шүд булга, чихний хулхи хага цохиж, нүд ухаж, толгой хага цохиж, цавь руу нь өшиглөж, үхтэл нь харгислан тамладаг байж билээ. Бид, тэдэнтэй өдөр өдөр дайралдаж, өдөр өдөр тэдэнтэй харилцаж, орчин тойрныг цус нөжөө урсгаж ёолон гаслахад хүргүүлдэг тэдний байж байхыг хүлцэхээс өөр арга үгүй билээ. Гагцхүү, шударга хариуллаас тэднийг зайлж чадахгүй байх. Хар харгисыг нь үзэж харсан хүн бүгдийг хядан устгавч, зайлж чадахгүй гэж батад итгэдгээр сэтгэлээ бид хатамжилж байсан билээ.

	Тэдний дэргэд нь, нэгэн адил ширээний нь ард суулцаж байгаа хүн, бас байдгийг хүн гэж бичихдээ, шударгыг байж, х-гийн толгойн үсгийг том үсгээр тэтгэн бичилтэй хүн, бас, байдаг байжээ. Тийм хүн, шоронгийн байгууллагыг хоригдлын байгууллага болгож, дөрвөн зуутын хамт олныг нягтран хамтарч бүтэхэд нь туслалцаж, чин сэтгэлээрээ тэдэнтэй нийлж, чин зоригоо гаргаж байдаг билээ. Өөрсдөө эв хамт намын гишүүн биш, харин ч Чехийн цагдаагийн албанд байх үес эв хамт намын гишүүдийн эсрэг ажил хийж байсан улс байсныг бодвол тэдний шударга сайн нь улам ч тодорхой билээ. Түрэмгийлэн эзлэгчидтэй тэмцэл хийхэд эв хамт нарын хүчин чадлыг үзэж мэдээд, бүх улс түмэндээ аятайг нь ухамсарлаж нийгэм бүгдийн тэр үйлст шударгаар зүтгэлцэх боловч, гяндангийн байцагдах вандан дээр ч тэр их үйлст бат журмыг барьсан хүн бүхэнд тусалдаг улс байж билээ. Гестапогийн гарт орвол, чухам юм үзэхийг тодорхой мэдвэл, наранд явж, нууц ажил, тэмцэл хийж яваа хүний зарим нь лав яадаг билээ гэж сэтгэл хоёрдох сон байх. Гэтэл, манай тэр нөхөд, нүдний өмнө хамаг тэр бэрхийг өдөр тутам, цаг тутам үзсээр ирж, өдөр тутам, цаг тутам баригдаж, бусад хоригдолтой хамт сууж, тэднээс долоон дор хэцүү юм үзнэ гэдгийг мэдсээр байвч, сэтгэл хоёрдсонгүй билээ. Олон мянган хүний амь аврахад тус болж, амь аварч, хүч хүрэхгүй нэг нь амьд байгаа дээр нь, зовлонг нь нимгэлж өгсөн билээ. Эх орон, тэднийг баатар зоригтон гэж нэрлэх бий. Тэдний тусламжгүйгээр дөрвөн зуут маань, хар гэр дэх саруул газар, дайсны ар тал дахь хориглолт, түрэмгийлэн эзлэгчдийн чухам ичээн дотор нь эрх чөлөөгөө тэмцэн байлдах газар болж, эв хамт намын олон мянган гишүүдэд тийм чанартай юм гэж танин үзэж байсан газар болж чадахгүй сэн.

	 


ТАВДУГААР БҮЛЭГ - ЁСТОЙ ХҮН ХҮНИЙ ОРОНЦОГ ХОЁР

	 

	НЭГДҮГЭЭР ХЭСЭГ НЬ

	 

	Миний ганц гуйн хүсэх зүйл: Энэ цагийн бэрхийг туулж гарах та минь битгий мартаарай. Сайн мууг битгий мартаарай. Өөрийн биеийн төлөө болоод, өрөөл бусад та бүгдийн төлөө амь үрэгдэгчдийн мэдээ сургийг хичээнгүйлэн бүртгэж үзээрэй. Одоогийн юм, өнгөрсөн юм болж, түүхийг босгон бүтээж байсан нэргүй баатар зоригтныг дурдаж эрхэм их цаг гэж хэлэлцэх болох вий. Үүнд, нэргүй баатар зоригтон гэж байдаггүй юм шүү гэж би хэлэхийг хүснэ. Хүн бүр, дор дороо нэг нэртэй, дор дороо нэг зан байдалтай, дор дороо нэг бодох бодолтой, горьдох нэг горьдолтой байж, ер, адгийн нэг нь ч гэсэн, зовох зовлон нь, нэрээ үлдээсэн тэргүүн эрхмийнхнээс нь дутуугүй байсан билээ. Миний хүсэх минь, та бүхэн, тэднийг өөрсдийн таньдаг хүн шиг, төрөл элгэн хүн шиг өөрийнхөө бие шиг энхрий хайртай болгож үзээрэй.

	Баатар зоригтон, өдий төдийгөөр амь үрэгдэж билээ. Тэдний нэгийг ч гэсэн, та нар, төрсөн хүүтэйгээ, охинтойгоо адил энхрийлэн дотнолж, ирээдүй хойчийн төлөө амьд явахдаа зүтгэж явсан эрхэм их хүнийг бахархан үздэгтэй адил сэтгэл бахдан үзээрэй та минь. Ирээдүй хойчийн төлөө бат журмыг гүйцэтгэж, түүний сайн сайхан болохын төлөө амиа өгсөн хүн бүхэнд гэрэлт чулуун хөшөө босгоосой гэмээр билээ. Харин өнгөрсний тоосон товрогоор боолт далан босгож,  хувьсгалын үерийг боож тогтоох гэж оролддог хүн болбол мөрөн дээрээ алтан погон хадсан ч, өмхий модоор хийсэн модон хүний оронцог биз ээ. Тийм хүний оронцгийг ч шалчгар өөдгүйг нь, бас харахад хэрэгтэй, хойд өдөр шүүмжлэн бодоход ч хэрэг болох юм гэж үзээсэй.

	Миний хойш нь өгүүлэх гэж байгаа зүйл бол гэрчийн баримт материал болох зүйл билээ. Тэр бол алс холоос хэтийг харалгүй, ойрхноос дэргэдээс нь харсан хэсэг хэсэг юм шүү. Тийм боловч түүн дотор их хүн, өчүүхэн хүн, ёстой хүн, хүний оронцог аль алины ч үнэн төлөвийг гаргасан билээ.

	 

	Елинектэн

	 

	Иосеф Мари хоёр. Иосеф нь трамвайн жолооч, Мари нь айлын зарц эмэгтэй. Тэдний суух байрыг дурдалтай. Шинэ сандал зэрэг хэрэглэл нь, эгэл жирийн гялгар ширээ сандал, номын ташинга, бяцхан хөрөг баримал, туурганд нь зурагтай. Гэр дотор нь, тийм гэхийн аргагүй жигтэйхэн цэвэрхэн. Тэр байр байшиндаа авгай нь хамаг санаа сэтгэлээ тавиад, дэлхий дээр юу ч болж байсан хамаагүй байдаг байлгүй дээ гэмээр. Гэтэл, тэр эмэгтэй, эв хамтын намд аль хэдийнээс ажиллаж шударга сайхан ёсыг эрмэлзэн хүсэмжилдэг хүн байжээ. Хоёулаа, ажил хийхдээ биеэ товойлгон хөөргөхгүй маш төв даруу бөгөөд дайсны түрэмгийлэн эзэлсэн бэрх цаг болоход бусад нөхдөөсөө хоцрох шударга байжээ.

	Гурван жилийн эцэст цагдаа нар, тэдний байранд дайран орж, тэр хоёрын гарыг толгой дээр нь өргүүлэн барьжээ.

	Өнөө шөнө Густийнийг минь Польшийн зүг "ажил хийлгэхээр" аваачих нь. Албадан зүтгүүлэх хатуу ажилд. Балнад гэдэг хижгээр үхүүлэх нь дээ. Би ч гэсэн, хэдхэн долоо хоног юм уу, хоёр гурван сарын л настай болжээ. Миний хэргийг шүүхэд шилжүүлснийг бодвол, Панкрацад мөрдөн байцаахад дөрвөн долоо хоноод, цаана нь хоёр гурван сарын сүүлд эцсээ үзлээ. Тэгээд, миний энэ сурвалжлан бичиж байгаа зүйлийг дуусгаж чадахгүй боллоо. Гэвч, яах ээ. Арга л олдвол бичиж л байя. Өнөөдөр нь чадахгүй нь дээ. Санаа сэтгэлээс Густийна минь гарч өгдөггүй. Миний төвөг ихтэй амьдралд их л сайхан сэтгэлтэй, чин шударга, үнэн журмын хань минь билээ.

	Эр нөхөртэйгөө мөр зэрэгцэн явж, эрх чөлөөгөө тэмцэн байлдаж явсан хасаг4 босож эмэгтэйг, түүний баатар зоригтойг түүний нэгэн байлдаанд хөсрөөс өндийн партизаны байлдааны тухай сайхан домог туулийг шуугинан буй хээрийн ганхагч өвс хялганыг дуулсан, түүний дуртай тэр дууг нь би үдэш үдэш дуулдаг байлаа.

	Дайчин сайхан хонгор хань минь! Энхрий сайхан харцтай хүүхэдлэг том гэгчийн нүдтэй, тэгш сайхан царайтай, багахан биетэй, тэр минь юутай чадал тэнхэл төгөлдөр билээ! Ажил тэмцэл гэж, байн байн ганц явдаг байсан учир, бид хоёр, анх уулзан танилцаж учирснаасаа халуун дотно үеийг нэгэн удаа ч биш зуун удаа үзэж байдаг үүрдийн янаг билээ. Бид хоёрын зүрх нэгэн цохилтоор цохилж, жаргах цагт ч, зовох цагт ч, гуних бухимдахдаа ч бид хоёр нэгэн амьсгалаар амьсгалдаг байж билээ.

	Жил жил бид хоёр хам ажиллаж, нэг нөхөр нь, нэг нөхөртөө тусалдаг ёсоор бие биедээ туслалцаж, жил жил миний хамгийн анхны уншигч, хамгийн анхны шүүмжлэгч нь байдаг сан. Түүний урамшуулан энхрийлж харах сайхан харц нь, над дээр эс тусвал миний бичихэд хүртэл хэцүү санагддаг сан. Тэмцэх зүтгэх юмаар ер дутдаггүй байсан учир, жил жил бид хоёр тэмцэлд мөн зэрэгцэн зогсож, жил жил бид хоёр гар гараа барилцан сэтгэлд дотно нутаг усаараа явдаг байсан билээ. Бэрх гачаалыг ч бид хоёр, ихийг өнгөрүүлж үзсэн, баярлахын сайхнаар ч их баярлаж үзсэн билээ. Бид хоёр ядуу хоосон хүний баялгаар баян байсан даа.

	Хүний сэтгэлийн дотор байдаг баялгаар.

	Густийно минь уу ? Ийм л хүн юм даа, Густийно.

	Чандлан баримтлах цагаар, өнгөрсөн оны 6 дугаар сарын дундуур үеэр билээ. Бидний хоригдож зургаа долоо хоносны эцэст, өөрөө хоригдох тасалгаанд сууж байгаад намайгаа үхсэн байх гэж бодож байсан тэр бэрх зовлонт олон хоногийн сүүлээр анх удаа надтай уулзаж билээ. Намайг ятгаг гэж дуудаж ирүүлэн уулзуулсан байж л дээ.

	Хэлтсийн дарга нь биднийг нүүрдүүлэн тулгахдаа Густийнийг энэ хүнд учир ухуулж өгнө үү биеэ бодохгүй болбол, Таныгаа бодог л. Эргэцүүлэн бодох нэг цагийн хугацаа тавья. Хэрэв энэ хүн, үгүй гээд л байдаг болбол, өнөө орой буудан ална. Та хоёрыг хоёулыг гэж билээ.

	Тэгэхэд нь, миний өөдөөс сайхан гэгчээр нэг хараад тэр хүнд, ноён комиссар тэр тань миний айх юм биш, харин миний сүүлчийн удаа хүсэх юм байна. Үүнийг минь цаазаар аваачвал намайг бас хамт аваачна уу? гэж билээ. Ийм л хүн шүү, Густинно минь! Дотно хайртай, бат журамтай.

	Бид хоёрын амийг тасалж чадах юм биз дээ, эднүүд Густийно минь. Бид хоёрын цэвэр нэр, халуун сэтгэлийг тасалж чадахгүй дээ, эд нөхөд.

	Аяа та минь, ийм зовлонг туулан давж бид хоёр нүүр нүүрээ үзэлцэн уулздаг юм сан бол, бидний юутай сайхан суухыг та нар бодон сэтгэж барах уу? Чөлөө учрал, бүтээл зохиол төгөлдөр эрх чөлөөтэйгөөр амьд явах насандаа дахин учирвал юутай билээ? Бидний хүсэн эрмэлзэн зүтгэдэг бүхэн бүрэн бий болж бидний амь өгч байгаа тэр бүхэн бий болсон цагт амьд явахад юутай сайхан байх сан билээ? Аяа бид үхсэн ч тэр цаг нээрээ та нарын эдлэх тэр их жаргалд тань шингэлцэн оршилцоно шүү. Тэр жаргалын тань төлөө бид амиа өгсөн билээ л. Тэгж бодоод бид баярлах боловч, ганц, салахад бас л гунигтай байна даа.

	Бид хоёрыг хагацах ёс хийе гэхэд тэгүүлсэнгүй, тэврүүлж гар бариулсан ч үгүй. Гэвч, Карлын5 талбайг хүртэл панкрацтай холбож өгдөг тэдний хамт олон нь бидний хувь заяа ямар болсон мэдээг бид хоёрт харилцан нэвтрүүлж өгсөн билээ.

	Тэгж үүрд уулзахгүй болсноо чи ч мэдэж байгаа, Густийно минь, би ч мөн мэдэж байгаа даа. Тэгэвч, дараа учиртлаа хайрт минь! гэж чиний дууг холоос дуугарахыг би сонсож байнам.

	Дараа учиртлаа Густийно минь!

	 

	* * *

	 

	Миний гэрээс.

	Номоос өөр над юу ч үгүй байсан билээ. Гестапогийнхэн, тэр номуудыг минь үгүй хийжээ.

	Би соёл, улс төрийн олон өгүүлэл бичиж, сурвалжлах мэдээ, утга зохиол хийгээд, ший, жүжгийн тухай өгүүлэл, найруулал бичсэн билээ. Тэр бичсэн юмны минь зарим нь, нэгэн өдрийн настай байж, тэр өдрийг өнгөрөхөд өөрчилсөн билээ. Түүнийг дурдаад ч яах вэ. Зарим нь ч хүчинтэй хэвээрээ бий. Би тэр бүгдийг Густийно минь эмхлэх болов уу гэж бодсон юм сан. Одоо тэр горь багатай болжээ. Тийм учраас журмын нөхөр Лада Штоллыг, тэр миний бичсэн зүйлээс сонгоод түүвэрлэж дор дурдсан таван дэвтэр болгохыг хүсэх нь:

	1. Улс төрийн өгүүлэл, тэмдэглэн бичсэн зүйл.

	2. Нутаг орны учир сурвалжилсан зүйлийн түүвэр.

	3. Зөвлөлт Холбоот Улсын учир сурвалжилсан зүйлийн түүвэр

	4. хийгээд 

	5. Утга зохиол, ший жүжгийн тухай өгүүлэл найруулал.

	Олонхыг нь Творба мөн Руде праваас, мөн заримыг Кмени Прамени Пролеткулт, Доба, социалист Авангарад зэргээс олж болно.

	(Түрэмгийлэн эзлэгчдийн ноёрхох үеэр миний Божена Немцоваг их л зүрхтэй нийтэлсэнд минь дуртай байдаг) хэвлэн нийтлэгч Гиргалд Юлиус Зэйерийн тухай миний найруулан бичиж байсан зүйлийн эх ноорог бий. Олонх нь одоо үхсэн Елинен Высушил, Суханектаны сууж байсан байшинд нэг газар нь савны тухай найруулан бичсэн зүйлийн нэг хэсэг нь, мөн Ян Нерудагийн тухай тэмдэглэл нууц хадгалаастай бий байх.

	Манай үеийн хүний тухай би нэг роман бичиж эхэлсэн билээ. Хоёр бүлэг нь миний эх эцэгт бий. Бусад нь алга болсон бололтой. Гестапогийн бичиг дансанд миний хэдэн өгүүллэгийн бичмэл ноорог үзэгдэж байсан даг.

	Утга зохиолын төрж гарах түүхч хүнийг Ян Нерудаг онц дотно үзээрэй гэж захья. Тэр хүн, манай маш эрхэм яруу найрагч, ирээдүй хойчийг биднээс урьд алс хол харсан хүн билээ. Тэр хүнийг таньж мэдсэн зохиол алга шүү. Пролетари нарт Нерудыг таниулан зааж өгөх хэрэгтэй. Мала Странын айван тайван байдалд дуртай хүн гэж тэр хүнд хоч хаяг зүүгээд, тэр "айван тайван" Мала странынхан түүнийг "Нүд хуурдаг гэж үзэж байсныг" харсангүйеэ. Смиховын захад нь ажилчны суух газар төрсөн хүн билээ л. Хүн оршуулах газрын цэцэг гэгчийнхээ хойноос Мала Странийн хүн оршуулах газар очихдоо Рингхоферофкоор өнгөрөн гардгийг нь харсангүй билээ л6. Түүнийг хараагүй цагт, хүн оршуулах газрын цэцгээс "1890 оны 5 дугаар сарын 1" гэдэг зохиол хүртэлх үеийн Нерудийг мэдэх танихын нөхцөлгүй ажээ. Улс, ер, юмыг шалдан шиг таних хурц нүдтэй хүн ч, Нерудын сэтгүүлч чанар нь, яруу найрагчийн бүтээлд нь садаа болж байсан гэж үздэг байж билээ. Тэр болбол учрыг мэдээгүй хэрэг. Ер, Неруда, сэтгүүлч байгаад, бас, баллад романс шиг, мөн Баасан гарагийн аялгуу хийгээд жирийн ая гэгчийн их төлөвийн зэрэг тийм сүрхий сайхан юм бичиж чадсан байна шүү дээ. Сэтгүүлчийн ажил, хүний чадал тэнхээг барж, бас, олон юм руу сарвалзуулдаг гэдэг бодовч, уншигч олонтой нь холбож өгөөд, яруу найргийн зүйлд ч зохион туурвихыг нь сургадаг нь, Неруда шиг тийм сүрхий чадалтай сэтгүүлчийг ч үзэхэд, мөн адил ажээ. Ганц өдрийн настай сонин бичиггүйгээр Неруда, олон дэвтэр шүлэг бичих магадгүй боловч тэрний нэг нь ч түүний хийсэн ном шиг зуун жил насалж чадахгүй билээ.

	Сабиныг нэг хүн гүйцээж бичих болов уу. Тэр хүнийг уг нь бичүүштэй юм шүү.

	Аав ээж хоёрынхоо энхрий сайхан сэтгэл эрхэм сайхны ачийг хариулан, үлдсэн тэднийхээ насны нь намрыг нарлаг сайхан болгохыг бүх ажлаар хангах гэж бодож явдаг сан билээ би. Тэднээс хагацахад юутай хүнд бэрх вэ. "Эзэн нь үхдэг, үйл нь мөнхөрдөг” тэдний минь саруул сайхан, халуун энхрий байлгавал, түүнд, би дэргэд нь байсан шиг байх болно.

	Охин дүү Либа Верка хоёрт захих минь, манай элгэн төрөлд гарз учирсныг мартуулж, аав ээж хоёрыг минь элбэрэн асрамжил. Петчекийн байшинд бидэнтэй уулзаар ирэхдээ, уйлж гашуудахын ихээр уйлсан билээ л тэд минь. Тэдний сэтгэлд бас, зориг баясгалантайд нь, би ч баяглаж, бусад, ч түүнд нь баягладаг билээ. Зориг баясгаланг цацруулан түгээгч байсан тэд минь, хэзээ ч тэр хэвээрээ байг.

	Эцсийн тулалдаанд давж, амьд гарах нөхөд, мөн манай хойноос залгаж ирэх нөхдийн гарыг чанга атган барьж, өөрийнхөө төлөө Густийнийхээ төлөө ёсолъё! Бид үүргээ гүйцэтгэсэн шүү.

	Бас давтан дурдах минь: Баяр баясгалангийн төлөө бид байлдаанд зориг орж түүнийхээ төлөө амиа өгч байна. Тиймийн учир, гунин гутрах гашуудал хэзээ ч бидний нэрд бүү халдаг.

	Ю. Ф.

	43 он 5-19.

	 

	1943 оны 5 дугаар сарын 22.

	Хэрэг шувтарч гарын үсэг зуржээ. Байцаан шүүгчид өчигдрөөс аваад бэлэн болжээ. Миний бодсоноос түргэн хөдөлжээ. Яарч байгаа шинжтэй юм шиг байна аа. Лида Плаха, Мирик бас, хамт яллуулах болжээ. Тэр Мирик, айгаад, айгаад, аминд нь тус болсонгүйеэ.

	Байцаагч дээр ороход, сүрхий ёсорхог, хөндий хүйтэн байсныг нь хараад, даардас хүрмээр байж билээ. Гестапод байхад амьдралын нэгэн хэсгийг аймшигтай бэрх боловч, амьдралын нэгэн хэсэг нь байжээ. Түүнд нэг талд нь тэмцэгчийн хорсол байж нөгөө талд нь баривчлагч дарлагчийн хорсол байж, тэр нөгөө талын зарим нэг нь эцэстээ нэг үзэлтэй ч байдаг байж билээ. Харин тэр байцаагч дээр ганц албаны ёс байжээ. Нударганд нь хас тамгатай том гэгчийн товч нь цээж дотор нь алга байгаа үзлийг нь заажээ. Тэр товч нь ингэс тэгс хийж тэр цагийг өнгөрүүлэх гэсэн өчүүхэн түшмэлийн амь хамгаалах бамбай төдий байжээ. Ял тулгах хүнтэй тэр амьтан, сайн ч үгүй, муу ч үгүй, инээх ч үгүй, ярвайх ч үгүй, албаны царай царайлжээ. Муу цус, усан бантан.

	Удаж, үсэг зураад ялын зүйлд тохируулан гүйцжээ. Зургаа дахин урван тэрсэлж, Герман төрийн эсрэг хуйвалдаж, зэвсэгт бослого гаргах гэж байсан гэх зэргийн өнгийн хангайн юм тулган яллажээ. Түүний нэг зүйл нь дангаараа ч гэсэн ихдэхээс багадахгүй зүйл ажээ.

	Арван гурван сар би, өөр бусдын амийг хамгаалан үзэлцлээ дээ. Арга заль, эр зориг хосолж үзлээ. Цаадуул программдаа "нордик арга заль" гэдэг умар зүгийнхний арга заль гэгчийг бий гэдэг билээ. Би түүнд нь автагдаж өгсөнгүй дээ гэж бодож байна, тэдний гарт бас толгойд хүрдэг сүх байсанд нь л би аргагүй хүчинд автагдан алдаж дээ.

	Одоо үзэлцэх тэмцэл маань төгсжээ. Тэгээд хүлээдэг цаг болов. Ялын төлөвлөгөө байдал нь хоёр гурван долоо хоноод Герман газар намайг аваачиж хэрэг таслахыг хүлээж тогтоол гаргасан хойно цаазаар аваачихыг зуу хоног хүлээх тийм л байдалтай болжээ, би хэтдээ дөрөв юм уу, таван сар л наслах байгаа юм байна даа. Тэр завсар их юм өөрчилж болох зайтай юм байна даа, хамаг юм ондоо болж болох зай байна шүү. Болох  байна шүү. Эндээс тааж мэдэхэд бэрх, гаднах байдал, түрэгдэж ширүүсээд ирвэл, бидний эцэслэх ч мөн ширүүсэн түргэсэж болно. Одоо дээрээ тэнцээд л байгаа юм байна.

	Горь байлдаан хоёр уралдаад л байгаа юм байна. Үхэл нь үхэлтэй уралдаж, аль нь урьтах бол, фашизм урьтаж үхэх болов уу, би нь урьтаж үхэх болов уу? Ганц би тэгж бодож байна уу? гэвэл, аяа, ганц би биш, түмэн хоригдол тэгж бодож, бүх европ, бүх европын түг түмэн амьтан тэгж бодож байгаа хэрэг. Заримын горь нь их, заримын горь нь бага. Тэр бол, хүний санаа даа, ялзарч байгаа хөрөнгөтний ёс, дэлхийг аюул дарамтаар дарсан нь хүн бүр дээр тохогджээ. Фашизмыг давж гарлаа даа гэж үлдсэн нэгийн хэлтэл хүний сайхан олон бөөн хүн амь үрэгдэнэ дээ. Цагийн байдал одоо сараар шийдвэрлэгдэж байна. Мөдхөн өдрөөр шийдвэрлэх болно доо. Тэр нь туйлын ширүүн цаг болно доо.

	Дайн байлдааны хамгийн сүүлчийн цагт нь сүүлчийн сум, зүрхэнд нь тусаж амь үрэгдэх сүүлчийн цэрэг эр болоход ямар гомдолтой байдаг бол гэж би боддог боллоо. Нэг нь л тийм сүүлчийн хүн болж заавал таарна даа. Би тийм нь болж чаддаг сан бол болох юм санжээ.

	 

	* * *

	 

	Панкрацад түр байх энүүхэн завсар сурвалжлан бичсэн зүйлээ ягштал боловсруулж гүйцэхийн арга зав алга боллоо. Товчлох нь зүйтэй. Цаг байдал өгүүлснээс хүний өгүүлсэн нь чухал шив дээ. Тэр нь илүү чухал байх.

	Ёстой хүнийг өгүүлж эхлэхдээ би Елинек эр эм хоёроос эхэлж билээ. Тэр эгэл жирийн хоёрыг  ерийн цагт хэн ч баатар зоригтон гэж бодохгүй сэн байх. Баригдах үеэр толгой дээрээ гараа өргөж зогсоод нөхрийн царай нь цонхигор зэвхий болж, авгай нь гэрээ хацар нь сүрьеэ өвчтөний хацар шиг улаан болоод Гестапогийнхнийг тавхан минутын дотор цэв цэмцгэр тохилог гэр орныг нь орвонгоор нь өөд нь харуулж орхисныг үзүүт. Нүдэнд нь хирдхийн хэлмэгдэх байдал мэдэгдэж, нөхрийн зүг толгойгоо аяархан эргүүлэн харж,

	— Пепо7 одоо яадаг билээ? гэжээ.

	Тэр нь уулаас үг цөөнтэй, дуугай олон юм ярих дургүй хүн ажээ. Тэгээд ажиггүй айван тайвнаар,

	— Үхэх ээ, очно доо Маанио8 гэжээ.

	Тэгэхэд нь цочиж дуу алдсангүй, хөдөлсөн ч үгүй, шагайсан бууны өмнө зогссоор нөхөртөө, гараа аятайхнаар доош нь буулгаж харилцан гараа барилцсанаар хоёулаа нүүр лүүгээ анх удаа зодуулж, нүүрээ арчаад, тэр дайран орж ирэгчдийн өөдөөс баахан гайхан хараад егсхийн,

	— Ийм гоё залуучууд гэж харж, дуу нь чангарч өгүүлрүүн, Ийм гоё залуучууд мөртөө... бас... тийм харгис байх гэж, гэжээ.

	Тэднийг үнэхээр зөв хэлжээ. Хэдэн цагийн сүүлээр түүнийг "байцаагч" комиссарын контороос дамжлан чирч гарахдаа бараг ухаан мэдээ алдтал нь зодож нүдээд, чирч гаргасан билээ.

	Тэгэвч, зодоод зодоод, үг алдуулж чадсангүй ажээ. Тэр удаа ч чадсангүй. Хожим ч чадсангүй дээ.

	Намайг байцаалганд үхширтэл зодуулаад, хоригдох тасалгаандаа хэвтэж байхад минь тэдний яаж байсныг би мэдэхгүй. Тэр завсар ердөө нэг ч үг алдсангүйг нь л би мэднэ. Намайг юу гэхийг хүлээж байсан байжээ. Хожим Пепийг хэчнээн удаа ванданд хүлээд, хэчнээн удаа зодож, зодож тэр нь, ер нэг ч үг өчиг гаргаж мэдүүлээгүй, харин, мөрдөн байцаахад нь будилаантуулан төөрүүлэх гэж чухам юу хэлбэл зохихыг буюу яаж хэлбэл зохихыг нүдээр дохио өгч бүр сэм хэлж өгөхөөс минь нааш ер үг өчиггүй байдаг хүн билээ.

	Авгай нь өр нимгэнтэй, уян сэтгэлтэй хүн юм сан. Баригдахын өмнө лав тийм байсан хүн.

	Тэгтэл Гестапод баригдаад байхын бүх туршид би, ер, нүдэнд нь ганц ч доголон нулимстай байхыг үзсэнгүй. Орон сууцдаа их дуртай хүн юм сан.

	Наранд байсан нөхөд нь, сэтгэлийг нь тэжээх гэж хэл мэдээ өгөхдөө, гэрийн доторх ширээ сандлыг нь авсан хулгайчийг бид мэдээд, битүүгээр ажиж байгаа шүү гэж захиулахад нь

	— Үгүй болбол, болог доо, тэр муу ширээ сандал. Түүний хойноос хөөцөлдөгчид манай төлөө тэгж төвөг гаргаж яах нь вэ. Гол юмныхаа учрыг олж үзье. Тэгээд, амьд гарвал, гэртээ хариад, учрыг нь олъё, гэж билээ.

	Тэр хоёрыг нэгэн өдөр хоёулыг нь аваад гарч, өөр өөр газар явуулжээ. Юу ч болсныг би мэдэж чадсангүй, сураг танаг алджээ. Гестапогоос хүн тэгж бараа туруугүй алга болж мянга түмэн булшны нэгд нь хаягдан, үгүй болдог билээ. Аяа, тэр аймшигт тариалангаас ямар ургац ургах бол?

	Тэр авгайн над захисан сүүлчийн гэрээс захиа гэвэл,

	— Дарга гуай минь, намайг өрөвдөн хайрлаад, дайсанд битгий айн автагд гэж нарныханд захиарай. Ажилчин бидний журмыг гүйцэтгэж хийвэл зохих юмыг хийгээд, би үхэхдээ ч журмыг эвдэн тэрслэхгүй гэж захиж билээ.

	Уул нь "нэг зарц эмэгтэй" билээ. Классиг сургууль боловсролгүй учир, дээр эрт цагт

	— Аяны хүн, биднийг бат журмыг гүйцээн, энд цөм үхээд хэвтэж байгааг Лакедемоныхонд хэл хүргээрэй гэж байсан зүйл бийг эс мэджээ.

	 

	ВЫСУШИЛИЙХЭН

	 

	Елинекийнхэн сууж байгаа тэр байшинд суудаг байж билээ. Бас л, Иосеф Марий хоёр гэж нэртэй байжээ. Тэр албан хаагч айлынхан, хөрш нараасаа баахан нас ах ажээ. Хотын захад суудаг, 17-той өндөр урт гэгчийн залуу байхдаа цэрэгт татаж дэлхий дахины анхдугаар дайнд мордуулж, хэдэн долоо хоног болсны сүүлээр өвдгөө няцраагаад, нэг насаар дутуу тахир болж, гэдрэгээ буцаж ирсэн билээ. Авгайтайгаа Брио хотын лазарет гэдэг цэргийн эмнэлгийн газар сувилан харгалзагч байхад нь танилцаж билээ. Нөхрөөсөө найман эгч юм байжээ. Түүний нөхөртэй зохицож чадсангүй, дайны урьд салаад, Пептэй суусан авгай, түүндээ сувилан харгалзагч, эх шиг байдаг байжээ. Пролетари гэр бүл биш мөртөө пролетари гэр бүл хийдэггүйг хийдэг байжээ. Тэдний намын хүн болох зам нь хүний санаснаас их төвөгтэй байсан байна. Тэрчлэнгийн байдалд олон удаа тохиолддогтой адил, Зөвлөлт Холбоот Улсыг эрхэмлэн үзсээр намын зүг чиглэсэн билээ. Германы түрэмгийлэн эзлэгчдийн орж ирэхээс өмнө тэр хоёр аль хэдийн зорилтоо мэдээд Герман нөхдийг байрандаа нуун хоргодуулдаг байсан билээ.

	Аль бэрх цагаар, Зөвлөлт Холбоот улсад халдан 1941 онд анх бүслэлтийн байдал зарлан явуулах үед төв хорооны гишүүд тэднийд цугладаг байжээ. Тэднийхээр Хонза Зика хонодог, Хонза Черни хонодог, би тэднийд хамгийн олон хонож билээ. Тэнд "Руде Право"-г бичиж тэнд олон ч удаа цуглацгааж "Карл" гэдэг Чернийг анх таньсан билээ.

	Тэр "Төмөр замын" урт хөлт өндөр номхон албан хаагчийг түүний "хатагтай" Высушилийг ер, хориултай цаазтай юманд орооцолдон холбогдоно гэж хэн ч хардан санахгүй улс байжээ.

	Тэгтэл, миний баригдсанаас хойш асар удалгүй баригдаж би түүнийг анх хараад их л зовж билээ. Тэр хүн үг алдвал бүгдэд аюултай байж! Гэтэл тэр хүн ер үг алдсангүй билээ. Нөхдөдөө хэдэн ухуулах хуудас өгч уншуулснаас болж, тэр хуудас нь баригдаад, түүнээс болж энэ рүү хүрч ирсэн хүн байжээ.

	Высушилийн эгчийнд Хонза Чернийн сууж байсан нь хэдэн сарын сүүлээр илэрч, Пепикийг хоёр хоног "шахаж" манай Төв Хорооны сүүлчийн мохиканы9 мөр сураг гаргах гэж оролдож билээ.

	Хойд өдөр нь дөрвөн зуутад хүрч ирээд, шинэ шарх дээрээ суухад маш бэрх тул, аяархан гэгчээр суухад нь, өөдөөс нь зориг оруулж юу болж шалив гэж асуух байдалтай өрөвдөн харвал, над руу Праг хотын захад суугчдын зангаар эршүүд товч үгээр,

	— Толгой л дургүй бөл ам бөгс хоёр хаанаас дуугарах вэ гэж зоригтойгоор хариулж билээ.

	Би тэр эр эм хоёрыг сайн таньдаг байсан. Бие биедээ хайртайг нь нэг хоёр хоногоор хагацахдаа хүртэл, харилцан мөрөөдөж байдгийг нь би сайн мэддэг байсан билээ. Одоо харилцан хагацсаар хэд хэдэн сар болж байхад аятайхан байдалтайг ч гэрт нь аль хэрийн уйтгартай байгааг хэлэх вэ. Тэр авгайн нас нь, бас, ганцаараа хоцорсноос гурав дахин үхсэн нь дээрсэн гэмээр байжээ. Нөхөртөө яаж тусалдаг билээ. Бие биеэ ээжтэй аавтай гэж инээдтэйгээр энхрийлэн нэрлэж энх сайхан суудаг төр цагаа яаж дахин эргүүлдэг билээ гэж хэчнээн шөнө нойргүй бодож хоносон бол. Тэгээд бодож олсон ганц зам нь гэвэл, ажлыг нь хэлэлцэн замнаж, тэр хүний ч төлөө, өөрийнхөө ч төлөө ажил хийх замыг олжээ.

	Тэгээд, 1943 оны битүүний шөнө, ганцаараа ширээний ард битүүлэн сууж, нөхрийнхөө суудаг суудал тушаа нь ширээн дээрээ гэрэл зургийг нь тавиад, шөнө дүл болмогц эрүүл мэнд байгаарай хөөрхий минь буцаж ирээрэй, эрх чөлөөгөө олох цаг хүртэл амьд байж үзээрэй гэж нөхрийнхөө уудаг хундагатай нь хундагаа тулган ёсолж битүүлсэн билээ.

	Тэгээд түүнээс хойш, нэг сар болоод, өөрөө баригдаж дөрвөн зуутад байсан хүний олонх нь санаа зовж билээ. Нарныхны холбоог нь барьж байсан хүний нэг нь юм сан тэр хүн.

	Байцаагдаад нэг ч үг, өчиг гаргаж өгсөнгүй.

	Түүнийг зодож нүдэж тамласан ч үгүй. Тэдний гарын аяыг даахгүй, бие муу амьтан байж л дээ. Тамлахдаа түүнийг зодож тамласнаас бэрхээр сэтгэлийг нь тамлаж билээ.

	Баригдан хоригдохоос нь хэд хоногийн өмнө нөхрийг нь Польш руу ажил хийлгэх гэж аваачжээ. Тэгээд,

	— Чи бодож үз. Тэнд амь зуухад хэцүү шүү. Эрүүл чийрэг хүнд ч бэрх. Таны нөхөр, эрхтэн дутуу тахир яаж тэсэх вэ. Тэрнийг тэнд хэн асрах вэ? Та, уулзахаасаа өнгөрсөн байх. Та, ийм нас ахисан хүн, дахиад нөхөртэй болно гэж бэрх вий. Харин та учир таньж, бидэнд өчиг мэдүүлгээ гаргаж өг. Мэддэгээ хэлж өг. Бид хариуд нь нөхрийг чинь буцааж өгнө гэдэг байжээ.

	— Тэрнийг тэнд хэн асрах вэ? Попик минь дээ! Хөөрхий минь дээ! Яаж үхдэг юм бол доо! Миний охин дүүг минь алаад, эр нөхрийг минь алах гэж байх ганцаараа, цор ганцаараа үлдэх вий. Өөр хэнийг би нөхөр хийнэ гэж харж байх вэ дээ, одоо ийм настай болсон хойноо?.. Ганцаараа үхтлээ ганцаараа боллоо доо... Буцааж авбал, нөхрөө мөн буцааж болох л юм санж... буцааж ч өгөх юм сан байлгүй дээ. Яаж би тэгж журмыг тэсэргүүлж урвасны хүчээр нөхрөө буцааж болох вэ? Тэгдэг юм бол би ч би биш, хөөрхий тэр минь ч, яаж миний аавтай болох вэ?... гээд ганц ч үг алдаж, өчиг гаргаж өгсөнгүй.

	Гестапогийн нэргүй нэг дамжлагад нь амь үрэгдээд удаа ч үгүй польшоос мэдээ хүрч ирэхдээ Пемик нь мөн үхлээ гэсэн мэдээ ирж билээ.

	 

	ЛИДА

	 

	Намайг Баксийнд үдэш анх хүрч ирэхэд, гэрт ганц Южек байжээ. Дэргэд нь Лида гэдэг нэртэй торомгор сэргэлэн нүдтэй нэг бяцхан амьтан байжээ. Байдлыг нь харахад бараг бага охин хүүхэд гэмээр байдалтай. Миний сахал үсийг сонирхон харж, одоо манайд намайг саатуулах зугаацуулах нэг шинэ хүн бий болжээ гэсэн юм шиг миний өөдөөс харж билээ.

	Тэр бид хоёр, дорхноо найртай сайн болж танилцаад ирэхэд, харин, тэр хүүхэд маань, бараг, арван естэй болж байгаа байруу хүүхэн хүн болж Юшекийн хүр дүү Плаха (аймхай) гэсэн овогтой хүүхэн байжээ. Тэр овог нь байдалд нь арай таарамгүй үзэгдэж билээ. Сайн дурын ший жүжигт тоглох их дуртай хүн байжээ.

	Над хамаг юмаа ярьдаг болжээ. Түүн дээрээс нь би, биеэ настай өвгөн гуай болж гүйцсэн ээ мэдэж авлаа. Тэр хүүхэд, идэр залуугийнхаа зовлон жаргал, хүүхэн залуугийнхаа зүүд зөнг над итгэмжлэн тоочиж, эгчтэйгээ, хүргэн ахтайгаа юм булаацалдвал, надаар таслуулах болж билээ. Зан байдал нь охин залуу хүүхэн хүний түргэн зантай, хэнз отгон шиг эрх танхи байжээ.

	Намайг тэр айлд хагас жил гадагш гаралгүй хоргодон суугаад, анх удаа салхинд гадагшаа гарахад минь, надтай гаралцан явж, хөл муутай, настай өвгөжөөр хүн, ганцаараа явж явснаас дэргэдээ бүсгүй хүүхдээ дагуулж явбал, олны нүдэнд торох нь бага байх байжээ. Сонирхох амьтан байвал, өвгөнийг сонирхохгүй, охин өөд нь харна шүү дээ.

	Тэр учраас надтай дараа нэг гарахад мөн дагалцаж яваад, бас, анхдугаар нууц хуралд мөн дагалцан очилцжээ. Анхдугаар нууц байранд минь хүртэл очилцсон билээ. Тэг тэгсээр, одоо ялын төлөвлөгөөнд дурдсан ёсоор, аяндаа миний холбоо барьдаг хүн болсон билээ.

	Тэгж холбоо барихдаа их дуртай байжээ. Ямар учраас юм бэ, юундаа тустай юм бэ гэдгийг мэдээсэй гэж нэг их оролдохгүй, түүнийгээ сонирхолтой шинэ ажил, хүн бүрийн хийдэггүй ажил, найртай сайн сэтгэлээр хийдэг юм гэж, цаашид нь хөөцөлдөхгүй байжээ.

	Түүний зугаатай сонин ажил хийж гэж үзэж байгаа цагт нь би түүнд нарийн учрыг хэлэх дургүй байлаа. Санамсаргүй баригдахад хүрвэл нь учир мэдэхгүй байгаа нь түүнд "гэмээ" мэдсэнээс илүү сайн хамгаалал болох ёстой байж билээ.

	Лида ажилдаа сүрхий болжээ. Елинекийнхээр дайраад, аар саар нэг захих үг дамжуулахаас чухал шиг юм ч хийж чадах болж, юу хийж байгааг минь мэдэж авах цаг нь ч болжээ. Тэгээд би учрыг хэлж эхэлсэн билээ. Тэр бол, сургууль болж, нэг ёсны жинхэнэ сургууль болж өгсөн билээ.

	Лида ч хичээлтэй, дуртай суралцаж гаднаас нь харахад, өнөөх л баахан хөнгөн дөлгөөн, зугаатай наргиантай, баахан алиа хүүхэн шиг үзэгдэвч, дотор нь бүрмөсөн ондоо болж, юм боддог болж, боловсрон хөгжиж байв.

	Нууц ажил хийхдээ Мериктэй танилцаж билээ. Тэр нь, нууц ажлын баахан туршлагатай, түүнийгээ амттайхнаар ярьж чаддаг хүн байжээ. Лида түүнд нь их биширдэг байжээ. Тэр, хүний ёстой дотрыг нь таньж чадсангүй. Би ч гэсэн, бас л таньж чадсангүй шүү дээ. Тэр хүн ажлаараа наагуураа сүрхий үзэлтэйгээрээ сүр бадруулж, бусад залуучуудаас илүү дотно үзэгдсэн бололтой. Тэр хүүхний мэдрэл нь түргэн нэмэгдэж, үндэстэй суурьтай болж билээ.

	42 оны эхээр намын гишүүн болох хүсэлтэйгээ халдаж ядан ээдэрч, цухуйлган торж түгдэрч байх байдал нь урьд өмнө би ер тэгж хэлж ядан, тэгж түгдрэхийг нь үзээгүй билээ. Урьд урьдын юу юунаас ч түүнийгээ чухал болгон үзэж байтал нь, би, баахан тээнэгэлзэж, бас л, сурган боловсруулж туршин шалгаж байлаа.

	Тэгээд, 1942 оны 2 дугаар сард түүнийг шууд төв хороогоор хэлэлцэн, намын гишүүн болгожээ. Тэгээд, орой, харанхуй шөнө гэртээ харихад, ерийн цагт их л дуутай шуутай тэр маань, дув дуугүй явж, талд гэртээ нэлээд ойртсон хойно зогсоод, насны ширхэг шүргэн унах чимээ сонсдон, маш аяархан гэгчээр өгүүлрүүн:

	— Өнөөдөр болбол миний бүх насны хамгийн чухал өдөр болсныг би мэдэж байна. Одоо би гон биеэ ганцаараа мэдэхээ байлаа. Юу ч болж байсан би ер их хэрэгт осолдохгүй гэдгээ, танд баталъя гэж билээ.

	Их ч юм амласандаа. Үнэхээр осолдохгүй дээ.

	Маш чухал холбоо барьж, нэн ч бэрх аюултай даалгавар гүйцэтгэж байсан нь:

	Тасарсан хэлхээ холбоог залгаж өгөөд, аюул бүхий хүмүүст түүнийг мэдэгдэн хамгаалж байсан билээ. Хүний очиж уулзах газар нэвтрэхэд бэрх болж, илрэн мэдэгдэх нь зайлшгүй болсон газар Лида очоод, зай завсар олж, могой загас шиг шурган орж чаддаг байлаа. Тэгэхдээ их самбаатай зоригтой, наанаа их зугаатай, санаа амар байдал үзүүлж явавч, дотроо маш хариуцлагатайгаа мэдсээр явдаг байж билээ.

	Биднийг баригдаад, нэг сар болсон хойно л баригджээ. Мерик өчиг мэдүүлэг гаргаж, хардаж сэжиглэх болсон нь цааш нь хянаад үзэхэд, эгч хүргэн ах хоёроо зайлж, нууц байдалд ороход туслалцсан хэрэг. Амархан мэдэгдэж орхилоо. Тэгэхэд нь толгойгоо гэдэсхийн сэгсрээд, хориултай, цаазтай хэрэг гаргаснаа мэдсэнгүй, түүнээс болж ноцтой холбогдол гарч болзошгүйг огт ухсангүй, хөнгөмсөг салхин хүүхний дүрэм байдлыг чадамгайгаар үзүүлж эхэлжээ.

	Мэдсэн юм нь их мөртөө, огт үг өчиг алдсангүй билээ. Түүгээр ч үл барам, ажлаа зогсолгүй үргэлжилсээр байжээ. Байдал нь ондоо болж, ажиллах аргыг өөрчилж, даалгавар нь өөр болж ирэв. Ганцхан ямар ч бэрхт элгээ тэврэхгүй зориглож байх гэсэн, намын гишүүний үүрэг нь өөрчлөгдсөнгүй хэвээрээ байжээ. Бүх тушаан даалгасан зүйлийг амь бие хайргүй, түргэн нарийн биелүүлдэг байлаа. Бэрх байдлаас арга сүвэгчлэн гарч, нарны хүнийг мэнд үлдээх хэрэг гарвал, Лида бусдын "Ял"-ыг огт ажиггүй царай гаргаж, биедээ үүрдэг байжээ. Панкрацад хонгилч болсон ачаар нь өдий төдий огт танихгүй хүн баригдах аюулаас мултарсан билээ. Гай дайрч, санамсаргүй нэгэн зурвас мэдээ захиа баригдсаны улмаас түүний "давших" нь эцэс болжээ.

	Одоо бидний хамт хэргээ таслуулах гэж Герман орох нь ээ. Эрх чөлөөгөө олох цагийн захыг үзэх горьдлоготой хүн бидний олон хүнтэй бүлэг дотор ганц нэг л билээ. Нас нь бага юм шүү, тэр хүнийг алдахгүй байж үзэх юм сан. Сургаж үзээрэй, та минь, тогтон хоцроход битгий хүрээрэй. Удирдан хөтөлж үзээрэй, та минь. Хийсэн бүтээсэн юмандаа санаа амарч, тайвшрахад хүргүүлэлгүй, биеэ хэтэрхий тоож сагсайхад битгий хүргүүлээрэй. Маш бэрхийн дундуур шалгарч гарсан хүн билээ л. Гал усны гашуун бэрхийг туулан давж, чанартай чансаатайгаа үзүүлсэн хүн юм шүү.

	 

	МИНИЙ КОМИССАР

	 

	Тэр бол, ёстой хүний тоонд орохгүй, хүний оронцог боловч, мөн сонирхолтой бөгөөд бусад оронцгийг бодвол баахан томхон нь билээ.

	Арваад жилийн өмнө, Прагийн Винохради дахь "Флора" гэдэг кафе гуанзанд мөнгөөрөө ширээ тоншоод буюу, дуудаж, "Захиалга гүйцэтгэгч гуай мөнгөө хураалгая!" гэж дуудвал, хар хувцастай туранхай өндөр хүн, ширээ сандлын хоорондуур усны хар цох самарч яваа юм шиг, чив чимээгүй хүрч ирээд, идсэн уусны мөнгө хураалгах баримтыг гаргаад өгдөг байжээ.

	Хөдлөхдөө луйварчин шиг чимээ имээгүй, бушуу түргэн босон хамаг юмыг харж орхидог луйварчин нүдтэй билээ.

	Хоол зөөгч нарт биеэрээ зааж, гуравдугаар ширээнд сүүтэй кофе, зүүн цонхон тушаа, зууш, Лидове Новини сонинтой гэдэг байжээ. Зочид түүнийг чадамгай гүйцэтгэгч гэж хамаг ажил хийдэг улсыг нь сайн, хамт ажиллагч гэж үздэг байжээ. Тэр үед би түүнийг арай таньдаггүй байжээ. Хожмын хойно захиалга тэмдэглэх харандааны оронд гар буу бариад, Елинекийнд намайг заажээ.

	— ... Цаадхыг чинь л би их сонирхож байна гэж байхад нь таньж авсан билээ.

	Чухам үнэнийг хэлбэл, тэр бид хоёр хоёул бие биеэ сонирхдог болсон билээ.

	Төрөлхийн сэхээтэйн дээр цаадуулаа бодвол, хүнийг таньдаг амьтан байжээ. Эрүүгийн хэрэг эрхлэх цагдан сэргийлэхэд албан хаах юм бол лав мандаж гарах сан байх. Хүн алт, хулгай хийдэг. Ангиа алдсан, ганцаараа болсон, эдгээр хар амиа хаацайлах гэж боддог учир, түүнд хамаг байдгаа ирээгүй гаргаж хэлэх сэн байх. Харин, улс төрийн цагдан сэргийлэхийн гарт тийнхүү амиа бөөцийлөх хүн ховор ордог бололтой. Тэнд цагдаа нарын арга заль нь, баригдсан хүний арга зальтай үзэлцдэг. Бас, түүнээс ч чадалтай хүчтэй үзэлцэхэд хүрдэг нь: Үзэл сургалтай нь, түүний хамаг олны мэргэн ухаантай үзэлцэхэд хүрч, түүний өөдөөс заваан мэх зодуур хоёр нь ихээхэн хүч хүрэх ажээ.

	"Миний комиссарт" тийм хатан зоригт үзэл алга байжээ. Нөгөөдүүлд нь ч алга. Зарим нэгэнд нь үзэл шүү юм байвч тэр нь арга зальтай, санаа суртлыг мэдэхтэй, хүнийг мэдэхтэй хэлхээтэй биш, тэнэг мунхагтай хэлхээстэй үзэл билээ. Тэгээд, нийт дээрээ амжилттай байсан учир нь юу вэ гэвэл, багахан хэмжээний газар их л удтал тэмцэж байсан учраас мөн ямар ч өөр газрын нууц байдлаар оршихоос илүү бэрх гэсгээлтэй байснаас тэгжээ. Орос большевикууд хэлэхдээ, нууц байдлаар, хоёр жил мэдэгдэлгүй байж чадвал, их л сайн ажилчин гэдэг байжээ. Москвад хөл гишгэх газар ховордоод ирвэл, Петроград орж болдог байжээ. Петроградаас Одесс хүртэл, түүний урьд өмнө хэн ч танихгүй, түмэн газар бараа туруугүй болж далд, орох арга сүвтэй байдаг байжээ. Тэгэхэд бид Прага, Прага, Прага, гэхээс өөр аргагүй. Тэнд маань биднийг бараг хотын хүн амын хагас нь таньж мэддэгээр барахгүй, хойноос минь заншлан таньж хөөцөлдөх бөөн тагнуул явуулах бүрэн нөхцөлтэй байжээ. Тэр мөрт нь бид олон жил дэсэлцэж, таван жил шахуу нууц байдлаар сууж байгаа нөхөд ч бийг Гестапо олж ядан цөхөрсөөр билээ. Тэр бол бидний их хашир сууж, тун их юм мэдэж авсны шинж. Тэр болбол бас дайсан, хэдий хүчирхэг харгис боловч, хядахаас өөрийг мэддэггүйн учраас тэгж байж болдог болсон байна.

	— 11-А 1-ийн хэлтэст эв хамтынхныг тун сүрхий эсэргүүцдэг гэж алдартай, дотоодын дайсантай тэмцсэн гавьяаны хараас хар, алаг ленттэй, гурван хүн байдаг нь: Фридрих, Зандер, "миний комиссар" Иосеф Бөөм билээ. Гитлерийн ардын нийгэм журам гэдгийг нь тэд, нэг их юм ярьдаггүй, мэддэгийн төдийхнийг дурддаг бөгөөд улс төрийн зориг санааны төлөө тэмцдэггүй, хар аминыхаа төлөө тэмцдэг улс, хүн хүн, өөр өөрийнхөөрөө тэмцдэг улс.

	Зандер гэдэг нь, цөс нь биед нь түгж шарласан архагтай атигар амьтан. Цагдаагийн хэрэглэдэг арга саамыг давуу мэддэг боловч, мөнгөний талын юманд бүр ч сүрхий. Прагаас Берлин рүү хэдэн сараар шилжүүлсэнд, гуй гуйсаар гэдрэгээ буцаж ирсэн билээ. Герман төрийн их төвд нь шилжсэнээ эд ашгийн талаар хохиролтой, нэг ёсны бууралт гэж үзэж билээ. Африкийн буйд зэлүүд газар суудаг буюу Прагад колонийн түшмэл, хувьдаа их эрхтэй ноён сууж, банканд мөнгө хадгалуулах талаар давуу их завшаантай байдаг байжээ. Их л идэвхтэйгээ үзүүлж, хичээлтэй зүтгэлтэйгээ гайхуулах гэж, өөрийн хоол идэх завсарлагаар ч тэр, хүн байцаадаг байлаа. Тэр бол, албаны биш, амин хувийн ашигт бүр ч их мэрийдгээ түүгээр булж далдлах гэж тэгж байсан ажээ. Тэр хүний гарт орогчид муугаа үздэг. Хэрэвзээ, бас гэртээ хадгаламжийн дэвтэртэй буюу үнэ бүхий мөнгө цаасны тэмдэгтэй хүн гарт нь орвол, бүр ч хувь илүү бэрх гашууныг эдэлдэг байжээ.

	Зандер, хадгаламжийн дэвтэр, үнэ бүхий тэмдэгт цаасанд тун ч шуналтай учраас эзнийг нь төдхөн цааш нь харуулдаг зантай байлаа. Их л сүрхий түшмэл гэгдэж байсан хүн. (Мөнгө л олж өгвөл, амийг таслах гэдэггүй, өршөөлт тонуулчин байсан Смоль гэдэг Чех туслах бөгөөд хэлмэрчээсээ болж, тэгж сүрхий хүн болохоо байчихсан билээ).

	Фридрих гэгч, нуруу өндөр, бие эцэнгэр, царай хөх, нүдний харц муухай, инээх нь хүйтэн, тийм амьтан байжээ. Тус бүгд найрамдах улсад хүрч ирэхдээ Германаас гадаадад зайлж гарсан Герман нөхдийг алж байх гэж 1937 онд Гестапогийн тагнуулчаар хүрч ирсэн хүн. Түүний шунадаг юм гэвэл, хүн алахад шуналтай, их дуртай. Гэмгүй хүн байдаг гэдгийг мэддэггүй амьтан. Түүний конторын босго алхан орж ирсэн хүн бүхэн цөм гэмтэн хүн гэж үздэг. Та нарын эр нөхөр чинь хорих лагерьд үхсэн, цаазаар авхуулсан гэж ар гэрийн гэргий ханьд нь мэдэгдэх тун дуртай. Ширээний шургуулга дотроос үхсэн хүний үнс хийсэн долоон бяцхан бумба гаргаж, хоригдолд үзүүлэн

	Энэ долоог би өөрийн гараар үгүй хийсэн. Чи наймдугаар нь болно, гэдэг зантай хүн. (Одоо ЯН Жижкийг үгүй хийж, тэр үнстэй бумба нь найм болжээ.) Хуучин тасалсан хэргийн тогтоолыг шүүн сөхөн, үхсэн хүнийг санаа амар тавлаж, устгажээ! устгажээ! гэж бахаа ханадаг. Бас, баригдсан эмэгтэй хүнийг зовоон тамлахдаа их бахархдаг хүн.

	Хээнцэр ганганд тун дуртай. Түүнээс болж, цагдаагийн ажил хийж байгаа хүн. Гэрийн хэрэглэл сайтай байлтай юм уу, дэлгүүртэй хүн түүнд баригдвал, түүнээсээ болж үхэл нь түргэсдэг байлаа. Тойм товч нь ийм билээ.

	Түүний Чех туслах, негр, түүнээсээ нуруугаар хагас толгой нам. Өөр онцын ялгаа тэдний хооронд алга. Бөөм гэдэг миний комиссар, мөнгөнд шунадаггүй, хүн алахад ч шунадаггүй боловч, нөгөө хоёроос хүн алсны тоогоор дутахгүй байх аа. Уг санаандаа, их хүн болох хүсэлтэй амьтан. Гестапод ажил хийсээр удаж байгаа хүн. Бераныхны сэм уулзах газар байсан Наполеон салонд хоол захиалга гүйцэтгэгчээр ажиллаж, Бераныг10 өөрийн биеэр Гитлерт зугтаах гэснийг Бөөм гүйцээн мэдүүлдэг байжээ. Гэвч тэр ажлыг ер хүн барих чадалтай болж, хүний үхэх сэхэхийг өөрийн дураар болгох, айл гэрийн балрах эсэхийг таслан мэдэхдээ, яаж зүйрлэж болох вэ дээ!

	Завшаанд, тэр бүр дандаа тийм болдоггүй байжээ. Хэрэв, тэгдэг л юм сан байвал, бүр ч гашуун бэрх байх санжээ. Херострадын11 тэр алдрыг эрхэмлэдэг нь юу ч билээ ээ?

	Заншлан тагнах хүнийг маш өргөн олноор зохиож, авлах их олон нохой дагуулсан ангуучин шиг хүн ажээ. Тэгээд л, гөрөө хийдэг байжээ. Заримдаа гөрөөлж барих дуртайдаа баривчилдаг байжээ. Байцаахыг залхуу хүрэм ажил гэж үздэг билээ. Гол дуртай нь хүн барих ажил. Тэгээд, түүний хэрхэн таслахыг хүлээж байгаа хэрэгтэн хүнийг ажиглах дуртай байжээ. Прагийн гудамжны цахилгаан тэрэг, автобус, троллейбусны хоёр зуугаад жолооч кондукторуудыг бариад, тэрэг явахын аргагүй, амьтны цааш нааш явахын аргагүй болтол тэр олон хүнийг гудамжаар тууж их л таваа ханаж жаргасан билээ. Тэдний зуун тавийг хожим суллаад, их л бахархаж зуун тавин айлд намайг их сайн хүн гэх байх гэж байсан билээ.

	Тэр хүн, төлөв аар саар жижиг хэрэг байцаан эрхэлдэг байж, харин, томоос явуут дайралдсан нь миний хэрэг байжээ.

	— Чи болбол, миний хамгийн том хэрэгтэн гэж над эрээгүй ярьж ерөөс хамгийн том хэрэгтний нэг нь гэж үзэж байсан миний хэрэг оногдсонд нь их л бахаа ханадаг байлаа. Тэр учраас намайг тэр дор нь цааш нь харуулсангүй бололтой.

	Бид хоёр, бие биеэ хуурах гэж эцэх цуцахыг мэдэхгүй, байдаг чадлаараа оролдохдоо, мөн ч учиртайхан оролддог байлаа. Би түүний худал хэлдгийг ер хэзээ ч анддаггүй, тэр харин минийхийг тэр бүр мэддэггүй байж билээ. Худлаа бүр илэрхий болоод ирэхэд бид хоёр, үг дагахгүйг өөр юм руу ордог байлаа. Миний бодоход тэр хүн, үнэнийг олох сон гэж төдий л боддоггүй гагцхүү, "Их том хэргээ" нэг эвлүүлээд авахыг яардаг бололтой гэж бодлоо.

	Балбаж нүдэх, төмөр гав гинж зүүхийг байцаахын ганц арга гэж боддоггүй байж билээ. Байцаах "Хүнээ" чухам ямар шуу гэж бодсон бол, тэр байдалд нь зохицуулан, ятган ухуулах буюу айлган сүрдүүлэх дуртай билээ. Намайг анхны шөнө тамлахаас биш өөр ер тамласангүй. Харин тамлах гэвэл, намайг бусдад шилжүүлэн балбуулдаг байжээ.

	Бусдаасаа нэлээд сонин, төвөгтэй хүн байж, юм бодож санаачлахдаа давуу, түүнийгээ, бас, хэрэглэж чаддаг билээ. Хааяа намайг Браник12 хүртэл аваачиж, тэнд, цэцэрлэг дэх бяцхан гуанзанд суугаад, өнгөрөн цувах хүн амьтныг харж суудаг байлаа.

	— Чамайг шоронд хийж орхиход юм ондоо болсон байна уу хараад үз гэж тэр олныг ажиглан хэлдэг байжээ. Хүн, өнөөх л бахь байдаг хэвээрээ явж байна шүү дээ. Инээдэг ханиадаг нь ч өнөөх л урьдын хэвээр, орчлонгийн юм өнөөх л хэвээрээ эргэж, чамайг огт байхгүй юм шиг байгааг харав уу? Тэгтэл энэ олны дотор, чиний зохиолыг уншдаг хүн ч бий байлгүй дээ. Тэд одоо чиний төлөө санаа зовж, сэтгэл гансарч байгаа гэж ҮҮ дээ? гэдэг байжээ. Нэг удаа намайг өдөржингөө байцааж, байцааж, авто машинд суулгаад, үдэш Прага хотоор явж, Храдчанид Нерудийн гудамжинд аваачив.

	— Чиний, Прагад дуртайг чинь би мэддэг билээ. Одоо нүдээ хужирла! Чи дахин энэ рүүгээ эргэж Үзээсэй гэж бодохгүй байна уу? Юутай сайхан хот билээ. Чамайг үгүй болсон хойно ч мөн энэ л сайхан хэвээрээ байна шүү дээ... гэж, хүний сэтгэлийг их чадамгайгаар хөдөлгөн өдөөгч болж, тоглож билээ. Зуны үдшийн тэр амьсгал нь Прагад намрын амьсгал оруулж, цэнхэрлэнхэн харагдаж байгаа, боловсорч байгаа үзэм шиг, сэтгэлийг архи адил согтоон, ер, галба эргэтэл хараад, хараад ханамгүй сайхан санагдахад, хариуд нь би,

	— Та нарыг, устгаж үгүй болоход, харин бүр ч сайхан болно доо гэж хэлэхэд минь, хоргүй, баахан гутруу шиг инээвхийлээд,

	— Чи мөн ч ичиж гутахгүй хүн юм аа даа гэж билээ.

	Тэр үдшийн яриаг хожим дурдацгаан:

	— Биднийг устаж үгүй болоход гэл үү чи... бидний ялахыг чи, бас, итгэхгүй хүн байх нь ээ? гэдэг байжээ.

	Өөрөө ч, бас итгэхгүй байсан дээрээс тэгж асуудаг байж л дээ. Тэгээд намайг Зөвлөлт Холбоот Улсын ялагдашгүй аугаа их хүчтэйг ярьж өгөхөд, анхааран чагнаж байсан билээ. Тэр болбол миний хамгийн сүүлчийн нэг "Байцаалгасан" минь байж билээ.

	— Чехийн эв хамт намын гишүүн хүнийг хороох бүр, та нар, Германы ард түмний нэгэн хэсэг горийг хороож байгаа юм шүү дээ. Түүний ирээдүй хойчийг гагцхүү эв хамтын ёсон хамгаалж чадах юм шүү гэхэд минь, гараа сэжин зангаж,

	— Биднийг юу ч хамгаалж чадахгүй, дарагдахаас л хойш гээд, гар буугаа гэрээс нь гаргаад, харав уу, энэ сүүлчийн гурван сумыг би өөртөө зориуд хадгалж байгаа, юм шүү гэж билээ.

	... Энэ бол, тэр, хүний оронцгийн онц шинж нь биш, тэр үеийн цагийн байдлыг үзүүлж байгаа хэрэг билээ.

	 

	(Өмдний мөрөвч гэдэг завсрын өгүүлэл)

	 

	Манай тушаа байдаг тасалгааны хаалганы хажууд өмдний мөрөвч өлгөөстэй байдаг. Эрэгтэй хүний өмдний жирийн нэг мөрөвч. Урьд нь би, тийм юманд ер дургүй байдаг сан. Одоо, харин, манай тасалгааны хаалга нээгдэх бүр, би тэр мөрөвчийг баярлан харж, түүнийг харахдаа сэтгэлд нэг баахан горь төрдөг болжээ.

	Хүнийг бариад, аягүйтвэл зодож үхүүлдэг, шоронд хорихдоо юу юуны өмнө галстук, бүс, өмдний мөрөвч татлага хураан авч, боомилж үхэх магадгүй гэж болгоомжилдог билээ. (гэтэл, чухамхүү боомилж үхье гэвэл, орны бүтээлэг даавуугаар нь ч боомилж бололгүй яах вэ) Тэгээд, тэрхүү хорлож болдог гэдэг юмыг шоронгийн конторт хадгалаастай дарж Гестапогийн ямар нэгэн шүүн таслагч нь, хэргийг нэгэн тийш болгож, ажилд гаргах юм уу, хорих лагерьд явуулах юм уу, цаазаар аваачихын нэгээр болготол хадгалдаг байжээ. Тэгэхэд нь, дуудаж аваачаад, өнөөх хураасан бүс, мөрөвч зэргийг албаны сүр бадруулан олгоод, хорих тасалгаанд нь өнөөх юмыг нь оруулалгүй, тасалгааны хаалганы хажууд юм уу, түүний өмнөх хайсанд өлгөдөг байжээ. Тэгээд, тэр хүнийг аваачих хөсөг хүрч ирэхийн наана, тэр юм нь өлгөөстэй байж, тэр тасалгаанд байдаг хүний нэг нь хар баагаар мордох болжээ гэдгийн тэмдэг болж байдаг билээ.

	Густийний хэрэг тасарсан гэж сонсогдсон тэр өдөр, манай тушаах хаалганд тэр мөрөвч бий болж, манай хаалган тушаах тасалгаанд хоригдож байсан нэг нөхөр, Густийний явах хөсгөөр ажилд хамт гарах болжээ. Хөсөг нь хөдөлсөнгүй. Өнөөх ажил хийхээр очих газар нь тас бөмбөгдүүлж орхисон учраас явуулахыг хойшилсон байжээ. (Яана, яана) тэгээд, хэзээ явахыг нь хэн ч мэдэхээ байжээ. Тэр оройдоо ч болзошгүй, өглөө нь ч магадгүй, долоо хоноод ч магадгүй, манай тушаах мөрөвч, өлгөөстэй хэвээрээ л байна. Би нь, тэгэхэд, тэр мөрөвч, үзэгдэж байгаа цагт Густийно, Прагад байгаа юм байна гэж суугаа юм шүү дээ. Тэгээд, би тэр мөрөвчийг харахдаа Густийнод тусалж байгаа нэг юм харсан юм шиг баярлаж нүдэнд минь их л дулаан үзэгдэж байгаа юм даа. Нэг хоног өнгөрч, хоёр гурван хоног өнгөрч... ер, тэг тэгсээр, юу ч болж болно. Тэгсээр байгаад түүний минь амьд гарах ч өдөр юуны магад.

	Бид бүгдээрээ тэгж л бодож суудаг. Одоо ч гэсэн, нэг сарын өмнө ч гэсэн, нэг жилийн өмнө ч гэсэн, маргааш юу болдог гэж горьдсоор юм шүү дээ. Хэрэг нэгэнт тасарч, тамга дараастай, нөгөөдөр буудан ална гэсэн ч аяа, маргааш бас, нэг учир ургаж болно оо! Маргааш болтол л амьд л байж үзвэл, маргааш юу ч болж болно. Юм ер, их тогтворгүй байгаа үед, маргааш чухам юу болохыг хэн мэдэх вэ? Тэгээд, өнөөх маргааш нь болоод ирэхэд, олон мянган амьтан амиа алдаж, олон мянган амьтанд маргаашийн өдөр гэж горьдох горь нь тасравч, амьд хоцорсон нэг нь, өнөө горьдсон хэвээрээ, маргааш л болбол яаж мэдэх вэ, юу ч болж болно гэж суудаг байжээ.

	Түүний улмаас сүрхий, сүрхий цуу үг үүсэж, дайн байлдааны төгсгөл ямар болох тухай долоо хоног бүр жигтэй сайхан үг зохион хэлэлцэж, тэр нь олны өмнө ам чих дамжин түгж хүний сэтгэлээ тэжээх сонин сайхан цуурай, долоо хоног тутамд панкрацийн шорон даяар шивнэлдэн хэлэлцдэг байжээ. Түүнтэй эсэргүүцэж, сэтгэлээ дэмий хуурдгийг би эсэргүүцэж байлаа. Тэр бол, хүний сэтгэлээ хатамжлахад тусгүй, харин зориг сулруулдаг юм шүү дээ. Юмыг сайнаар бодож суух гэдэг бол худал хуурамч юмыг үндэслэх ёсгүй, үнэнийг баримталж, осолгүй ялахыг урьдах баттай мэдсэнийг үндэслэх ёстой билээ. Гэвч, миний сэтгэлд ч, бас, нэг өдөр, яаж мэдэх вэ, хамаг юмыг нь нааш нь харуулж өгөх өдөр ч ирэх юуны магад, нэг өдөр ч гэсэн дөлгөөн өнгөрүүлбэл, яаж мэдэх вэ, үхэх аюулаас зайлахыг хүсэж байхад, тэр аюулыг давуулж, амьдруулах өдөр байж магадгүй шүү гэж мөн сэтгэл минь горьддог байлаа.

	Хүний амьд явах насны өдөр хоног их л цөөн, тэгэхэд өдөр цагийг хүн, бас, түргэн, түргэн бүр түргэн өнгөрөөсэй гэж байдаг. Барагдаж өгдөггүй түргэн өнгөрч биднийг өтлөхөд ойртуулагч цаг, бидний хань нөхөр болдог байна. Тэр мөн сонин оо!

	Маргааш нь өчигдөр болж, нөгөөдөр нь өнөөдөр болж, бас өнгөрөн одлоо.

	Манай тушаах тасалгааны хаалган дахь өнөөх мөрөвч өлгөөстэй хэвээрээ л байна.

	
ЗУРГААДУГААР БҮЛЭГ - 1942 ОНЫ БҮСЛЭЛТИЙН ЧАНГА БАЙДАЛ

	 

	1942 оны 5 дугаар сарын 27.

	Нэг жилийн өмнөх байдлыг өгүүлбэл:

	Намайг байцаасны сүүлээр дорогш "кино үзэх танхимд" аваачиж билээ. Тэр болбол, дөрвөн зуутын өдрийн тогтмол явдал аж. Үд болоход, Панкрацаас авчирдаг хоол идүүлэх гэж дорогш буулгаад, үдээс хойш дахин өөд нь дөрөвдүгээр давхарт гаргадаг байлаа. Харин тэр өдөр биднийг дахин дээш нь гаргасангүй.

	Бид сууж, хоолоо идэж байлаа. Вандангаар дүүрэн хоригдол халбага барьцгаан зажилцгааж, гаднаас нь харвал, цөм хүн шиг. Хэрэвзээ маргааш үхэх хүн бүгд, хэлхээ яс болчихдог юм болбол, ваар сав хавирч хангинах халбаганы чимээ нь, ясан эрүү тас тас хийж, яс харчигнах чимээнд дарагдах ажээ. Гэвч, тэгж үхнэ гэдэг нь, хэний зүүд зөнд нь ороогүй, хүн бүр өл залгаж, биеэ нэг долоо хоног, нэг сар, нэг жил амьд явахын горьтой.

	Тэнгэр цэлмэг байж байсан шиг, тэгээд гэнэт салхи хөдөлсөн нь дахин нам болсонтой адил, хуягуудын царайг үзвэл, нэг юм болчихсон шиг байдалтай. Тэгээд биднийг Панкрацад буцаах гэж дуудан гаргасан нь, лав нэг юм болсны бүр гарцаагүй шинж. Үдээс хойш биднийг буцаах гэжээ! Тэр ер дуулдаагүй юм шүү дээ. Хариу хэлэх юмгүй, аливаа юм тулгуулан асуулгасаар гэнэт, хагас өдөр байцаалгахгүй байх гэж ёстой тэнгэрийн хишиг шиг сайхан санагдаж билээ. Гэтэл, биш болжээ.

	Хонгилд Элиаш13 генералтай дайралдахад намайг хараад, олон хуягийн завсраар сэм шивнэж,

	— Бүслэлтийн байдал зарлажээ гэжээ.

	Хоригдол хүн, ямар ч маш чухал мэдээг сэм нэвтрүүлэхдээ цагийн хявцаангай, секундийн хувьтай тул, өөдөөс нь миний гайхан харахад, хариу хэлэх зав нь олдож өгсөнгүй билээ.

	Панкрацын хуягууд, биднийг цаг болохоос өмнө буцаж ирсэнд гайхжээ. Намайг тасалгаанд минь хүргэж явсан хуяг, бусдаас баахан дээр санагддаг тул түүний чухам ямар хүн байгааг нь таньж мэдэхгүй боловч, сонссон сониноо хэлэхэд минь, үгүй гэж толгой сэгсэрч билээ. Мэдээгүй юм байжээ. Би ч ташааран дуулсан байж болох юм даа гэж бодлоо.

	Өнөөх хуяг орж ирж, тасалгаа руу шагайгаад:

	— Таны үнэн болжээ. Хейдрихийг алах гэж оролдоод, хүнд шархдуулжээ. Прагад бүслэлтийн чанга байдал зарлажээ гэж хэлэв.

	Хойд өглөө нь биднийг байцаалтад аваачих гэж доодох давхрын хонгилд жагсаажээ. Бидэнтэй доктор Синек гэдэг нэг нөхөр бий, тэр бол 1941 оны 2 дугаар сард баригдсан, манай намын, Төв Хорооны хамгийн сүүлчийн амьд байгаа гишүүн билээ. СС-ийн дүрэмт хувцастай, урт түлхүүрч хуяг, нүүрийн нь өмнө нэг цагаан цаасаар дэвж тэр цаасан дээр нь дармал үсгээр: Entfassungsbetehr.

	Нэвтрүүлэх тушаал гэж бичээстэй.

	Тэр хуяг хүйтнээр инээж:

	— Харав уу, чи, муу жууд14 одоо хүлээсээр эцсээ үзлээ. Чамайг нэвтрүүлэх тушаал. Пид гэнэ.

	Хуруугаараа хүзүүгээ цавчсан шиг зааж, Викторын толгойг тас цавчин пидхийтэл ойчуулахыг дохиогоор үзүүлжээ. 1941 оны бүслэлтийн байдалд хамгийн анханд цаазаар аваачуулсан хүн байлаа. Дүү Виктор нь, 1942 оны бүслэлтийн байдалд цаазаар авхуулах болжээ. Түүнийг Маутхаузен оруулж, тэдний нарийн үгээр буудах гэж аваачих гэж байлаа.

	Панкрацаас Петчекийн ордон хүртэлх зам маань одоо олон хоригдлын үйл тамаа үзэх зам болжээ. Тэргэнд харж явдаг СС-ийнхэн "Хейдрихийн өшөө авч" гяндангийн автомашиныг нэг километр явах зуур гар бууны ишээр хага цохиулсан толгой, шалба цохиулсан амнаас арваад хоригдол цус нөжөө гоожуулжээ.

	Харин миний явахад бусдад ашигтай, СС-ийнхэн миний үс ихтэй сахлаар оролдох дур нь хүрч Автогийн дотор хүний явахдаа барьж явдаг бариул болгож, миний сахлаас чангаахыг тун бахдах нэг зугаа болгож, над ч тэр нь, байцаагдахын өмнөх сорин турших туршлага болж байлаа. Тэр байцаалганд, тухайн цагийн байдалд зохицуулан, намайг байцааж, төгсөх бүрдээ:

	— Маргааш хүртэл ухаан орж, сүв чинь онгойхгүй болбол буудан ална шүү гэдэг байжээ.

	Тийм юманд би дөжирч орхисон билээ. Үдэш үдэш дор хонгилд хүний нэр дуудах нь сонсдож, гав гинжтэй тавин хүн, зуун, хоёр зуун хүнийг ачааны тэргэнд ярганы мал шиг ачаад, үй олноом нь буудан алах гэж Кобылис хүртэл аваачдаг байжээ. Ямар гэм хийсэн улс вэ? Гэвэл, юуны өмнө учрыг хэлбэл ямар ч гэмгүй улс. Тун яльгүй юман дээр бариад, байцааж асуух ч юм алга байдаг учраас алахад болох юм гэж хяддаг байжээ. Нэг хүн, нөгөө есдөө хошин шүлэг уншиж өгсөн нь, Хейдрихийг алах гэж оролдохоос хоёр сарын өмнө тэДнийг бултыг түүгээр шалтан хорьж орхисон байжээ. Одоо тэднийг тийнхүү Хейдрихийг хорлон алахыг мэдэж байсан гэж цаазаар аваачжээ. Нууц ухуулах хуудас түгээн тархааж байсан гэж, шархадсан нэгэн эмэгтэй хагас жилийн. өмнө хоригдсон нь огт түүнийг хүлээсэнгүй билээ. Одоо түүний эгч дүүг, эр нөхөр, гэргий ханийг барьж, бүгдийг цаазаар аваачсан нь бүслэлтийн байдалтай үес, гэр бүлээр нь хүйс тэмтрэн хяддаг зарчимтай юм гэнэ. Шуудангийн бага тушаалын нэгэн, албан хаагч, андууран баригдаад намайг тавих байлгүй дээ гэж, дор туурганы ёроолд зогсож байснаа, нэрийг нь дуудахад, би гэж дуугарч орхиход нь, буудан алах хүний цуваанд хөөж оруулаад, аваачиж буудан алж орхисон нь маргаадар нь үзэхэд нэр ташаарч өөр нэг тийм нэртэй хүнийг цаазлах байсан байжээ. Тэгэхэд, тэр хүнийг мөн аваачиж буудан алаад, зүйл дуусдаг байжээ. Алуулж байгаа хүн нь чухам хэн гэгч нь байгааг магадалж хэн түвэг татах вэ? Тэгсний хэрэг ч юу билээ. Нэгэнт л бүхэл нэгэн улсыг хүйс тэмтрэн, үгүй хийх гэж байгаагаас хойш, тэр ямар хамаа вэ? гэдэг байж л дээ.

	Орой, байцаагдаад буцаж ирэхэд минь, дор, туурганы хажууд Влад, Ванчура, хөлийнхөө дэргэд нэгэн бяцхан ваадантай юмтай зогсож байлаа. Тэгж байдгийн, учир надад тодорхой. Тэр өөрөө ч бүрэн мэдэж, бид гар гараа барилцан ёсоллоо. Дээшээ гараад, хонгилоос гарахад толгойгоо бөхийсхийгээд, нэг насныхаа явдлыг өнгөрөн, алс хэтийг ширтэнхэн зогсож байх нь харагдаж билээ. Хагас цаг болоод, тэр хүний нэрийг дуудан аваачжээ...

	Хэд хоноод, өнөөх л туурганы тэнд Милос Красны зогсож байв. Өнгөрсөн оны 10 дугаар сард баригдсан хүн. Хувьсгалын зоригт дайчин эр, эрүү шүүлтэд ч, ганцаараа хоригдоход ч зориг шантраагүй хүн. Ард нь зогсож байгаа манаанд, туурганаас гэдрэгээ эргэсхийж, нэг юм хэлж байгаа бололтой. Намайг хараад инээмсэглэн, толгойгоо дохиж, салах ёс хийгээд, нөгөө манаандаа,

	— Тэр, та нарт тус болохгүй. Манайхны олон хүн амиа үрэгдэх боловч, та нар заавал дарагдана даа... гэж байсан билээ.

	Бас нэгэн үдийн хэрд, Петчекийн ордонд дор нь зогсож, үдийн хоол хүлээж байхад, Элиашийг туугаад иржээ. Суга дороо нэг сонин хавчуулаад, түүнийгээ инээмсрэн зааж Хейдрихийг хорлох гэсэн хүмүүстэй холбоотой байсан гэж намайг бичжээ гэж хэлээд,

	— Худлаа! гэж товчхон хэлээд, хоолоо идэж билээ.

	Бусадтайгаа биднийг орой Панкрацаддаа буцахад, мөн түүнийгээ хошигнон дурдаж явсан нь нэг цаг болсон хойно, харин түүний нэрийг дуудаж, хоригдох тасалгаанаас нь гаргаад, өнөөх кобилис руу аваачиж билээ.

	Амь хороолгосон хүний хүүр, уул шиг болж байгаа бололтой. Арваар, зуугаар, тоолохоо хэдий нь байж, мянга мянгаар хэлэлцдэг болжээ. Харгис яргачид хүний цус нөжид согтжээ. Шөнө орой болтол "гүйцэтгэдэг" болжээ. Бүтэн сайн өдөр ч "гүйцэтгэдэг" болжээ. Одоо тэд бүгдээрээ СС-ийн дүрэмт хувцас өмсөцгөөж, их баяр хөөр болж явах болов. Хүн алахын баяр ажилчныг, багш нарыг, тариачныг, зохиолч нарыг, албан хаагч нарыг алан нядлахаар явуулж, эрэгтэй, эмэгтэй, хүүхэд багачуудыг хядаж, өрх тутмаар нь хядаж, гацаа тосгоноор нь алан түймэрддэг болжээ. Тугалган сумны үхэл тарваган тахал шиг, улс даяарт түгж, захаас нь хядаж байлаа.

	Хүн тэр аюул дунд яадаг байв? гэвэл байж л байдаг байв.

	Тэр нь гайхалтай биш үү. Байж л байдаг юм байна. Иддэгээ идээд, унтдагаа унтаад, янагладгаа янаглаад, ажил хийдгээ хийгээд, үхэх сөнөх аюултай огт хамаагүй түмэн зүйлийн юмыг бодож байдаг юм байна. Сэтгэл дотор нь цочин хэлмэгдсэн байдаг боловч зориг нь шантардаггүй шалчийдаггүй, тэсээд л байдаг юм байна даа.

	Бүслэлтийн байдлынхаа ширүүн цагаар комиссар минь, намайг Прага хүртэл аваачжээ. Долоодугаар сарын сайхан үдэш нь, Дом модны үнэр анхилж, хуайш модны хожимдмол цэцгийн үнэр анхилж байлаа. Бүтэн сайн өдрийн үдэш байжээ. Хотын гадна зүлэгт гараад буцаж явсан олон амьтан трамвай гэдэг цахилгаан тэрэгний босгоноос станц хүртэлх засмалаар дүүрэн цувж билээ.

	Тэр олон амьтан дуутай шуутай, зугаатай, наргиатай, усанд орж, наранд явж, найртай янагтайгаа дурлалдан их л алжаан цэлсхийсэн байдалтай шуугилдаж, ер, тэдний дундаас хүнийг суга татах гэж бэлхэн байгаа үхлийг огт бодох царай тэдэнд алга байж билээ. Үймэлдэн бужигналдаж байгаа нь эгээ молтогчин туулай шиг, ёстой молтогчин шиг! Молтогчны бүжиглэж байхад, нэгийг нь шүүрээд авахад, бусад нь нэг буландаа сандран овооролдоод, баахан байсхиймэгц, дахиад л өнөөх л урьдынхаа хэвээр бужигналдан, жаргах нь жаргаж, үймэх нь үймж байдагтай адил ажээ.

	Шоронгийн тасархай байдлаас тэр олон хүний хөлтэй үймээнтэй газар гэнэт орж ирээд, тэр бахтай амттай байдлыг нь үзэхэд овтмоор гашуун санагдаж билээ.

	Тэр миний буруу, тэр нь миний буруу байжээ.

	Миний үзсэн тэдний тэр байдал, миний гарч ирсэн газрын байдалтай эгээ адил, мөн л муухайгаар дарлуулан амьдарч, нэг газар үгүй хийж устгах гэхэд нь, нөгөө нэг зуун газар соёолон навчилж ургаж байгаа юм шиг амьдралын байдал, үхлээс давуу чадалтай шинж бөгөөд түүнийг овтмоор гашуун гээд ч яах вэ даа.

	Бас бид ч гэсэн тэр аюул дунд хоригдон байдаг, бид ч гэсэн эдэнтэй мөн л нэг чанар араншинтай юм биш үү дээ?

	Заримдаа цагдаагийн авто тэргээр байцаалгахаар явахад маань, манаа нь гайгүй нэг их сэргийлэхгүй байж, тэрэгний цонхоор шагайхад гудамж янз бүрийн дэлгүүрийн цонх, авгай хүүхнүүд өнгөрдөг байлаа. Нэг удаа явж байгаад, хэрэв над есөн хос сайхан хөл үзэгдвэл би өнөөдөр цаазаар авхуулахгүй гэж бодож, тааралдан харагдсан хүүхнүүдийн хөлийг тоолж, эргэцүүлэн харж, хооронд нь харшуулж, хэлбэр байдлыг нь ажиглаж голохыг нь голж, ойшоохыг нь ойшоож явахдаа, түүнээс болж миний амь өнөөдөр бүтэн гарах хэрэг гэж огт бодсон биш, сэтгэлийг саатуулан харж явлаа.

	Байцаалтаас тасалгаандаа ойртон буцахад минь Пешек аав, намайг буцаж ирэх нь үү, үгүй нь үү? гэж сэтгэл зовнин ширтэж байдаг билээ. Тэгээд намайгаа тэвэрч сонссон сониноо товч ярьж, өчигдөр кобылист хэн хороолгосныг хэлж хатаамал амтгүй заваан ногоогоор хийсэн оройн хоолыг идээд, хоёулаа, зугаатай дуу дуулдаг байлаа. Үгүй бол, мангууртлаа дөрвөлж орхиж тоглодог байлаа. Бидний тэгдэг тэр үдшийн цагаар, манай тасалгааны хаалга нь хэзээ ч нээгдэж, эрлэгийн элч бидний нэгийг,

	— Чи гараад ир, доошоо буу. Юмаа аваад гар, бушуу! гэж болох байж билээ.

	Гэтэл, биднийг тэгж дуудалгүй өнгөрсөөр, тэр аюултай цагийг давж билээ. Одоо түүнийг нэхэж санахад тун ч гайхалтай санагддаг юм. Хүн, мөн сүрхий амьтан юм даг аа, тэсэхийн аргагүй юмыг тэсээд өнгөрүүлж байх!

	Тэр хэцүү бэрх цаг бидний сэтгэл дотор ор мөргүй өнгөрөх гэж хаанаас байх вэ дээ. Лав, манай тархинд хуйлаастай кинофильм шиг далд хэвтэж байгаад биднийг ёстой нэг сайхан амьдрах цаг хүртэл хамт байж чадвал, тэр цагт лав өнөөх хуйлаастай юм нь эрчлэн задарч ирэх сэн байх даа. Тэгэхэд нь харин бас яаж мэдэх вэ. Эрдэнэ мэт үр тарьсан нэг их хүүр оршуулах газар ногоорон үзэгдэж ч болзошгүй юм даа.

	Ургах эрдэнийн үр тарьсан газар.

	 


ДОЛООДУГААР БҮЛЭГ - ЁСТОЙ ХҮН, ХҮНИЙ ОРОНЦОГ

	 

	ХОЁРЫН ХОЁРДУГААР ХЭСЭГ (ПАНКРАЦ)

	 

	Гянданд хоёр янзын амьдрал байдаг. Нэг нь тасалгаанд тас хориотой, нарт ертөнцөөс аль болохоор хөндийрүүлсэн мөртөө, улс төрийн хоригдол болбол нарныхантай их л зузаан хэлхээтэй байдаг юм даа. Нөгөө нэг амьдрал нь, тасалгааны гаднах урт хонгилд, явцуу, хавчиг харанхуй газар байдаг. Ёстой хүн цөөхөнтэй хүний оронцог олонтой, албаны дүрэмт хувцас өмсөцгөөж, нөгөө дотор байдгаас бүр ч гадагш бусадтай хэлхээ холбоогүй, өөрөө л тусгайдуу байдаг нэгэн ертөнц бий. Би түүнийг өгүүлсүгэй.

	Тэр ертөнцөд өөрийн нь төрх байдал бий, өөрийн нь түүх явдал бий. Тэргүй болбол, би түүнийг гүнээ мэдэж чадахгүй юм сан. Гагцхүү үзэгдлийг нь хараад, хорих тасалгааныхныг төмөр болохоор дарсан юм шиг байдаг, гаднаасаа бат бэх цул юм шиг үзэгддэг тэрхүү бидэн тийш харсан янагуухын үзэгдлийг төдий л харах сан. Тэр бат бэх цул юм шиг байдал нь нэг жилийн өмнө, хагас жилийн ч өмнө тийм байлаа. Одоо тэр цул юм, энд тэндээ гав цав гарсан байдалтай болж, тэр завсар цаваар нь шагайж байгаа царайг харахад өөдгүй, үхээнц, сандран тэвдсэн, инээд хүрмээр байдалтай, янз янзын байдалтай боловч, цаад хүнийхээ шинж араншныг үзүүлсэн царай ажээ. Дарлах харгис ёс нь тэр бурангуй ертөнцийнхөнд шинж тэмдгээ шингээж, баахан хүний үнэр хэншүүтэй нэг нь ялгаран үзэгддэг юм билээ. Зарим нэг нь, нэг их ялгаран мэдэгдэж өгөхгүй. Зарим нь, ажиглаад ирэхэд мэдэгддэг. Зарим нь олны хураамал шинжтэй амьтан байдаг билээ. Ёстой хүн ч тэдний дотроос ганц нэг байдаг юм билээ. Тэд нь, өөрсдөө дарлуулж байж, бусдад тусална гэж хүлээж суудаггүй улс байжээ.

	Гяндан шорон гэж гашуун зовлонгийн орон юм даа. Тэгэвч, хорих тасалгааны гадна нь байдгууд, дотор нь байдгаасаа дор гашуун байдалтай юм билээ. Хорих тасалгааныхан их л элэгсэг найртай, бие биедээ хайртай юм даа! Тийм найртай хайртайн байдал үргэлжийн аюул дунд оршиж байхад өнөөдөр нэг нь нөгөөдхийнхөө амийг авардаг болбол, маргааш нь нөгөөдөх нь тэр нэгийнхээ амийг хариуд авардаг фронтын байдалд л байдаг байх аа. Харгис ёсны герман манааны хооронд тийм элэгсэг найртай, бие биедээ найртай хайртай ёс байхын арга нөхцөлгүй юм аа. Нэг нь нэгийгээ ховлох, тагнах, бие биеийнхээ улыг шагайх, унагаах гэж үргэлж оролдож, албан ёсоор бие биеэ "Нөхөр" гэж нэрлэвч, бие биеэсээ айж харддаг бөгөөд олигтой нэг нь найз нөхөргүйгээр байж чадахгүй юм болбол хоригдох тасалгааныхан дотроос найзтай болохыг оролддог байжээ.

	Бид тэд бүгдийн нэрийг удтал мэддэггүй байжээ. Гэвч, тэр нь чухал биш. Манай урьдах нөхдийн өгсөн нэр хочоор нэрлэж ирсэн билээ.

	Тэдний зарим нь, тасалгааны тоогоор нэртэй, тэр болбол, алба хашаачид, өөх ч биш, булчирхай ч биш, тийм улс. Нэг газар үдийн хоолонд нь нэмэр өгөөд дэргэдэх тасалгаанд нь хүний нүүр лүү зодоод орхидог нь, тэр тэр тасалгааныхны сэтгэлд хатангадаж, түүнээс болж хэлтгийгээр үзэж, хэлтгий хоч өгч орхидог байжээ. Зарим нэг нь тасалгаа бүхэнд адил нэр хочтой болчихдог ч бий. Тэр болбол, зан авир нь ийм ил, нэг бол ийм, нэг бол тийм, нэг бол сайн, нэг бол нүнжиггүй улс байдаг байжээ.

	Тэднийг анхааран харж үзнэ үү! Тэр хүний оронцог амьтныг ажигланхан үзнэ үү! Хамаагүй, намбаа нацгийн амьтан биш, нацизмын улс төрийн армийн нэгэн хэсэг нь, сонгодог шилдэг хүн нь, тэдний төрийн түшээ, дэглэмийн тулгуур нь юм шүү дээ.

	 

	"Самаритан"

	 

	Өндөр тарган биетэй, тенор хоолойтой, "СС-ийн бэлтгэл цэрэг" Рейсс. Рейн мөрөн дэх Колин хотын сургуулийн манаач байсан хүн. Герман сургуулийн албан хаагч нарын нэгэн адил, түргэн тусламжийн түр сургууль хийж явсан тул, шоронд заримдаа бага эмчийн үүргийг гүйцэтгэлцдэг байжээ.

	Эхлээд л надтай тааралдсан хүн. Намайг тасалгаанд минь чирч оруулаад, сүрэл чихсэн дэвсгэр дээр хэвтүүлээд, шархыг минь үзээд, жин тавьж, миний амь гарахад тус болсон хүн бололтой. Тэгж сувилсан нь чухам, хүний үнэртэй амьтан байгаагаа үзүүлсэн үү, Самаритан15 курс сургууль хийснийх нь үү? Бүү мэд. Хоригдол жууд хүний шүдийг булга цохиж орхиод, өвчин бүгдийн ерөндөг16 гэж халбага дүүрэн давс буюу, элс хар баагаар идүүлж байдгийг нь үзэхэд, дүүрчихсэн нацистын шинжтэй байдаг сан.

	 

	"Тээрэмч"

	 

	Будейовицийн пиво хийдэг газраас ирсэн сайхан ааштай, олон үгтэй, Фабиан гэдэг нэртэй нэг залуу, тасалгаанд орж ирэхдээ хоол оруулж маасганасаар орж ирээд, ер, хүнийг зоддоггүй байжээ. Тэгээд хаалганы цаана, хоригдлын юу хэлэлцэж байгааг хэдэн цаг чих тавин чагнаж байгаад, нохой шиншимгүй ялиагүй юмыг хүртэл яаран дарга нартаа гүйж очоод, алтан хошуу өргөдөг амьтан байсныг хүн авсаар үнэмшдэггүй байжээ.

	 

	Коклар

	 

	Мөн л Будейовицийн пиво хийдэг газрын ажилчин байжээ. Судетийн герман ажилчнаас тийм хүн нэлээд олон бий. "Ажилчин ганц хүн, юу бодох буюу, юу хийж байгаа нь чухал биш, харин ангийн хувиар түүхт үүргээ гүйцэтгэх гэж ажилчин даяар юу хийвэл зохих вэ гэдэг нь чухал билээ" гэж Маркс нэгэнт бичсэн билээ. Эднүүс ер нь ангийнхаа үүргийг юу ч мэддэггүй улс байжээ. Ангиасаа сугарч тасраад, түүнийхээ эсрэг тавигдаад, үзэл суртлын талаар хийдэж, ёстой хийдсээр ч байх юм байх аа.

	Энэ хүн, аж төрөхөд дөхөмтэй болох болов уу гэж нацизмын зүг хандсан байжээ. Тэгтэл нь, тэр хүний санаснаас нэлээд төвөгтэй юм болчихжээ. Тэр цагаас инээхээ байжээ. Уг нь, нацизм ялан дийлнэ гэж бодож, бооц тавьсан, үнэн хэрэг дээрээ үхсэн морийг түрүүлнэ гЭЖ бооц тавьсан шиг болжээ. Тэр цагаас нерв нь бас биш болж, хийрхүү болчихжээ. Шөнө, шоронгийн хонгилоор, зөөлөн шаахай өмсөж явахдаа, чийдэнгийн, тоос дарсан бүрхүүл дээр гуньхран бодсоноо эрээчин үлДээж,

	— Хамаг юм өнгөрчихжээ гэж яруу найрагчлан бичээд амиа хорлох юм бил үү гэж боддог байжээ.

	Тэгээд, өдөр болоход, сэтгэлээ саатуулж, хуяг хоригдлын аль алиныг ч хяхарсан нарийн муухай хоолойгоор зандран харааж, амар заяа үзүүлдэггүй амьтан байж билээ.

	 

	Рөсслер

	 

	Туранхай, өндөр нуруутай, бүдүүн өтгөн дуутай хүн. Үнэн санаанаас инээдэг хүн. Тэгж инээх хүн тэнд цөөн. Угтаа Яблонецын ажилчин. Тасалгаанд орж ирдэг, үг булаацалдан тэмцдэг. Бүтэн цагаар.

	— Яагаад, ийм болсон бэ? гэвэл. Арван жил, ер, хүн шиг ажил хийж үзсэнгүй. Долоо хоногт хорин корон олдог минь, нэг айл өрх түүгээр яаж амьдрах вэ? Тэгж байтал, энд хүрч ирээд, бид чамд ажил олж өгнө, чи бидэнтэй нийл гэдэг байжээ. За гээд очлоо. Ажил ч над өгчээ. Над хийх ажил өгч, бусдад минь ч өгчээ. Идэх хоолтой болж ирлээ. Суух оронтой болж ирлээ. Нийгэм журам болж уу? гэвэл, хаанаас даа, тийм биш. Би арай ондоогоор бодож байсан юм даа. Яая гэх вэ? Гэвч урьдын байдлаас дээр болжээ.

	— Яана гэнэ ээ, дайн уу? Би дайнд дургүй байсан! Хүний амь үрэгдэхэд би дургүй байсан. Би, ганц өөрийнхөө л амьд явахыг бодсон юм даа.

	— Би, түүнд нь дуртай ч, дургүй ч, тусалж байна гэж үү? Би, тэгээд, яадаг юм билээ? Би энд хүнийг дарлаж гомдуулаагүй шүү дээ. Намайг халбал, бүр ч хэцүү улс хүрээд ирнэ шүү дээ. Тэгвэл, би хүнд тус болох уу? Дайны сүүлээр би фабриктаа эргэж очно...

	— Хэн нь дийлнэ гэж чи боддог вэ? Бид дийлэх үү, дийлэхгүй юү? Та нар дийлэх үү? Тэгвэл биднийг сүүлд нь яадаг бол?

	Дүүрэх нь тэр? Ээ халаг! Би арай ондоогоор бодож байсан юм шүү гээд хорих тасалгаанаас урт хөлөө чирэн гараад, нэг хагас цаг болж, дахин эргэж ирээд, ер, Зөвлөлт Холбоот Улсад ямар журам байдалтай байдаг юм бэ гэж шалж асуудаг байжээ.

	 

	Өнөөх

	 

	Петчекийн ордонд байцаалгаараа аваачихыг хүлээж, нэг өглөө, Панкрацын гол хонгилд нь, дор хүлээж байсан билээ. Биднийг ардаа юу болж байгааг бүү хараг гэж, туурга тийш харуулан зогсоодог байж билээ. Тэр өглөө, урьд өмнө дуулдаагүй нэг хүний хоолой сонстож,

	— Би, юу ч үзэх дургүй, би юу ч сонсох дургүй. Та нар, намайг мэдэхгүй байх, та нар намайг мэдэх болно доо! гэхэд нь, бид бүгдээр инээд алдлаа. Эндэхийн чандлах байдал, Швейкийн17 үхээнц ахлах дэслэгч Дубийн тэгж хэлдэг үг нь, тун ч зохисгүй байж билээ. Тэр үгийг олны өмнө өндөр дуугаар одоо хүртэл хэн ч зүрхэлж хэлэхгүй байсан юм санжээ. Хажууд маань зогсож байсан, баахан хашир хүн намайг түлхэж, инээж болохгүй гэж мэдэгдээд, тэр үг, тоглоом болгож хэлсэн үг биш, үнэн үг, хошин үг биш гэдгийг мэдэгдэж билээ.

	Манай араас саяын үгийг хэлсэн тэр амьтан болбол Швейкийн тухай юу ч мэдэж сонсоогүй, алцгархан биетэй, СС-ийн албаны дүрэмт хувцастай амьтан байжээ. Чанар чансаа нь ахлах дэслэгч Дубтэй яг ижил байсан учраас түүний хэлсэн үгийг хэлж л дээ. Вита гэдэг нэртэй юм байжээ. Чехословак цэрэгт бага түрүүчийн цолтой алба хааж байсан амьтан байжээ. Тэр амьтан үнэхээр үнэн үг хэлж билээ. Бид түүнийг мэдэх болсон хойноо, түүнийг "Өнөөх" гэж саармаглан дуудахаас ондоогоор дууддаггүй байсан билээ. Үнэнийг хэлбэл манай юм зохиох санаа баахан мохож, Панкрацын дэглэм ёсны гол голомтын суурь байсан үхээнц мохдог харгис ёсорхуу нийлсэн тэр эрээвэр хураавар юманд ономжтой мэргэн хоч олдож өгөхгүй чингэж нэр өгсөн билээ.

	Манай ардын цэцэн үгэнд хар амиа нэг сүрхий болгодог өөдгүй ихэрхүү зантай амьтныг гахайн торойн өвдөг доогуур явдаг амьтан гэж хэлдэг дээ. Биеийнхээ атигар багаас зовдгийг үзвэл, сэтгэл нь хэчнээн атигар бага амьтан бэ. Вита, алцгар палтгартаа их л зовж, түүнээс бие сэтгэлээр илүү хүнд буюу өөрөөр хэлбэл хүн бүхэнд өшөөтэй амьтан байжээ.

	Хүнийг зоддоггүй юм билээ. Зодох зүрх нь хүрдэггүй. Харин заншлан тагнаж ховлон хоролдог байжээ. Панкрацаас хүнийг хорих лагерьд явуулахдаа хэрэв явуулдаг юм гэмээжин юү гэж тодорхойлон явуулах нь бас, их учиртай байдаг тул хэчнээн хоригдол, Витагийн хов хошуунаас болж эрэмдэг зэрэмдэг биетэй болсон, хэчнээн хүн амиа алдсаныг тоочивч барахгүй.

	Байдал нь их л инээдтэй. Ганцаараа хонгилд уншихдаа биеэ сүрхий их хүн болгож, тун их сүр бадруулан алхаж байгаад хүнтэй тааралдвал, биеэ өндөр болгох гэж яддаг амьтан билээ. Хүнээс юм асуух гэвэл, шатны хайс дээр авиран гарч суугаад, түүгээрээ хүнээс нэг толгойн хэртэй өндөр болохын тулд хэдий суухад нь эвгүй боловч, нэг цаг ч гэсэн суух амьтан, үсчнийг үс авч байхтай тохиолдвол, гишгүүр дээр гараад юм уу вандан дээр гарч цааш нааш явж өнөөх л хоёр тийш нь аваачиж болох үгээ давтаж:

	— Би юү ч үзэх дургүй. Би юү ч сонсох дургүй. Та нар намайг мэдэхгүй байх гэдэг билээ. Өглөө хагас цаг нарлуулахад, түүнийг арван сантиметр өндөр болгодог өвс ногоо тарьсан газар дээгүүр явж, хорих тасалгаанд орохдоо, хав ван шиг ихэмсэг сүр бадруулан өндөр дээрээс хүнийг бүртгэн шалгаах гэж исарь18 дээр тэр дороо авиран гардаг билээ.

	Байдал нь тун инээдэм хүрмээр боловч, хүний, үхэх амьдрахыг мэдэх эрх мэдэлтэй, тэнэг хүний хувиар их л аюултай амьтан. Явцуу мунхгаасаа болж, шумуул шиг ялимгүй юмыг тэмээ шиг том юм болгож өсгөх дуртай. Харж манах нохойн үүргээс өөр юү ч мэдэхгүй тул, уг тогтоосон дэглэм горимоо ялихгүй гажвал, түүнийг нэг их сүрхий юм болгож, өөрөө эр сайндаа л илрүүлж олсон юм болгодог байжээ. Биеэ, бас, нэг сүрхий юм болгож санаа амар хэвтэх гэж тогтоосон горимыг зөрчсөн тэрсэлсэн элдэв хэрэг шалтаг зохион гүтгэдэг байжээ. Түүний ховлон мэдүүлсэн зүйлд ортой оргүйг нь энэ газар хэн, тэр бүр нарийвчилж байх вэ?

	 

	Сметонс

	 

	Луг чийрэг биетэй, тэнэг гэгчийн царайтай, мангуу харцтай байдал нь, нацистын гавшгайчдыг хошигнон зурсан Гроссийн шог зургийн хүн биелж  боссон юм шиг. Литвагийн зах хилд үнээ саадаг саальчин хүн байсан юм гэнэ билээ. Тэгээд, тэр номхон сайхан малын сайн нь яагаад энэ амьтанд халдаагүй юм бол? гэж гайхмаар амьтан. Дарга нар нь, түүнийг Германы аль сайн чанар төгс, зоригтой бат, ер хахууль хээл гэдэггүй, гэж үздэг байжээ. (Хонгилд хоол зөөгч нараас хоолноос ац гэж шахдаггүй цөөн хүний нэг нь билээ... гэвч)

	Германы нэг эрдэмтэн, чухам хэн ч билээ дээ. нэрийг нь мартаж орхилоо. Адгуусны ухаан сэхээг мэддэг "үгийн" тоогоор хэмжиж үзсэн гэдэг сэн, тэгэхэд нь, 128 үг мэддэг тэжээвэр муур, хамгийн ухаан сэхээ муутай амьтан байж гэнэ билээ. Панкрацынхан, Сметонсоос:

	 

	Pass gloss auf, Mensch!19

	 

	гэдэг дөрөвхөн үгээс өөр юм сонсож үзээгүй тул тэр амьтны дэргэд муу муур, мөн ч сод ухаантай амьтан байх нь ээ.

	Долоо хоногт хоёр гурван удаа халаагаа өгч, долоо хоногт хоёр гурван удаа их сандардаг боловч эцэст нь сандраад сандраад тусгүй байжээ. Цонхоо нээсэнгүй гэж шоронгийн харгалзан эрхлэгч нь түүнийг загнаж билээ. Богинохон сээртэй тэр бөөн мах тэвдэн алцганаж байгаад тэнэг царайгаа уруу нь дарж чихэндээ сонссон тэр үгийг хэлэх гэж уруул ам нь хөдөлж ядсаар байтал нь гэнэт яндан шиг дуугарч бархирахад нь хонгил бүхэнд сандрааж, хүн амьтан ер юу болсон учрыг нь ухаж ядан өнөөх цонх нээхийг орхиж Сметонсд ойр тааралдсан хоёр хоригдлын хамраас цус гоожин Сметонс түүгээр нэг арга олж бие зайлсан билээ.

	Байдал нь үргэлж тийм билээ. Зодох нүдэх, хөдлөх бүр зодох, хэрэгтэй юм болбол алахад ч яах вэ гэдгийг ухамсарладаг амьтан байжээ. Ухамсарладаг нь ганц л тэр. Олон хүнийг хорих тасалгаанд нэг ороод, нэг хоригдлыг зодсон нь, тэр хоригдол нь, бие муутай хүн тааралджээ. Таталдан ойчжээ. Тэгэхэд бусад хоригдлыг тэр таталдаж байгаа хүний таталдахад нь нийлүүлэн явган сууж бос гэж баалж, тэр өвчтэй хуний хөдлөхөө зогстол нь наадуулыг нь зовоосон билээ. Сметонс ташаагаа тулаад„ шал тэнэгээр инээмсэглэн, тэр төвөгтэй байдлыг ийм сайхнаар нэг тийш нь таслалаа гэж бахаа ханаж байсан билээ.

	Их л бүдүүлэг амьтан. Зааж сургасан юмнаас ганц л, зодож болдог юм гэдгийг тогтоож авсан амьтан байжээ.

	Тэгэвч, тэр амьтан хүртэл, цаадуул нь хуурсан билээ. Сар хэрээтэй болов уу даа тэгсээр. Шоронгийн албан конторт К. тэр хоёр, хоёулхнаа сууж байгаад, К. нь цаг төрийн байдлыг ярьж өгч байсан байжээ. Их л удаан ярьж, өнөөх Сметонс нь сонсож, сонсож чүү чамай нэг юм ухамсарлах болчихсон болж, босоод, конторын хаалга нээгээд, хонгил руу харж харж, газар сайгүй, чив чимээгүй, шөнө, шоронгийнхон бүгдээр унтаж байсан цаг байжээ. Тэгээд, хаалгаа хааж түгжээд, сандал дээр аяархан суугаад,

	— Чи тэгж бодож байна уу? гээд толгойгоо гар дээрээ түшүүлэн, лут мундаг биетэй, өчүүхэн сэтгэлд нь айдас хүрч, хэчнээн удаан, толгойгоороо гараа дэрлэж, сууж сууж, толгойгоо өндийгөөд, гонсойн өгүүлрүүн:

	— Үнэн ч болов уу даа. Бид дийлэхээсээ өнгөрчээ... гэж билээ.

	Тэгээд, Панкрацад Сметонсийн догшин дуугарч бархирах чимээ нь сонстохгүй болсоор, сар боллоо. Шинэ хоригдол, түүний гарын чангыг огт мэдэхгүй болжээ.

	 

	Шоронгийн эрхлэгч

	 

	Нуруу намхан, энгийн буюу албаны дүрэмт хувцасны алиныг ч өмссөн, их л ганган, байдал нь томоотой янзтай биеэ их тоодог, нохойд хайртай эмс охидод дуртай, тэр хүний нэг тал нь ийм билээ. Тэр нь бидэнд хамаагүй.

	Нөгөө талыг нь Панкрацынхан андахгүй билээ.

	Их л харгис ширүүн, өрөвдөхийг мэдэхгүй, мунхаг бүдүүлэг, ёстой нацистын давшиж гарсан амьтан. Өөрийн биеийг тогтож торолзохын төлөө өрөөл бусад хэнийг ч хэрэгт чихэж унагаахаас буцахгүй амьтан. Нэрийг нь түмэн үед үлдээе гэвэл Соппа гэдэг юм билээ. Польш хүн юм гэнэ билээ. Төмрийн дарх сурч байсан юм гэдэг. Гэвч, тэр сайхан гар урлал нь ер тэр хүнд ор тэмдэг үлдээсэнгүй бололтой. Гитлерийнхний албанд орсоор нэлээд удаж, сонгуулийн өмнө ухуулагч хийж, гавьяа байгуулснаар одоогийн тушаалыг олоод, түүндээ тогтох гэж байдаг чадлаа гаргаж, өрөвдөх хайрлахыг мэддэггүй, албан хаагч нараа ч, хоригдлоо ч, хүүхдийг ч, настнуудыг ч ер нигүүлсэхийг мэдэхгүй. Панкрацад байдаг нацистынхан, хоорондоо эв найрамдалгүй байдаг боловч, Соппа шиг тийм найзгүй амьтан ер алга аа. Түүний тоож ярьдаг ганц хүн гэвэл, шоронгийн бага эмч, цагдаагийн мастер цолт Вейснер билээ. Гэтэл, цаадах нь наадахдаа хариу талархдаггүй бололтой.

	Соппа, ганц хар амиа бөөцийлдөг амьтан. Хар амиа бодож, тэр дарга тушаал аргацаан олж авсан билээ. Хар амиа бодож, тэр, харгис ёсыг эцэс болтол нь;дагана. Өөр нэг бүлтрэн суга үсэрч гарах замыг ганц тэр л сүвэгчилдэггүй байх. Арга зам алга гэдгээ мэддэг болоод, тийм байх. Нацизмын сөнөх нь түүний биеийн сөнөх, түүний жаргалтай сайхан суудгийн сөнөх, түүний сайхан орон сууц алга болж сөнөх, түүний ганган байдал сөнөх гэсэн хэрэг гэдгийг мэддэг байх. (Ганган гоёмсог явахдаа, цаазаар авхуулсан Чехүүдын хувцас хунарыг ер сэжиглэх голохгүй ашигладаг амьтан билээ).

	Сөнөх цаг нь айсуй. Гарцаагүй.

	 

	ШОРОНГИЙН БАГА ЭМЧ

	 

	Цагдаагийн мастер Вейснер гаж Панкрацынхны дунд нэлээд соньхон оронцог юм даа. Нэг заримдаа бодоход, Панкрацад арай таарамгүй амьтан шиг, нэг заримдаа бодоход үүнгүй Панкрац яаж байж болох вэ гэж санагдам амьтан. Эмийн газар байгаагүй бол, хонгилоор шарван алцганаж, аман дотроо юм ярьж үргэлж цааш наашаа эргэж харж явдаг хүв. Шоронг үзэх гэж орж ирээд чадлаараа юм үзэж гарах гэсэн гаднын хүн шиг үзэгддэг амьтан. Тэр мөртөө, түлхүүрийг хаалганы цоожинд түргэн гэгчээр хийж түлхээд, хаалгыг ямар ч гавшгай "гянданч"-аас дутахгүй шаламгай нээж чаддаг билээ. Битүүгээр егж чаддаг зантай тул, далдын ёгт утгатай боловч, үгнээс нь өө эрж барьцаалахын аргагүй бөөрөнхий. Хүнд өөрөө хавьдан наалдаж чадах, хүнийг биедээ хавьтуулдаггүй тийм хүн байжээ. Юм их ажигладаг боловч цааш нь мэдэгдэж ховлодоггүй. Тамхины утаа дүүрэн тасалгаанд ороод хамраа хий шор хийж татаад,

	— Ай гэж тамшаагаад, тасалгаанд тамхи гэж бас, нэг тамшаагаад, татаж хэрхэвч болохгүй шүү гэж хэлээд, дарга нартаа уламжилдаггүй билээ.

	Царай зүс нь, сэтгэлийн зовлонтой юм шиг, ярвайж үрчийсэн зовж гутарсан шинжтэй, ажлыг хийж, өдөр бүр түүний бэртээгчдийг эмчлэн сувилж байгаа боловч, тэр харгис ёстой, биеэ холбох дургүй шинжтэй. Тэр ёсонд нь бишрэн итгэдэггүй, түүний наслахад итгэдэггүй, урьд өмнө ч итгэдэггүй байсан бололтой. Тэр учраас гэр бүлээ Братиславаас Прага авчирсангүй билээ. Гэтэл, Герман улсаас ирсэн германчуудын дундаас ер гартаа оруулж авсан газар оронд гэр бүлээ авчирч чадаж авах завшааныг сул өнгөрүүлэх Герман хүн их л цөөхөн байсан байх аа. Тэгэхдээ тэр хүн, бас тэр харгис ёсыг эсэргүүцэн тэмцэж байгаа хүнтэй нийлдэггүй тэднээс тасархай байдаг байжээ.

	Намайг их л хичээж, чадлаараа эмчилж билээ. Тэгдэг зантай хүн юм гэнэ билээ. Заримдаа эрүү шүүлтэд бие их дорой болсон хоригдлыг байцаалганд чирэх гэхэд нь эрс татгалздаг байж билээ. Тэр бол сэтгэлээ тэжээж байгаа юм байлгүй дээ. Тийм байтлаа, тун тусалбал зохих газар, огт хөдөлж өгдөггүй юм билээ. Тэр лав, айгаад тэгдэг байх.

	Тэр хүн болбол, бэртэгчин амьтны нэгэн зүйл билээ. Одоогийн Чехийн байдлаас, мөн ирээдүй цагийн байдлын аль алинаас нь ч айн сүрдэж орох гарах нүх сүв олж ядаж байгаа хэрэг. Үхэр хулгана гэхэд биш, хавханд орсон бяцхан оготнын зулзага юм шив дээ.

	Хавхнаасаа гарахын горьгүй дээ.

	 

	 

	 

	 

	"ФЛИНК"20

	 

	Тэр болбол, зүгээр нэг хүний оронцог ч арай биш. Бас ёстой хүн ч биш, завсар хоорондын амьтан ёстой хүний болж болохоо ухаараагүй ажээ.

	Тийм амьтан энэ газар хошоодын зэрэг бий. Жирийн улс аюултай бэрх юман дунд орж ирсэндээ анх цочин хэлмэгдээд, салж хагацах юм сан гэж, биеэ дааж чадахгүй, зөв замд оруулж өгөх түшиг тулгуур олох гэж, учир мэдэхээс огт мэдэлгүй нягт эрэлхийлсээр, биднийг туслах болов уу гэж бидэнд тусалдаг байжээ.

	Панкрацад байдаг бүх герман албан хаагч дотроос, ганц, тэр хоёр л, фронтод яваад ирсэн улс байжээ.

	Нэг нь Ханауэр, Зноймийн үйлчин, өөрөө санаатайгаар хөлөө хөлдөөгөөд дорнод фронтоос төдхөн буцаж ирсэн хүн. "Дайнаар хүн юугаа хийдэг юм бэ? Би тэнд юугаа хийх вэ?" гэж баахан Швейкийн маягаар гүн ухааны шинжтэй ярьдаг байжээ.

	Хөфер Батийн гутлын фабрикийн зугаатай алиа гуталч, франц газар дайнд яваад, дэвшүүлэх гэж байхад нь зүтгэсээр цэргээс халагдаж Ech, Scheisse ээ, баас! гэж гараа сэжин хойш суусан нь одоо ч мунддаггүй.

	Тэр хоёр, хувь зохиол, үзэл санаа тустаа, гагцхүү Хөфер нь нөгөөдхөөсөө зоригтой зүрхтэй зорилготой эр. Бараг бүх тасалгаанд түүнийг “Флинк" гэж нэрлэдэг билээ.

	Түүний халаа авах өдөр, хорих тасалгааныхан ганц амардаг өдөр билээ. Юугаа ч хийсэн хамаа намаагүй. Аашилж загнахдаа ч та нарыг харааж байгаа юм биш ээ. Дор байгаа дарга нарт сүрхий чанга байгаагаа мэдэгдэж байгаа юм биш үү гэж нүдээ аньсхийн ирмэдэг билээ. Тэгэвч тэр нь дэмий юм билээ дээ. Цаадуул нь итгэж өгдөггүй ер, шийтгэл үзэлгүй долоо хоног өнгөрүүлдэггүй.

	— Ech Scheisse! Ээ, баас! гэж гараа сэжиж, өнөөх л бахь байдаг Хэвээр байдаг билээ. Түүний байдал нь, хуяг хийхээс нас залуу, хөнгөмсөг гуталчны шинжтэй. Зоос мөнгийг туурга өөд нь цохиж, аль талаараа өөдөө харж ойчих нь вэ? гэж хоригдлын тасалгаанд хоригдолтойгоо их л шуналтайгаар тоглож байдаг хүн. Бас заримдаа хоригдлыг тасалгаанаас нь хонгилд гаргаад, "нэгжих" гэж тасалгаанд нь ороод их уддаг ч бий.

	Хэрэв, яаж байгаа юм бол доо? гэж хаалгаар шагайж үзвэл, толгойгоо тохой дээрээ дэрлээд ширээний ард сууж байгаа үзэгдэж, санаа амар бөх гэгчээр унтаж байдаг сан. Хоригдлууд, хонгилд манаанд зогсож, дарга нараас айсуй бол чимээ өгдөг тул, хоригдлын тасалгаанд дарга нараас хоргодож унтах дуртай хүн байж билээ. Нэг бузгай хүүхэнтэй болсноос хойш албан ажлаас чөлөөтэй цагт унтах зав нь олдож өгдөггүй болж албан ажил дээрээ нойр нь дийлдэг байжээ.

	Нацизм дийлэх үү, дийлэгдэх үү? гэхэд Ech, Scheisse ээ, баас тийм цирк удаан тогтоно гэж яаж болдог юм бэ? гэдэг байжээ.

	Биеэ нацист биш гэдэг. Ганц түүгээрээ ч гэсэн сонирхууштай амьтан. Түүнд хавьдах ч дургүй хүн. Өөр нэг тасалгааныханд хэл, захиа нэвтрүүлэх хэрэг байвал "Флинк" залгуулж өгдөг билээ. Нарныханд хэл нэвтрүүлэх хэрэг байвал "Флинк" гүйцээгээд өгдөг байжээ. Нэг хүнтэй сэм ярьж арга хэлж зоригийг нь хатууруулж, бусад хүнийг баригдах аюулаас аврах хэрэг байвал "Флинк'' тэр хүний тасалгаанд сэм аваачиж уулзуулаад, бас дамшиглаж чадсандаа баярлаж байгаа гуталчны хүүхэд шиг баярлан сахиж байдаг сан. Болгоомжилж бай гэж байн байн захиж сургахгүй бол, болдоггүй хүн байж билээ. Аюултай юм хийж байгаагаа ухаж мэддэггүй. Тус хүргэж байгаагийнхаа учрыг гүйцэд мэддэггүй байжээ. Тэрнээс болж улам ч тустай байдаг байжээ. Гэвч тэр нь түүний боловсроход нь саад болдог сон.

	Тэр амьтан арай ч ёстой хүн биш гэвч хүн болох тийш ойртож байгаа нь тэр билээ.

	 

	"КОЛИН"

	 

	Тэр нэгэн явдал өнөөх бүслэлтийн чанга байдал зарласан нэгэн үдэш тохиолдсон билээ. СС-ийн дүрэмт хувцастай нэгэн хуяг намайг тасалгаанд минь хүргэж оруулаад, миний өвөр түрийг ёс төдий нэгжсэн болж, аяархнаар:

	— Таны хэрэг ямар болж байна? гэж билээ.

	— Бүү мэд, маргааш буудан ална гэж л байсан шүү дээ, гэхэд минь.

	— Та тэгээд айв уу, түүнээс? гэжээ.

	— Алах л юм байлгүй дээ гэж бодож байна гэхэд, миний цамцны хормойг сурамгайгаар тэмтэрсэн болоод,

	— Тэгж магадгүй шүү. Маргааш биш гэлээ ч, хожим магадгүй шүү. Зүгээр ч өнгөрч болзошгүй. Одоо цаг баахан ширүүн, авхуулж орхиж ч мэдэх юм шүү... гээд баахан дуугүй байсхийгээд

	Яаж мэдэх вэ... Танд нарныханд захих юм байхгүй биз. Үгүй бол, бичих тэмдэглэх хэрэг бий юү? Одоо хэрэггүй боловч хожим хойно хэрэг болж магад. Яаж баригдсан, хэн барьж өгсөн. Хэн яаж байсан, таны тэр мэдлэг тань, тантайгаа алга болохын тулд тэмдэглэвэл хэрэгтэй юм биш байгаа?.. гэхэд нь,

	Бичиж тэмдэглэхийг би дуртай байлгүй яах вэ? Тэр болбол миний туйлын хүсэж байсан хүсэл билээ.

	Тэр хүн, төдхөн, цаас харандаа авчирч, түүнийгээ аваад, нэгжүүлд баригдахгүй гэж би их л нарийнаар далдалж билээ.

	Тэгээд түүндээ гар хүрсэнгүй.

	Итгэмээргүй, даанч сонин сайхан, даанч сонин сайн сайхан гэрт хэдэн долоо хоног хоригдсоны эцэст аашилж зоддог нөгөөдүүлийн дүрэмт хувцастай нэг хүн нөхрийн сэтгэлтэй хүн байж түшин дэмжиж ор сураггүй, бүү алга болог. Үзэж өнгөрүүлснээ захиж үлдээ. Давж өнгөрүүлсэн, мөн тэр цагт амьд үлдсэн хүнтэй агшин зуур ч гэсэн хэлэлцэх үгээ хэлэг гэж байгаа нь юутай сонин сайхан бэ? Бас тэгээд, одоо ийм цагаар! Хонгилоор хашхираан, цаазаар аваачих хүний нэр дуудаж цус нөжид хөөрч орхисон цаадуулын бархиран хашхирч байхад, наадуулын хоолой нь зангирч сүрдэж байх ийм цагаар шүү, бас тэгээд хай даа, ийм бэрх цагаар итгэж болохгүй болов уу? тэр лав худал хуурмаг, лав гэнэдүүлэх гэсэн байх. Ийм бэрх байдал дундуур өөрийнхөө сайн сэтгэлийн дураар хүнд гараа сарвайн тусалж байдаг хүн, ямар их самбаатай зугаатай зүрхтэй хүн байх ёстой билээ?

	Тэгээд, нэг сар өнгөрөв. Бүслэлтийн чанга байдлыг өөрчилж хараах бархирах нь намдаж, бэрх цаг өнгөрч, дурсгал төдий үлдээд, нэг орой намайг байцаалганаас буцаж ирэхэд өнөөх л хуяг тасалгааны минь өмнө зогсож,

	— Одоо, бодвол, ээлтэй өнгөрөв үү дээ гэж миний өөдөөс ажиглан хараад, та тун ч журмыг алдаагүй биз дээ гэхэд нь, тэр асуусан үгийн утгыг нь би сайн мэдээд, их л сүрхий дайрсан шиг санагдавч, тэр хүний шударга цэхийг, тэр үг нь юу юунаас ч илүү үзүүлж билээ. Тэгж туршин асуух хүн, лав, сэтгэл дотроо тийм үг асуух эрхтэй хүн асуух ёстой. Тэгээд, тэр цагаас би тэр хүнд итгэлээ. Тэр бол, манай хүн байжээ.

	Гаднаас нь харахад, сонин хүн билээ. Хонгилоор ганцаараа айван тайван, нямбай, хэрсүү болгоомжтой нягт, соргог ажигч, хүн явж байдаг сан. Түүний аашилж загнахыг хэн ч сонсоогүй, хүн зодохыг хэн ч үзээгүй билээ.

	— Гуйя, та намайг нэг зодоод өгөөч, Сметонс хараг л даа. Таныг нэг удаа ч гэсэн, ёсоор гүйцэтгэж байгааг үзэг л дээ гэж зэргэлдээ тасалгааны нөхөд гуйж билээ.

	Тэгэхэд нь толгойгоо сэгсэрч,

	— Хэрэггүй гэж билээ.

	Чех хэлнээс ондоо хэлээр үг хэлж байхыг хүн, ер, сонссонгүй. Тэр хүний хамаг байдлыг үзэхэд бусдаасаа ташхи ондоо байдал ив илэрхий. Яагаад тийм байгааг нь мэдэхэд ч мөн амаргүй. Цаадуул нь ч гэсэн түүнийг мэдээд, мөн учрыг нь олохгүй байжээ.

	Тэр хүн, хэрэгтэй газар бүхэнд хүрээд ирдэг. Сандарсан газар тайтгаруулж, зориг шантарсан газар, урам оруулж, тасарсан хэлхээ холбоо нь нарныханд аюултай байвал, хэлхээг нь залгаж өгдөг байжээ. Аар саар юманд дарагддаггүй, их далайцтай, тогтмол үргэлжилсэн ажил хийдэг хүн байлаа.

	Одоо тийм болсон хүн биш, анхнаасаа тийм хүн байжээ.

	Тэр чин зоригоо барьж, нацизмын албанд орсон хүн билээ. Морав нутагт чех хуяг Адольф Колински болбол, хуучин Чех сурвалжит гэрийн чех хүн, Храдец Кралов дахь Чех шоронгийн хуяг болж, хожим нь Панкрацад шилжих гэж биеэ герман хүн гэж байсан байжээ. Таньдаг хүн, түүнийг сонсоод мөн ч жигшин хорсож байсан байх. Дөрвөн жилийн сүүлээр Герман дарга нь, түүнд нүдний өмнө хуруугаа зангидан чичиж баахан хожимдон занаж,

	— Би танай тэр Чех дотрыг үгүй хийнэ шүү! гэж байсан билээ.

	Тэр хүн баахан ташаарчээ. Ганц Чех дотор ч биш, тэгвэл тэр хүний дотроос, бас, хүний шинж чанарыг хүртэл үгүй хийхэд хүрэх байж л дээ. Учрыг мэдээд, сайн дураараа зохих газарт тэмцэх гэж, мөн тэмцэлд туслах гэж очсон тэр хүний сэтгэл дотрыг бас, үргэлжийн аюулд улам ч хатуужилтай болсон хүний сэтгэл дотрыг үгүй хийхэд хүрэх байж л дээ.

	 

	МАНАЙХАН

	 

	Хэрэв бидэнд, 1943 оны 2 дугаар сарын арван дөрөвний тэр нэгэн өглөө, ер нь юугаар ч хийдгийг бүү мэд, нэг шингэн хар юм унд гэж авчрахын оронд ёстой какао авчирвал, бид асар гайхахгүй сэн. Яагаад гэвэл, тэр өглөө, манай тасалгааны хаалганы хажуугаар Чех цагдаа хуягийн дүрэмт хувцас үзэгдсэн билээ.

	Гэнэт үзэгдсэн. Савхин гуталтай, тавьдаг хар өмд нэг алхаж, хар хөх ханцуйтай гар, цоож өөд сарвайгаад, хаалга хааж, тэр үзэгдэл алга болж билээ. Хоромхон зуур тэгж үзэгдээд өнгөрсөн, тул, нэг мөч өнгөрөхөд бид, тийм юм үзсэнээ бараг итгэхгүй болжээ.

	Панкрацад Чех хуяг үзэгдэх гэжээ! Түүнийг эргэцүүлэн бодвол, их л холын юм бодогдох байжээ.

	Хоёр цаг болоход бид, тэр боддогийг бодоод байлаа. Тасалгааны хаалга дахин онгойгоод, Чехийн цагдаа малгай дотогш шагайгаад, манай гайхсанд баярлаж, ангайн инээмсэглэсэн амнаас нь:

	— Freistunde! Амарцгаа! гэдэг үг гарахад, бидний сэжиг тасрав. СС хуягийн бор ногоон дүрэмт хувцасны дунд гяндангийн хонгилд бас, бидний нүдэнд торох хар бараан юм үзэгдэх болсон нь Чех цагдаа байжээ.

	Тэр ямар учиртай юм бол? Яадаг бол? Яасан ч, тэдний үзэгдсэн нь учрыг үгээр тайлбарлаж хэлснээс тодорхой ажээ. Тэр харгис ёс сөнөх нь тун ч дөхөж дээ. Устгах гэж байсан улсын хүнийг устгах аппаратдаа, ганц түшиг болдог газартаа, оруулахад хүрснийг үзэхэд, нэг хэдэн гүйцэтгэгчийг олох гэж, сүүлчийнхээ горь болсон газрыг сулруулж байгааг үзвэл, хүний хүчээр мөн ч аюултай ихээр гачигджээ дээ.

	Тэгж байгаа хойно, аль хэр удаан тогтох гэж дээ. Хүнийг сонгож хэрэглэх юм биз дээ. Тэд нь дасаж мохдог болоод дийлнэ гэж итгэхгүй болсон Герман хуягаас ч долоон дор байж болох боловч, тийм хүнийг тэгж хэрэглэж байгаа нь эцсээ үзэхийн осолгүй шинж.

	Бид тэгж бодлоо.

	Байдал нь, бидний анх бодож байснаас бэрх байв. Тэр харгис ёс, яавал дээр гэгчээ сонгож чадахгүй, сонгох юм нь ч алга болоод байжээ.

	Хоёрдугаар сарын арван нэгэнд бид анх Чехийн дүрэмт хувцас үзлээ.

	Хойд өдөр нь, хүнтэй нь танилцаж эхэлсэн билээ.

	Хүрч ирээд тасалгаа руу шагайгаад, босго дээр бодлого болж зогсчхоод, чадлаа багтааж ядан, нэгмөсөн дөрвөн хөлөөрөө үсрэн цовхчдог ишиг шиг гэнэт зорьж биднээс,

	— За эрхмүүд, ямаршуу сууж байна даа? гэж асуухад нь, бид инээмсэглэн хариулж билээ. Тэр бас инээж, бидэнд дахин үг хэлэхдээ:

	— Бидэнд битгий хилэгнээрэй. Та нарыг манах гэж байснаас бид нарыг өөр хол газар явуулсан байвал, бид илүү дуртай байх сан. Яая гэх вэ дээ. Гэвч... яаж мэдэх вэ. Энд ирсэн маань ч зүгээр болсон байж магад... гэж билээ.

	Тэгээд, бидний тэр тухай юу гэж бодож байгааг мөн тэднийг юү гэж үзэж байгааг олж сонсоод баярлаж уулзалдсан цагаасаа бид найртай сайн болцгоосон билээ. Тэр хүн, Витек гэж нэртэй, сайхан сэтгэлтэй эгэл нэгэн залуу байжээ. Тэр нэгэн өглөө, манай тасалгааны хаалган завсраар анх үзэгдэн өнгөрсөн өнөөх хүн ажээ.

	Нөгөө Тума гэдэг нь ёстой хуучин Чех гянданч билээ. Бүдүүн ширүүн шиг зантай, дуу шуу болсон хүн боловч дотор сайтай. Тус улсын шоронд урьд тийм хүнийг "ах" гэдэг байжээ. Энэ газар хүрч ирээд байгаа нь гэрийнхээсээ баахан ондоог ухамсарлаж мэдэхгүй, гэртээ байсан юм шиг, хамаагүй задгай байдалтай. Бүдүүн хошин үгээр хошигнож, горимтой дэглэмтэй байлгах гэх мөртөө, өөрөө үймүүлж, энэ тасалгаанд ч талх өгөөд, тэр тасалгаанд ч янжуур өгч, энд ирж энэ тэр юм ярилцаж (гагцхүү улс төрийн байдалд холбогдолгүй юм ярьж) ер, зовох гайхахгүй, хуягийн алив ажил иймэрхүү л байдаг юм гэж огт нуух барихгүй байв. Тэгсээр нэг донгодуулаад, баахан болгоомжилдог болсон гэлээ ч байдал нь өөрчлөгдсөнгүй. Өнөөх л гянданч ах хэвээрээ үлджээ. Тэр хүнээс чухал ноцтой юм гуйхыг би арай зүрхлэхгүй сэн боловч, түүний байхад нь бүгд санаа амар байдаг сан.

	Бас нэг нь хорих тасалгааны гадуур нэтийгээд, дуугүй огт хүн амьтны өөдөөс харахгүй явж, ер хавиралдаад үзье гэж болгоомжлон оролдоход огт хавьдуулдаггүй байжээ.

	— Энэ хүн, горьгүй нь дээ. Хамгийн хавьдуулдаггүй нь шив дээ гэж тэр хүнийг аав, нэг долоо хоног ажиглан хэлж билээ.

	— Үгүй бол, хамгийн мэхтэй нь юм байлгүй дээ гэж өөдөөс нь миний хариуцсан учир болбол, хоригдох тасалгааныхан, дандаа аар саар юманд зөрөлдөн тэмцэж байдаг юм билээ.

	Арван дөрөв хоноход, өнөөх дуугүй хүн маань, нүдээ ирмэж дохисон мэт, тэр дохио, гянданд томхон зүйлийн утгатай тул өөдөөс нь хариу нэг аньсхийн дохиж үзвэл, ер хариулсангүй би андуурсан юм байлгүй дээ.

	Тэгээд, нэг сар болоход учир байдал тодорхой болов. Эрвээхэй, авгалдай дотроосоо гарч байгаа юм шиг санамсаргүй сонин үзэгдэж, хөдөлдөггүй авгалдай дотроос нь амьд амьтан гарсан шиг. Тэр гарч ирсэн юм нь, эрвээхэй биш хүн гарч иржээ.

	 

	* * *

	 

	Намайг тийнхүү хүний зан байдлыг тодорхойлон бичихэд, аав минь, заримын тухай надад, чи, дурсгал тэмдэг үлдээн босгож байгаа юм уу даа? гэж билээ.

	Тийм ээ, наранд ч гэсэн, энд ч гэсэн, шударга журмыг гүйцэтгэн зоригтойгоор тэмцэж, амь үрэгдсэнийг үл мартаасай гэж би хүсэж байв. Бас, туйлын бэрх хүнд дундуур бидэнд мөн бат журмыг барьж, мөн их зүрхтэйгээр тусалж байсан нөхдөөс амьд давж гарагчдыг үл мартаасай гэж хүсэж байна. Панкрацын харанхуй хонгил дотроос саруул сайхан байдалд тэр Колински, тэр Чех хуяг мэтийн хүмүүс тодрон гараасай гэж хүсэж байна. Тэгэхдээ тэдний алдар нэрийг мандуулах гэж байгаа юм биш. Бусдад сургаал үлгэр болог гэж байгаа хэрэг. Хүний үнэр шинжтэй байхын үүрэг журам, энэ тулаан тэмцлээр эцэс болохгүй, хүн бүгдийг ёстой хүн болтол тийнхүү хүний үнэр шинжтэй байх нь нэлээд зоригтой баатар зүрх хэрэглэх юм шүү.

	Хуяг Яролсав Хорагийн товч түүх явдал нь эгэл жирийн юм шиг боловч, нарийвчилбал хүний бүрэн түүх явдал тодорхой.

	Радницко гэж, нэг буйд зэлүүд газар. Сайхан боловч, гунилтай ядуу нутаг, эцэг нь шилч. Аж төрөх нь бэрх. Ажилтай байгаа цагт ажил нь хатуу. Ажил тасалдах цагт нь гачигдал хатуу. Тэр газрын байдал тиймэрхүү байжээ. Хүн, нэг бол, арга ядаж сөгддөг, нэг бол сайн сайхнаар аж төрөх юм сан гэж сэтгэл зүүдэнд орж, тэгж болно байх гэж итгэж, түүний төлөө тэмцэх болдог байжээ. Аав нь, тэр замаар явж, эв хамт намын гишүүн болж билээ.

	Залуу Ярда, майн жагсаалд, дугуйдаа улаан лент хийлгэж, дугуйтнуудын жагсаал дунд явалцаж билээ. Тэр лентийгээ тэнд ажигласан ч үгүй, түүнийгээ өөрөө мэдэлгүй, сэтгэл дотроо хадгалж, сургууль хийж эргүүлээ дархалж эргүүлдэх ажил хийж, мөн Шкодын үйлдвэрт анх ажил хийхэд нь сэтгэлд нь далд явж билээ.

	Кризис болж, ажил тасалдаж, дайн болж, ажил эрж цагдаагийн алба хаагаад, улаан лент нь сэтгэл дотор явж байгааг тэр цагт мэдэхгүй байжээ. Сэтгэл дотор нь нэг газар хуйлаастай тавиастай мартзанаастай байсан боловч, гээгдээгүй байжээ. Нэгэн өдөр тэр хүнийг Панкрацад алба хашихаар шилжүүлж, Колински шиг сайн дураараа урьдаас бодсон бодлого зорилготой ирсэн бус билээ. Тэгэвч хорих тасалгаа руу шагайж үзүүт, зорилтоо ухамсарлаж, сэтгэл доторх лент нь эрчлэн задарчээ.

	Тэмцэх газраа шинжиж, хүчээ тэнсэж, яаж, юунаас эхэлбэл дээр вэ гэж царайгаа барайлган боджээ. Уг нь улс төрийн ажил эрхэлж үзээгүй. Ардын эгэл жирийн хүүхэд, гэвч аавын туршлага нь бий. Дотор сайтай, зориг улам шулуудан чангарч санаа тогтлоо. Тэгээд авгалдай дотроос ёстой хүн гарч ирлээ.

	Тэр хүний дотор сайхан ариун. Хүний зовлонг мэдэх, биеэ товойлгон сагсайхгүй, даруу зантай зүрхтэй. Хийх л хэрэгтэй юм бол, няцахгүй зоригтой. Хийхдээ их ч юм хийх, бага ч юм хийх хэрэгтэй байжээ. Тэгээд тэр хүн ихийг ч хийлээ, багыг ч хийлээ. Ажлаа сүр бадруулалгүй, аажим самбаатай, айлтгүй хийлээ. Тийм л ёстой юм гэж зүтгэхдээ, сэтгэл дотор нь тэгэх ёстой юм гэж бодогддог байжээ. Тийм л байх ёстойгоос хойш, яриад юу хийх вэ гэж боддог байжээ.

	Байдал нь ийм л байжээ. Энэ бол одоо хэдэн хүний амийг аварсан гавьяатай гэж үзвэл болох нэгэн хүний бүх түүх явдал нь билээ. Панкрацад нэг зоригт эр хүний ёс, шударга журмыг гүйцэтгэснээр наранд тэр хэдэн хүн ажлаа хийж, амьд явж байнам. Тэд, түүнийг танихгүй, хүн, бас Колинскийг ч таньж мэдэхгүй байжээ. Хожимдон мэдэвч, хүн тэднийг мэдээсэй гэж би хүсэж байна. Тэр хоёр хүн, энэ газар замаа түргэн олж билээ. Тэр нь, тэдний арга бололцоог их болгожээ.

	Тэднийг үлгэр дуурайл болгон тогтоомуу. Толгой түрүү нь зөв газартаа байгаа хүний үлгэр жишээ гэж тогтоомуу. Бас, сэтгэл зүрхийг нь юуны өмнө бодмуу.

	 

	скоржепа

	 

	Тэр гурвыг нэгэн дор хам байхыг үзвэл, анд ах дүү нар ийм л байдаг юм байна гэж санагдах байх. СС-ийн хуягийн бор ногоон дүрэмт хувцастай Колински, Чех цагдаагийн бараан дүрэмт хувцастай Хора, шоронгийн хонгилчийн саарал боловч гунигтай хувцаст аав Скоржепа, энэ гурвын хамт байх нь маш ховор тохиолдох хэрэг. Их л болгоомжтойгоос тийм билээ.

	Шоронгийн заавар ёсоор, хонгилд ажил хийж цэвэрлэх, хоол зөөхөд найдвартай, сахилга баттай, хоригдлыг бусадтай нь огт хольцолдуулахгүйгээр хэрэглэвэл зохино гэсэн нь ёстой, хүн амьгүй дэмий зүйл билээ. Тийм хонгилч нар, хэзээ ч, хаа ч байхгүй. Ялангуяа, Гестапогийн гянданд тэндхийн хонгилч нар, харин ч хоригдол хамт олноос юу мэдэж авах гэж амьдрах гэж, нарныхантай ойртох гэж, тасалгаанаасаа гаргасан заншлагч21 нар шүү дээ, хэчнээн хонгилч нар, дамжуулах зурвас баригдах осолдохоос болж, амь алдсан билээ! Тэгсэн ч тэдний оронд нь болсон хүнийг өнөөх аюултай ажлыг нь заавал үргэлжлүүлбэл зохихыг шоронгийн хамт олны хууль ёс нь хатуу шаардсан байна. Тэр ажлыг зүрхэлж хийе ч гэсэн, айн эмээж хийе ч гэсэн, хийхээс өөр арга мэх алга. Аливаа нэгэн нууц далд ажилд, айвал наанадаж осолтой, цаанадаж хамаг юманд аюултай байдаг билээ.

	Эндэх нууц ажил болбол, бүр ч аюултай. Тэднийг үгүй хийх гэж оролдож байгчдын гар дор нь хийж байгаа ажил болохдоо бас, хуягийн нүдний өмнө, тэдний эрхлэн харж байдаг газар, тэдний эрхэнд байдаг зав зайгаар, тэдний мэдэлд байгаа нөхцөлд хийдэг ажил болох тул улам ч бэрх. Наранд сурсан хашир хал багадаад, шахах шаардах зүйл нь багадахгүй ажил билээ.

	Наранд нууц ажил хийхдээ чадалтай улс байдаг шүү. Хонгилч нарт мөн тийм ажил хийхдээ чадалтай улс бас бий. Скоржепа аав, тийм хүний нэг нь билээ. Их даруу зантай, иймээ тиймээ гэж илүү дутуу юм шахаж шаарддаггүй, харахад номхон дөлгөөн мөртөө, бэрхийн завсар зайг олж шургахдаа загас шиг чадамгай. Хуягууд түүнийг мэдэж, хараач, ийм хичээлтэй, ийм найдвартай үүргээ ийм сайн гүйцэтгэдэг, ер хориултай цаазтай юм хийх гэж хүний хатгалгад ордоггүй хүн шүү. Хонгилч нар, энэ хүнээс үлгэр дуурайл ав! гэдэг байжээ.

	Тийм ээ, хонгилч нар, тэр хүнээс үлгэр дуурайл авцгаа! Тэр хүн бол, бидний хоригдлыг бодоход, ёстой үлгэр дуурайл болох хонгилч хүн юм даа. Шоронгийн хамт олны хамгийн найдвартай хамгийн чадамгай заншлагч юм даа.

	Тэр хүн, олон тасалгаанд байдаг хүнийг бүгдийг мэддэг. Шинэ хүнийг анхнаас нь мэддэг, яагаад орж ирсэн яаж байсан, бусад нөхөд нь яаж байсныг анддаггүй. "Тохиол явдал" судалж, учрыг олох гэж оролддог. Тэр бүгд, санаа ухаан зааж өгөхөд нь юм уу, захиж даалгасныг нь биелүүлэхэд хэрэг болдог байжээ.

	Дайснаа, бас, мэддэг байжээ. Хуяг бүрийг нарийн ажиж, түүний зан байдал, сайн муу талыг нь чадал өө сэв хоёрыг нь мэдээд юугаар аюултай яаж тэр хүнийг аргалж ашиглах зэргийг шинжин, мэдэж авдаг байжээ. Миний энд дурдсан хүний зан байдлыг гаргаж тэмдэглэсний зарим нь Скоржепа ааваас олж сонссон зүйл билээ. Тэдний бүгдийн занг нь ер анддаггүй, хүн юм даг. Хонгилоор хориггүй явж, ажлаа саадгүй гүйцэтгэхэд нь тэгж мэдэх нь аргагүй хэрэгтэй байжээ.

	Юуны өмнө, тэр хүн, бат журам, үүрэг ёсоо мэдэх хүн. Намын гишүүний үүргийг байж, орхидог газар, хаана ч байж болохгүй, гараа хумхиад, "ёс хэмээж" болдоггүй юм гэдгийг мэддэг эв хамт намын гишүүн хүн байжээ. Тэр хүн, харин ч тэр хамгийн аюултай, хамгийн харгис муухай газар, зохих сууриа эзлэн чадаж гэж хэлж болох юм. Тэр, газар тэр хүн ихэд хөгжин боловсорчээ.

	Их самбаатай хүн билээ. Өдөр тутам, цаг тутам, байдал ондоо болж, ондоо ондоо арга хэрэглэх нь чухал байжээ. Тэр аргыг зогсоогоор түдэлгүй олж чаддаг байжээ. Арга байдал үргэлжлэхэд минутын хэдэн хувийн зайтай байдаг авч, тасалгааны хаалга тогшоод, бэлдэн захисан захиа үг сонсож аваад, шинэ манаа халаагаа авч, дээд давхарт гарч ирэхээс өмнө, тэр уламжлах зүйлийг хонгилын нөгөө үзүүрт нь аль хэдийн түргэн товчоор уламжилж амжсан байдаг хүн билээ. Хянуур самбаатай нь сүрхий.

	Хэдэн зуун зурвас захиа, түүний гараар дамжиж нэг нь ч баригдсангүй, ер сэжиг хардлагад орсонгүй.

	Хаа хэн ямаршуу болсон байна, хаа урамшуулж, зориг оруулбал зохино. Нарныхны байдлыг хэнд нарийвчлан хэлж өгвөл зохихыг андахгүй, эцгийн сайхан нүдээр харж, цөхсөн хүнд хүч зориг оруулах газар нь зориг оруулж, "Шоронгийн хоолонд" тэсэж ядан хэцүүдэж байгаа хүнд сэм талх нэмж өгөх юм уу, шөл нэмж өгөх зэргээр туслах, хэрэгцээтэй газрыг ер андахгүй хашир таньсан сэтгэлээр мэдээд, тэнхрүүлэн тусалж явдаг хүн байлаа.

	Айх эмээхийг мэддэггүй, хүч зориг төгс тэмцэгч, чин журамт эрхэм хүн, Скоржеда аав гэдэг билээ тэр.

	Миний бичсэн үүнийг үзээд, энэ хүний байдлыг гаргаж өгүүлсэн үүнд уншигч та минь ганц тэр хүнийг би, ер, дарлагч нарын эрх хүчээр хэлсэн ажлыг харин ч, дарлагдаж байгаа хүнд нь тустай ажил болгож чадсан, хонгилч hausarbeiteh-ийн байдал сайхан дүр нь ийм байдаг юм байжээ гэж үзээсэй гэсэн хүсэлтэй билээ. Скоржепа аав, тэдний нэг бөгөөд, ижил нөхдийнхөө дунд онц этгээд боловч, харилцан өөр өөр мөртөө, нэг нэгээсээ дутуугүй сүрхий улс бий билээ. Панкрацад ч, Петчекийн ордонд ч. Тэдний дүр байдлыг тодорхойлох хүсэлтэй боловч, цагийн хавчилт хэцүү. "Хэрэг дээрээ уддаг юмыг дурдахад түргэн дууг" дуулж гүйцэхийн цаг алга болжээ.

	Ядахдаа хэдэн нэр, хэдэн жишээ дурдаж, марталгүй дурдаж байвал зохих олны дотор бүгдийг биш боловч нэг, хэдийг дурдъя.

	Доктор Милош Недвед, эрхэм журамт сайн хүн. Хоригдсон нөхдөдөө өдөр тутам тусалснаас болж, Освенцимд амь үрэгджээ.

	Арношт Лоренц. Нөхдөө хэлж өгөхгүй гэхэд нь эхнэрийг нь цаазаар авчсан билээ. хойд жил нь, олон нөхөд, дөрвөн зуутын хонгилч "hausahbeiteh" мөн түүний бүх хамт олны амийг аврах гэж өөрөө цаазаар авхуулсан хүн.

	Цөхөшгүй зоригт хурц Вашек, бүслэлтийн чанга байдлын үед цаазаар авхуулсан, үг дуу цөөнтэй, нөхдийн төлөө амь хайргүй бат журамт эмэгтэй Анка Викова, зоригтой доривлог, ...22 цөхөшгүй юмтай, аргатай, саамтай "номч" Шпрингер, бага залуу Билек...

	Ганц нэрийг жишээ жишиг болгож дурдлаа. Их ч бага ч болов, цөм ёстой хүн, ёстой журамт хүн, хэрхэвч хүний оронцог биш.

	 

	* * *

	 


НАЙМДУГААР БҮЛЭГ - ТҮҮХИЙН НЭГЭН БАГАХАН ХЭСЭГ

	 

	1943 оны зургаадугаар сарын 9.

	Миний хаалганы өмнө бүс өлгөөстэй. Миний бүс. Явуулахын шинж. Шөнө намайг Герман улсад аваачин хэрэг шүүн таслах зэргээр гүйцэтгэх юм гэнэ дээ. Амь насны минь зүсэм талхнаас өлөн цаг үмх үмхээр үмхэж байна даа. Панкрацад дөрвөн зуун арван нэгэн хоног суусан минь, жигтэйхэн хурдан өнгөрчээ. Одоо хэдэн хоногийн нас үлдсэн бол? Хаа, яаж би түүнийгээ өнгөрөөх юм бол доо? Ингэж бичиж тэмдэглэх зав хаанаас олдох гэж дээ.

	Сүүлчийнхээ гэрч тэмдэглэл үлдээсэн биз ээ. Хамгийн сүүлчийн амьд гэрч нь байгаа бололтой, миний үзсэн түүхийн нэгэн хэсгийг өгүүлье.

	 

	* * *

	 

	1941 оны хоёрдугаар сард, Чехословакийн эв хамт намын бүх төв хороо нь гай дайрвал орлох гэсэн бүх хүний хамт баригдан хоригдсон билээ. Намд тийм бэрх цохилт яагаад тохиолдон учирсны чухам учир нь одоо хүртэл нарийн мэдэгдээгүй. Гестапогийн комиссарууд, хожим баригдан байцаагдахдаа, тэр учрыг гаргаж өгөх биз ээ. Түүний учрыг Петчекийн ордонд ч "хонгилч" болж, тодорхойлон мэдэж чадсангүй. Тэр явдалд лав тагнан барьж өгсөн хүн эрхбиш оролцсон. Бас, осол гэнэн байсны гэм ч бий. Хоёр жил нууц ажил хийсэндээ нөхдийн санаа тайвширсан байжээ. Нууц байгууллага өргөжиж, шинэ нөхөд ажилд оролцох болж мөн өөр зүйлийн ажилд хожим оролцвол зохих нөхөд ч хамрагдан оролцож аппарат өргөжөөд, хүн олонтой болоод, нарийн хяналт тавих нөхцөлгүй болж ирсэн билээ. Намын төв хороог цохих цохилт аль хэдийн зэхээстэй байгаад, Зөвлөлт Холбоот Улсад халдан довтлохыг бэлдэж зэхсэн хойно цохилтоо буулгажээ.

	Анхлан би түүний хэр хэмжээг нь гүйцэд мэдсэнгүй. Манайхан хэлхээ холбоогоо ер хэвийн ёсоор байгуулан явуулах юм байлгүй дээ гэж хүлээтэл, ер алга байжээ. Тэгээд, нэг сар болоход, сүрхий л юм болж дээ. Одоо цааш нь хүлээсний хэрэг алга гэдэг нь тодорхой болов. Тэгээд хэлхээ холбоотой болох арга сүвэгчилж эхэллээ. Бусад маань ч мөн тэгж билээ.

	Хамгийн эхэнд, Хонза Выскочилийг оллоо. Дундад Чехийн нутагт ажлыг удирдах хүн юм сан. Их санаачилгатай хүн бөгөөд намын төв хэвлэлгүй байж болохгүй юм гэж Руде Право сонинд хэрэглэх гэж бага сага материал цуглуулсан байжээ. Би нь тэргүүний өгүүлэл бичээд, эргэцүүлэн бодтол, (миний мэдэхгүй тэр материалыг Руде Право гэж сонины дугаар болгож гаргахгүй, майд зориулсан ухуулах хуудас гэж гаргах нь зүйтэй гэж хэлэлцэн тогтсон учир манай намын нөхөд түүгээрээ бас тэр сониныг барагтайхан байдалтай боловч гаргаад орхисон байжээ.

	Партизанчилж ажиллах цаг үе болж ирлээ. Намд маш хүнд цохилт тохиолдсон боловч, цохин сөнөөж чадсангүй. Орон гарсан ажил даалгаврыг залуу шинэ нөхөд гарч, нөхөн залгаж, амь хохирсон удирдагчийн оронд нь бусад нь гарч ирээд, үндсэн байгууллагыг бүрэн сарних хөдөлгөөгүй хоцроход үл хүрүүлжээ. Гэвч төвлөсөн удирдлага бий болж завдаагүй, партизан ажилд нэг гэм дутагдал байгаа нь, хамгийн чухал цаг үеэр, СССР-т халдах гэж байх цагт нь бид ажил явууллагаа нэгтгэж чадахгүй байхын нэгэн гэм осол байлаа.

	Партизанчилж гарч байсан Руде Право сониноос миний гарт орж ирснийг хянан үзвэл улс төрийн талаар хашир хүний чадал тамир мэдэгдэж байлаа. Нэг их сайн болж чадаагүй, манай майн нэгний ухуулах хуудсыг бусад маань олж үзээд, нэг мөрний хүч болох хүн бас байгаа юм байна гэж мэдээд, бие биеэ харилцан эрж сураглах болсон билээ.

	Тэгэхдээ, ой ширэнгэ дотор эрж сурагласан шиг, дууг нь олж сонсоод, тэр зүг рүү нь чиглэж явахад, өнөөх нь шал өмнөөх зүгээс дуугарч байдаг шиг байж билээ. Хүнд гарз тохиолдсон нь, намыг маш болгоомжтой, сонор соргог болгож төвийн аппаратын хоёр хүн, хоорондоо хэлхээтэй харилцаатай болох гэвэл, тэднийг холбож өгөх хүний, мөн тэдний өөрсдийн тогтоосон хянан шалгах, танин мэдэх өдий төдий олон боомт шалгалт давж нэвтрэлцэх ёстой байжээ. Наадах нь цаадхыгаа чухам хэн гэгч байгааг нь огт мэдэхгүй, цаадах нь ч наадахыгаа хэн байгааг мэдэхгүй байдаг учраас, тун ч түвэг ихтэй байж билээ.

	Тэг тэгсээр, хоёр талаасаа мэддэг таньдаг нэг хүнийг олж тэр маань, доктор Милош Недвед гэдэг маш сайн хүн, манай анхны хэлхээ холбоо барих хүн болж билээ. Тэр бас, азаар шахуу тааралдсан хүн, 1941 оны зургаадугаар сарын дундуур би өвдөөд, хойноос нь Лидаг явуулсан билээ. Тэр хүн, Баксийнд хүрч ирээд, тэнд бид уулзалдан учраа ололцсон билээ. Тэр хүн, "нөгөө нэг хүнийг" сураглах үүрэгтэй хүн байгаад, тэр нөгөө нэг гэгч нь чухамхүү намайг байсныг тэр хүн мэдсэнгүй. Цаад бүлгийн бусад нөхдийн адил тэр хүн бодохдоо, намайг баригдаад лав үхсэн байх гэж бодож байж л дээ.

	1941 оны 6 дугаар сарын хорин хоёрт Гитлер, Зөвлөлт Холбоот Улсад халдан довтолж, тэр үдэш нь Хонза Выскочил бид хоёр, тэр явдал, бидэнд ямар хор холбогдолтойг тайлбарласан ухуулах хуудас гаргасан билээ.

	Тэгээд, их л удтал эрж сурагласан хүнтэйгээ зургаадугаар сарын 30-нд уулзаж авлаа. Тэр хүнийг чухамхүү надтай уулзахыгаа мэдээд, болзсон газар хүрч ирэхэд нь би нь, хэнтэй чухам уулзахаа таньж мэдээгүй байсан билээ. Зуны шөнө байж билээ. Нээлттэй цонхоор хуайс модны цэцэг ханхалж, янаг амрагуудын яг уулзахад таардаг цаг байжээ. Бид цонхоо хамхиж харанхуй болгоод гэрэл асааж, бие биеэ тэврэлцэж билээ. Тэр минь, Xонза Зика байжээ.

	1941 оны 2 дугаар сард арай ч намын бүх төв хороо баригдсангүй, түүний нэг гишүүн Чех үлдсэн байжээ. Би түүнийг аль хэдийн таньдаг. Аль хэдийн түүнд элэгсэг хайртай байсан билээ. Тэгэвч, одоо л тэр хүнтэй хамт ажил хийх болсноос хойш ёстой сайнаар зан чанарыг нь мэддэг боллоо. Дугуй царайтай, маасгай, баахан өвгөжөөр боловч, нямбай чанга, намын ажилд эршүүд хичээнгүй, түүнийг биелүүлэх гэж, бусад хамаг юмаа тэвчжээ. Хүнд их хайртай, сайхан санаатай, хүн ч түүнд хайртай байдаг сан. Тэгэвч, хүнд сайн болох гэж саймширч, ер хэлтрүүлэн хөнгөмсөглөх нүдээр үздэггүй.

	Бид хоёр, хэдхэн минутын дотор учраа ололцож, хэлэлцэн тохирсон билээ. Хэд хоноод, шинэ удирдлагын гуравдугаар нэг гишүүнийг мэдэж авсан минь, Зикатай тавдугаар сараас эхлэн хэлхээ холбоотой Хонза Черни байжээ. Нуруу өндөр гоё идэр эр, хүнд их сайн, нөхрийн сэтгэлтэй, Испанид байлдаж явсан хүн. Уушгиа цоо буудуулаад, тэндээс дайны үеэр нацист Германаар дамжин буцаж ирсэн билээ. Баахан цэрэг эрийн зан байдалтай, нууцаар ажил хийх баялаг туршлагатай, авьяастай санаачилгатай хүн байжээ.

	Олон сар хамт их шаргуу ажиллаж бид гурав их л нөхөрсөг дотно болсон билээ. Бид гурав, зан байдал, чадал авьяасаараа нэг нэгэндээ түшиг нэмэр болж, Зика болбол, зохион байгуулагч хүн, тун нямбай нягт, хүний амаар будаа идэж залилуулдаггүй, алив мэдээг цөм нарийвчлан шалгаж, ёроол уудлан нягталдаг зантай, хүний гаргасан саналыг тал талаас нь эргэцүүлэн нягталж үзээд, бидний шийдвэрлэн тогтоосныг эелдэг боловч нямбай нягтаар хянан гүйцэтгэсний биелэлтийг шалгаж байдаг сан. Черни болбол, дайсны ажлыг хойш татан саад учруулах сүйтгэх, мөн зэвсэг барин тэмцэхийг бэлтгэн оролдох ажлаа удирдаж, юм бодохдоо, цэргийн хүний шинжтэй, ялимгүй юмны хойноос хөөцөлддөггүй, далайц ихтэй, цочих мохохыг мэдэхгүй, шинэ арга, шинэ хүнийг олохдоо азтай, урагштай байдаг сан. Би нь, сурталч, сэтгүүлч өөрийнхөө юм таних авьяасдаа баахан найдаж явдаг, баахан фантазич мөртөө, бас, хай юу бол? гэж хажуугаар нь муу санаархаж явдаг ийм улс билээ.

	Ажил үүргээ хуваасан маань чухамдаа, ажлаа ч биш, хариуцлагаа хуваасан чанартай билээ. Бидний хэн маань ч, ажил бүхэнд оролцож байхаас өөр аргагүй дээр хэрэг гарвал, хаа ч гэсэн биеэ дааж ажил хийх ёстой байлаа. Ажиллахад мөн ч амаргүй хоёрдугаар сард намд их шарх орсон нь одоо хүртэл гүйцэд эдгэж чадаагүй байж билээ. Хамаг хэлхээ холбоо тасарч, зарим газар бүхэл байгууллагаар баларч, зарим байгууллага, овоо сайн гаралцсан боловч, нэвтрэлцэхийн арга зам алга. Бүх л байгууллага, бүх л завод, бүх л хязгаар хүртэл хэлхээ холбоо байгуулалт хэдэн сараар тасархай байжээ. Ядахдаа төвийн маань хэвлэл, хүрэлцэн очиж, өөрт жолоодох талаар нэмэр болох болов уу гэж ядахдаа бодож байдаг байлаа. Орон байраар гачигдаж, хуучин байранд очихоос тагнан заншилж аюултай болсон байж болзошгүй гэж боддог байлаа. Бас, мөнгөөр гачигдаж, мөн хоол хүнс олоход бэрх болж, их л олон юмыг цоо шинээр үүсгэн байгуулах хэрэгтэй болсон байжээ. Тэр бүгд болбол, намын ганцхан бэлтгэл ажлаа хийгээд байж болохгүй цагаар тохиолдож, Зөвлөлт Холбоот Улсад халдан довтолсон тэр цагаар тус нам шууд, дайсантай байлдан тэмцэж, түрэмгийлэн эзлэгчдийн эсрэг дотоодын фронт зэхэн байгуулж, тэдэнтэй жижиглэн байлдаж, ганц өөрсдийнхөө ч хүчээр биш, бүх ард түмний хүчээр байлдан тэмцэх цагаар гүйцэтгэх зүйл байжээ. 1939-1941 оны бэлтгэн зэхэх үеэр нам, герман цагдаагаас мөн, ард түмнээс нуун далдалж, их нууц байдалд орсон цаг байлаа. Одоо, цус нөжөө урсган, нууц байдлаа түрэмгийлэн эзлэгчдийн өмнө улам нарийн төгс болгож гүйцээд, ард олныхоо өмнө гаргаж ирээд, намын гишүүн бусчуудтай хэлхээ холбоо байгуулж нийт ард түмэнд хандав ч, эрх чөлөөгөө тэмцэн байлдах хүн бүртэй хүчээ нэгтгэн, яах юм билээ гэж тээнэгэлзэж байгаа нэгийг ч тэмцлийн зүг эршүүд үлгэр жишээгээр дагуулан оруулах ёстой болжээ.

	1941 оны 9 дүгээр сарын эхээр хүнд бэрх цохилтод нэрвэгдсэн байгууллагаа гүйцэд шинэтгэн сэргээж чадна гэж хэлмээр байлаа. Тийм болох нь хол байвч бат бэрх зохиосон гол байгууллага босож чухал чухал хэргийг ядахдаа заримыг ч гэсэн, өөрөө биелүүлж чадах болсон билээ.  Дайсны ажлыг хийдүүлэн саатуулах, заводууд ажлаа хаяж эсэргүүцэх явдал өрнөсөөр, есдүгээр сарын сүүлээр бидэн рүү Хейдрихийг мордуулж билээ.

	Анхны бүслэлтийн чанга байдал зарлан явуулсан нь, идэвхтэйгээр эсэргүүцэн тэмцэж байгааг нуун дарж чадсангүй боловч, бууруулж, намд дахин шинэ шарх учруулжээ. Прагийн намын байгууллага, залуучуудын байгууллага ниргэгдэн нэрвэгдэж, намд их чухал ажилтан үрэгдсэн нь Ян Крейч, Штанцл, Милош Краснын зэрэг хүн үрэгджээ.

	Тэгэвч, хүн бүхэн, намын дарагдашгүйг тэр учруулсан шарх бүрээс илэрхий мэдэж байлаа. Нэг байлдан тэмцэгчийг үрэгдэхэд, орыг нь нэг хүн босгож чадахгүй байвал, хоёр гурваараа оронд нь босож ирдэг байлаа. Шинэ жил болж, онд орохдоо, манай байгууллага хэдийгээр 1941 оны 2 дугаар сарын хэр хэмжээнд хараахан хүрч, бүх ажлыг гүйцэд хамран чадаагүй боловч, нэлээд бат болж ирээд шийдвэрлэгч тулалдаанд намын зорилгыг биелүүлж чадах болсон байжээ. Тэр ажлыг бид бүгдээрээ хуваан хийдэг байсан боловч, юуны өмнө гол гавьяа нь Хонза Зикийнх билээ.

	Хэвлэлд юу хийснийг далд битүү газар, нөхдийн нууц дансанд байх зүйл тодорхойлж өгөх тул, энэ тухай миний нурших хэрэг алга.

	Манай ухуулах хуудас сонин их л түгж, намын нөхдөөс гадна бас бусад хүн уншиж их олон хувь хэвлэгдэн гарахдаа, бие биеэсээ их л сүрхий тусгаарлан ангид болгосон, биеэ даасан нууц хэвлэлийн газар, үржүүлэн хуулах хэрэгсэл, мөн ёстой хэвлэлийн машинаар хэвлэн гаргаж байсан билээ. Цагийн байдалд нийцүүлэн, хэвлэлийг тогтмол хугацаанд нь түргэлэн гаргаж байлаа. 1942 оны 2 дугаар сарын 23-д бүх цэрэгт тушаасан нөхөр Сталины тушаалыг манай уншигч нарын гарт тэр сарын 24-ны орой хэвлэгдэн очоод байсан билээ. Хэвлэгч, үржүүлэгч нар, хэсэг эмч үржүүлэгч нар ялангуяа Фухс Лоренц гэдэг үржүүлэгч бүлгийнхэн гарамгай ажиллаж, тэр Фухс Лоренцийнхэн, бас, "Гитлерийг эсэргүүцсэн дэлхий" гэдэг өөрийнхөө мэдээлэх хуудас гаргаж байсан билээ. Бусад зүйлийг би боловсон хүчийг хамгаалан хайрлаж, өөрөө хийдэг байлаа. Намайг үрэгдвэл ажиллах гэж орлох хүнийг хэдийн зэхээд байсан минь, намайг баригдахад ажлыг минь залгаж, одоо хүртэл ажилласаар байна.

	Алив гүйцэтгэх юманд тун цөөхөн хүн хэрэглэх гэж, бид аппаратаа их л хялбар цумхан болгосон билээ. 1941 оны 2 дугаар сарын туршлагаар үзвэл, бие биедээ дамжуулан уламжлуулдаг олон холбоочин намын аппаратыг хамгаалахаар үл барам, аюулд учруулж ашиггүй нь илэрсэн тул, бид тэр арга хэрэглэхээ байж билээ. Тэгэхэд бидний тус тусад аюул баахан нэмэгдэх боловч, нийт намд аюул багатай болж, хоёрдугаар сарынх шиг тийм их аюултай тохиолдохгүй болох байжээ.

	Тэр учраас, намайг баригдахад, Төв Хороо, нэг шинэ гишүүн нэмээд, ажлаа санаа амар үргэлжлүүлж, надтай хамт, миний ойр дэргэд минь ажил хийж байсан хүн ч Төв Хороонд чухам хэн хэн байдгийг мэдэхгүй байсан билээ.

	Хонза Зика, 1942 оны тавдугаар сарын хорин долооны шөнө баригджээ. Тэр, бас, санамсаргүй тохиолдсон хэрэг билээ. Хейдрихийг хорлох гэж оролдсоны шөнө, түрэмгийлэн эзлэгчдийн бүх аппарат нь бужигнан үймж, бүх Прага даяарт хүн харыг хоморголон авлаж байсан үеэр Стржешовицэд байсан байранд нь Зикийн хоргодож байхад нь орж ирсэн билээ. Бичиг үнэмлэх нь цөм зүй ёсоор байсан тул, лав сэжиг ажиг авахгүй сэн байх. Гагцхүү, тэр сайн айлынхныг аюулд учруулахгүй юм сан гэж бодоод, гуравдугаар давхрын цонхоор үсрэн гарах гээд, нуруу сээрээ үхэм бэртэж ойчоод, шоронгийн эмнэлэгт авчруулсан байжээ. Өнөөдүүл нь, чухам ямар хүнийг гартаа оруулснаа мэдэлгүй, арван найм хоносон хойно, олон гэрэл зураг тулган харшуулж үзсээр таньж, Петчекийн ордонд байцаах гэж үхэж байхад нь авчирч билээ. Тэгээд, намайг нүүрдүүлэх гэж авчрахад, бид хоёр сүүлчийн удаа уулзсан билээ. Над гараа өгөөд, миний өөдөөс сайхан мишээн инээмсэглэдгээрээ инээмсэглээд,

	— Сайн байгаарай, Юлоо! гэж билээ.

	Цаадуул, түүнээс өөр үг олж сонссонгүй. Дахиж нэг ч үг хэлсэнгүй. Нүүр дүүгээ хэд зодуулаад мэдээ алдаж, хэдэн цаг болоод нас баржээ.

	Түүний баригдсаныг хэдийн, тавдугаар сарын 29-нд би олж мэдсэн билээ. Манай заншлагч нар сайн ажилладаг байжээ. Тэдний туслалцаагаар би цааш хэрхэхийг нэгэн хэсэгт нь зохицуулан хэлэлцсэн билээ. Хонза Черни, манай тэр төлөвлөгөөг нийтэд нь сайшаан баталсан нь, манай хамгийн сүүлчийн тогтоол байжээ

	Хонза Черни, 1942 оны зун баригджээ. Тэр бол, санамсаргүй тохиолдсон зүйл биш, түүнтэй холбоо барьж байсан Ян Покорнын даанч сахилгагүйгээс болсон хэрэг. Покорны болбол, удирдах ажилтан хүний ёс журмыг баримталсангүй. Хэдэн цаг байцаагдаад, тэр нь нэлээд сүрхий байсан боловч ондоо ямар юугаа үзнэ гэж бодох билээ дээ. Хэдэн цаг байцаахад, сандран хэлмэгдэж, Хонза Чернитэй уулзаж байсан байраа зааж өгсөн билээ. Тэндээс Хонзын хойноос мөрдөх мөр сураг гарч хэд хоноход Гестапогийн гарт орсон билээ. Түүнийг авчирсан дор нь надтай нүүрдүүлсэнд, 

	— Чи энэ хүнийг таних уу? гэхэд,

	— Танихгүй гэж.

	Бид хоёр яг адил хариулж билээ. Тэр маань, цаадуулд ерөөс үг өчиг мэдүүлэхгүй гэжээ. Тэгээд, хуучин шарх нь түүний биеийг удтал тамлуулахаас нь аварч, төдийхөн мэдээ ухаа алдаад дараачийн байцаахын наана биднээс хамаг нарийн мэдээг сонсож аваад, цаашид түүнийг баримталж байсан билээ.

	Цаадуул, түүнээс юү ч олж мэдсэнгүй. Түүнийг нэлээд удтал хадгалан хорьж, ямар нэгэн өөр хүний өчиг мэдүүлснээс сэдэв цухуйж, түүнийг хэлүүлэх учир ургах вий гэж удтал хүлээгээд, хүлээж юм олж чадсангүй.

	Шоронд тэр хүний зан хувирсангүй. Самбаа зугаатай, зоригтой тэр хүн өөрийгөө хэтдээ зайлшгүй үхэхийг гүйцэд мэдэж, амьд байх бусдадаа хэт холын зорил зааж байсан билээ.

	1943 оны 4 дүгээр сарын сүүлээр түүнийг Панкрацаас гэнэтхэн аваад явж, хаа ч аваачсаныг бүү мэд. Хүнийг тэгж гэнэт аваад явдаг нь цаанаа нэг аюултай муу ёрын юм байдаг юм шүү. Гэвч хүн андуурч бодож болох юм даа. Тэгсэн ч, бид хоёр, дахиж уулзахаасаа өнгөрсөн байх аа.

	Бид, үхэхийн аюул бий гэж хэзээ ч бодож байсаан. Гестапогийн гарт л орвол, үхнэ гэсэн үг гэж мэдэж байсаан. Тэгээд, энд байхдаа түүнээс үндэслэн ажиллаж байсан билээ.

	 

	* * *

	 

	За, миний тоглоом шувтрах тийшээ дөхөж байх шив дээ. Төгсгөлийг нь би бичсэнгүй. Ямар болохыг нь мэдэхгүй.

	Энэ бол, тоглоом ч биш, энэ болбол, амьдрал юм шүү.

	Амьдралд, хөндлөнгөөс харах үзэгч нар байдаггүй юм шүү.

	Хөшиг нээгдэж байна. Хүн ард аа, би та нарт хайртай байсан шүү. Сонор соргог байж үзээрэй!

	 

	43-6-9.

	
"Цаазын газраас сурвалжлан бичсэн тэмдэглэл" гэдэг бичиг үүнийг Бүгд Найрамдах Чехословак улсын "Эрх чөлөө" хэмээх хэвлэлийн газраас эрхлэн, Фучикийн авгай Густийна редакторлан нийтэлсэн дэвтрийн гадар дахийн дотоод захад тэр зохиолын тухай саналаа бичсэн хүний өгүүллийг нийтэлсний дотор Зөвлөлтийн "Утга зохиолын сонин"-д Л. Первомайскийн бичсэн өгүүллээс Чех хэлэнд орчуулж эш татсан зүйлээс өгүүлбэл,

	"... Тэр бичигт түүний зохиогчийн хувь зохиол, зоригтой товч үг, найруулга, ялангуяа ялагч мохошгүй үнэн нь намайг их л гайхууллаа. Бас, нэг гайхамшигтай юм байгаа нь хүнд бишрэн итгэдэг сэтгэл, хүнийг энхрийлэн хайралдаг сэтгэл, харилцан салшгүй тэр хоёр нь мөн гайхамшигтай. Гестапогийн тамалдаг газар, цаазаар аваачуулах цагаа хүлээж суухдаа, уншигч нараа бодож, Юлиус Фучик, хэний ч өгүүлж чадаагүй юмыг бидэнд хэлж өгсөн билээ" гэж бичсэн зүйлийг энд орчуулагч миний бие цухас тэмдэглэмээр санагдлаа.

	Фучикийн энэ зохиолд дэлхий дахины энх тайвны эрхэм хүндэт шагнал нэхэн олгосныг23 манай сонин сэтгүүл уншигч, радио сонсогч нөхөд, цөм сонсон, монголоор тэр зохиолыг олж үзэх сэн гэж хэлэлцэх хүн олон байх, үүнд, давшилт улс бүхний хэвлэлд орчуулагдан шударга хүн бүхний бахдан гайхаж үздэг зохиол болсон. Чехословакийн ард түмний шилдэг хөвүүд, эв хамт намын гишүүдийн мятран мохошгүй зориг тэмцлийг өгүүлсэн тэр зохиолыг орчуулъя гэж зорьж, завшаанаа Чех хэлээр тэр зохиолыг редакторлан нийтэлсэн Густа Фучик авгай, над хамгийн шинэ хэвлэлээс нэгэн дэвтэр ирүүлснийг Чех хэлнээс монгол хэлэнд чадан ядан Ринчен хэмээгдэх нэгэн бээр эвлүүлэн буулгаж, Монгол Ардын Хувьсгалын 30 жилийн ойн их баярыг манай хүн ард бүхэн, хөдөлмөрийн бүтээлээр угтаж, байгаа үүнд өглөө үдэш бүр орчуулсаар, манай уншигч олны номын санд энхийн эрхэм шан бүхий нэгэн зохиол нэмэгдэг гэж арван зургаадугаар жарны цагаагчин туулай жилийн зуны эхэн сарын хуучдаар монголчлон төгсгөв.

	 

	 

	Юлиус Фучикийн товч намтраас өгүүлбэл, 1903 оны 2 дугаар сарын 23-нд Прага хотын Смиховын хороонд төржээ. Тэр хороо, тус хотын хамгийн хуучин үйлдвэрийн хороо байжээ. Фучикийн эцэг нь Рингхофер гэдэг хүний машин хийдэг заводын төмөрлөгч ажилчин байжээ. 1921 онд Юлиус Фучик, Прагийн их сургуульд орж, гүн ухааны факультетэд суралцаж, гүн ухаан, Чехийн утга зохиол, урлагийн түүх судалжээ. Их сургуульд байхдаа эв хамт намын оюутны байгууллагад элсэж намын ажилд идэвхтэйгээр оролцон удалгүй тэр их сургуулийн оюутны намын байгууллагын удирдагч нь болсон билээ.

	Сургууль хийхдээ, амь зуух гэж янз бүрийн ажил хийдэг байжээ. Шуудуу суваг ухаж, шавар шороо болж ирээд, шороо тоосоо яаран угааж салгамагц театрт гарч байгаа шинэ жүжгийг үзэх гэж санд мэнд гүйдэг сэн. Тэр яаж байгаа юм бэ? гэвэл нэг сонинд театрын ший жүжгийн тухай бичих ажилтай байсан тул, тэгдэг байжээ. Бичсэн зүйлийн шагнал нь тун бага байдаг байжээ гэж Фучикийн нөхөд нь тэр үеийн байдлыг дурдан бичжээ.

	Их сургуульд суралцах үес Фучик амь зуух гэж олон зүйлийн ажил хийж байсан байжээ. Биеийн тамирчны давтан боловсруулах багш ч болж үзсэн, айлд хүүхдүүдэд ном заадаг багш ч болж үзсэн, барилгын газар ажилчин болж ч үзсэн бас гудамжаар шинэ бараа эд зарлан явдаг хүн ч болж үзсэн билээ. Харандаа хийдэг нэгэн пүүсийнхэн шинэ харандаа гаргаж, түүнийгээ олонд сонирхуулан зарлахын учир, зарлал эрхлэх газрынхан, тэр пүүсээс хөлс авч хүн дотор нь ороод явах тийм том харандааны үлгэр маяг хийж гудамжаар хэсүүлэн, шинэ харандаа гарсныг олонд сонирхуулан мэдэгдэх гэж зарлал гүйцэтгэх хүнийг хөлслөхөд Фучик дайралдаж биеэрээ тэр том харандааны дотор нь орж, яг гудамжаар явж явтал, нэг өдөр гудамжны аманд таньдаг хүнтэйгээ уулзаад энэ тэр гэж ярилцсаар, нийгэм журмын тухай хэлэлцэж хоёулаа их тэмцэлдэн булаацалджээ. Гудамжаар цааш нааш сэлгүүцэн явж байсан олон хүн, тэр "хүн харандаа"-гийн тун сонин юм ярьж байхад шохоорон овооролдож гудамжны уулзарт амьтан дүүрээд тэрэг машин явах аргагүй болсонд цагдаа нар хүрч ирээд, юү болж байна гэхэд, а би шинэ харандаа зарлаж явна гэж, тэгэхэд нь тэр зарлал эрхлэх газрыг торгосонд хотын бүх зарлал эрхлэх газрынхан Фучикийг дахин тэр мэт зарлалын ажилд хөлслөхөө байж билээ.

	1927 оноос Фучик, "Творба" гэдэг сэтгүүлд юм бичдэг болжээ. Тэр сэтгүүлийг их сургуулийн багш нь байсан Шельда гаргаж утга зохиол, урлагийн зүйлийг голлодог сэтгүүл байжээ.

	1928 онд Чехословакийн хөрөнгөтний засаг нь эв хамт намын бүх сонин сэтгүүлийг цаазалдаг болсон тул, Фучик, их сургуулийнхаа багш Шельдийн "Творба" гэдэг сэтгүүлийг намын суртал ухуулгын зүйлд хэрэглэх санаа төрж, багштайгаа тэр тухай ярилцаж билээ. Тэр нь хэдий марксист биш боловч, ард үзэлтэй хүн байжээ. Тэгээд, Фучик, хэдэн нөхдөө дагуулж, Шельда багшдаа очоод, саналаа ярьж, эв хамт намынхан, таны сэтгүүлд өгүүллийг бичиж, сэтгүүлийг хариуцан, эрхлэгчийн үсгийг та зурж байвал ямар вэ? гэж Фучикийн хэлэхэд нь Шельда хариуд нь,

	— За, тэр ч яах вэ. Гэтэл, та нар засгийн эрх баригч нарын таалалд нийлэмжгүй юм бичээд гаргаж орхивол, шоронд хэн маань очиж суух билээ? гэжээ. Тэгэхэд нь Фучик:

	— Эрхлэгчийн хувиар та л шоронд суух болно доо. Өөр арга мэх алга. Хэрэв эрхлэгч нь бид нар болбол, сэтгүүлийг дор нь цаазалж орхино шүү дээ гэжээ.

	Шельда, Фучикийн тэр үгийг сонсоод, баахан бодоцгоож, за яах вэ, тэгвэл тэгье. Гагцхүү, бичсэн юмыг боловсруулах редактор нь Фучик болбол суух редактор нь би болно гэж зөвшөөрч билээ. Тэгээд, Фучикийн редакторласан тэр "Творба" гэдэг сэтгүүл, соёл улс төрийн маш чанартай сайхан сэтгүүл болж, Фучикийн редакторлаж байх үес, өдий төдий залуу зохиолч сэтгүүлч нар хөгжин гарч ирсэн билээ. Чехословакт, "Творба" сэтгүүлд бичиж байсан сэтгүүлч нь андашгүй байдаг юм гэж хэлэлцдэг болж билээ. 1929 оноос Фучик, Чехийн эв хамт намын "Руде право" гэдэг сониныг редакторлаж эхлээд, шоронд ортлоо эрхэлж байсан билээ.

	1930 онд СССР-ийн Бүгд Найрамдах Киргис улсын Фрунзе хотын ажилчин, чехийн дөрвөн ажилчин, нэгэн сэтгүүлчийг урьжээ. Тэгэхэд нь, Прагийн ажилчин, дөрвөн хүнийг өөр дотроо сонгоод, сэтгүүлч Фучикийг сонгож билээ. Тэр үес, хөрөнгөтний хэвлэл, Зөвлөлт Холбоот Улсыг түмэн зүйлээр гүтгэн, үнэн байдлыг ард олондоо огт нэвтрүүлдэггүй байжээ. Иймд, Зөвлөлт Улсаас урилга ирж Чехийн дөрвөн ажилчин, нэгэн сэтгүүлчийг урьсанд нь, Чехословакийн ажилчин их баярлаж, цагдан сэргийлэхээс Зөвлөлт Улсад нэвтрэн явах паспорт авах гэж очиход нь олон нийгмийн амгалан тайван байдлыг сахин хамгаалахын учир, паспорт зөвшөөрөл олгохгүй гэж татгалзаж билээ.... Тэгэхэд нь паспортгүй, хуулийг зөрчиж хилийг хулгайгаар ч гэсэн давж үзье гэж тэр дөрвөн ажилчинтай тавуулаа, 1930 оны 4 дүгээр сарын 30-нд СССР орохоор зорьж, хойноос нь сэм явуулсан цагдаагийн тагнуулыг мэхлээд, хил давжээ. Хэд хоног явж, Москва ороод тэндээс Зөвлөлт Улсын том том хотоор явж, Украин, Кавказ, Дундад Азийн зэрэг газраар явж, Зөвлөлт Улсад хагас жил болж, мөн оны 8 дугаар сард Прага хотдоо буцаж ирээд, Зөвлөлт Холбоот улсын түмэн үнэн сайхан байдлыг ярьжээ. Чехословакийн хот хөдөөгөөр хэсэн явж, ажилчин тариачинд, Зөвлөлт Холбоот Улсын тухай зуу гаруй лекц хийж билээ. Тэгж байхад нь, заримдаа цагдаа нар ирж, хурлыг хар баагаар тархаан, Фучикт акт тавьдаг байжээ.

	1931 онд нэг лекц хийжээ. Зөвлөлт Холбоот Улсын тухай ярьж байхад нь цагдаа нар барьж аваад, дөрвөн сар хорих ял унагасан билээ. Зөвлөлт Улсад үзсэнээ Фучик "Манай маргааш маань, өчигдрийн байдал болчсон улст" гэдэг номд бичжээ.

	Харгисууд, Фучикийг Зөвлөлт Холбоот Улсад дуртай хүн, сэтгүүлч редактор хүн, эв хамт намын гишүүн хүн гэж их л үзэн яддаг, байн байн шорон гянданд хийдэг байжээ. Шоронгоос гарахад нь шоронд байхдаа бичсэн өгүүллээс нь өө сэв эрж дахин хорьдог ч удаа байсан.

	1934 онд Фучик, дахин Зөвлөлт Улсад мөн сэм нэвтрэн ирж 1936 он хүртэл Зөвлөлт Улсад "Руде Право" гэдэг Чехийн эв хамт намын төв хорооны сонин сурвалжлагчаар ажиллаж билээ.

	Зөвлөлт Улсад хоёр жил байснаа Фучик, хамгийн сайхан жаргалтай цаг минь гэж, дахин СССР орж, нийгэм журамт улсын сайхан хөгжлийг үзэж байх юм сан гэж ярьдаг байж билээ.

	1939 оны 3 дугаар сарын 15-нд Германчууд, Прагийг эзэлж, Фучикийн бичиж байсан сонин сэтгүүлийн зүйл, цөм цаазтай болж, Германы улс төрийн цагдаагийн дарга нь, Фучикийг, та манай "Чехийн ажилчин" гэдэг сэтгүүлд соёл урлагийн буланг эрхэлнэ үү гэж Фучикийг ашиглах гэж оролджээ.

	— Үгүй, миний бичье гэсэн юмыг та сэтгүүлдээ хэвлэхгүй. Та нарын хэвлэе гэсэн юмыг би бичиж чадахгүй гэж эршүүд хариулж билээ. 

	Тэгснээс хойш Прагад сууж болохгүй болжээ. Хөдөө гэртээ харьсан хойно нь Гестаплгийнхан Фучикийг барих гэж, Прага дахь байранд нь хүрч ирсэн билээ.

	1940 онд Фучик дахин Прагад хүрч ирээд, Германтай их л амжилттайгаар эсэргүүцэж, 1942 оны 4 дүгээр сарын 24 хүртэл нууцаар байж байсан билээ. Их зүрхтэй хүн байжээ.

	1940 оны 11 сарын долоонд октябрийн хувьсгалын 23 жилийн ойгоор жүжигчний клубт хүрч ирээд, Зөвлөлт Улсын тухай сүрхий сайхан илтгэл хийж, Зөвлөлт Улс, ер бага улсын ашиг тусыг хэзээ ч бодсоор ирсэн билээ. Одоо ч, фашистуудад түрэмгийлэн эзлэгдсэн улсыг гашуун дарлалаас ангижруулна гэж Холбоот Улс, зохих цагтаа тэмцэлд оролцон чөлөөлнө гэж илтгэл хийхэд нь, тэр клубт цугласан хүмүүс их л цочирдож, зарим нь их ч бахдаж, зарим нь их ч сандарч тэвдээд, цагдаад мэдүүлж завдсангүй, Фучик самбаатай сайхнаар илтгэлээ хийж гүйцээд, яваад өгч билээ.

	1942 оны 4 дүгээр сарын 24-нд Гестапогийнханд баригдаад 1943 оны 9 дүгээр сарын 1-нд, цаазаар авхуулсан билээ.

	Ардчилсан Чехословак улс тэр баатар журамтныг их л хүндэтгэж, "Эрх чөлөө" гэдэг хэвлэлийн газраас Фучикийн гэргий Густийнээр эрхлүүлэн, Фучикийн бүрэн зохиолыг хэвлэж буй.

	"Цаазын газар сурвалжилсан тэмдэглэл" гэдэгт дурдаж байсан Лида Плаха гэдэг зоригт эмэгтэй, амьд гарсан тул, Фучикийг хэрхэн шийтгэсэн зэргийг тэр Лида, бас, Бедржих гэдэг хоёр хүн уламжилжээ.

	Нацистууд, Берлинд 1943 оны 8 дугаар сарын 25-нд Фучикийн хэргийг таслахдаа, шүүхийн дарга нь ам нээж асуухдаа та, юунд зүсээ буруулж, нууц байдалд орсон билээ? Бид, таныг ер яах ч үгүй юм сан гэж билээ. Тэгэхэд нь Фучик, түүний өөдөөс хариу асууж,

	— Хэрэв, тийм болбол, та нар, манай улсыг түрэмгийлэн эзэлсэн өдрөөсөө эхлээд, яагаад манай төчнөөн олон нөхдийг барьсан билээ? Манай тэр нөхөд, таны засаг төрд харштай юм ер огт хийж үзээгүй байсан боловч, та нар тэднийг хядаж орхисон учир юу билээ? гэхэд нь, шүүхийн дарга юу ч хэлсэнгүй. Дэмий л, бас нэг юм асууж Чех Морав хоёр, аль хэзээний Герман улсад багтаж байсан түүхтэйг мэдсээр байтал, түүхийг мушгиж, та нарын тэмцдэг юу билээ? гэж асуужээ. Тэгэхэд нь Фучик, өөдөөс нь ноёд, та нар, өөрсдөө ч энэ хэлж байгаа үгээ итгэдэггүй юм биш үү?

	Таны тэр үг, шал дэмий худал үг гэдгийг та нар, лав, надаас дутуугүй мэдэж байгаа юм биш үү? Түүхийг мушгидаг нь харин та нар, өөрсдөө биз ээ гэж хариулжээ. Шүүхийнхэн, Фучикийи нууц байхдаа, чухам юу хийж байсныг ер сонирхсонгүй, гагцхүү цаг төрийн байдлыг юу гэж боддог вэ? гэж голдуу асуужээ. Фучик, тэдэнд эрс хариу үг хэлэхдээ, намайг лав алах ял тулган шийтгэнэ, миний насны хэмжээ гүйцэж байгааг би мэдэж байна. Тэгэвч, бидний ялалтын төлөө чадлаараа зүтгэж байснаа би мөн мэдэж байна. Бид ялна гэдгийг би бат нот итгэдэг. Манай хэргийг залгамжлах хүн гарч ирнэ гэж хэлж билээ.

	Шүүхийнхэн, түр завсарлаж, зөвлөлдөөд орж ирэхдээ, Фучикт алах ял унагасныг сонсгов.

	Фучик, түүнийг огт ажиггүй сонсож билээ. Фучикийн хамт хэрэг таслуулсан хүн бүгдийг алах ял унагаж ганц Лида Плахыг эд мөрийн баримтгүй учир, суллахаар тогтож, шоронд нь аваачих замд нь Фучик, Лида хүүхнийг дуу дуулам уу гэж гуйж, дараа нь "Партизан" гэдэг дуу дуулж билээ.

	Австрийн Вена хотын эв хамт нар, Германаар, Фучик, Лида хоёр Чех хэлээр дуулалцаж, дараагаар нь интернационал дуулж явсан юм гэнэ билээ. Фучикийг ял унагасан хойно, өөр тасалгаанд Рудольф Бедржих гэдэг хүн дээр оруулжээ. Тэр хүн алах ял олж, үхэх цагаа 170 хоног хүлээж суухдаа, ухаан сэтгэл мохож алмайрсан билээ. Гэнэт нэгэн өдөр над дээр Юлиус Фучикийг оруулж ирсэн нь, их л зоригтой самбаатай хүн аж, хэд хоноод үхэхгүй, бас, олон жил амьд явах хүн шиг маш зоригтой тайван байж билээ гэж ярьдаг байна.

	9 дүгээр сарын гуравны шөнө, тэр шоронд нь бөмбөг тусч, зарим хоригдол босож оргохыг завдлаа. Фучик, тэр үед хөлдөө төмөр тушаатай байж билээ. Чингээд, 4-ний өдөр бүх хоригдлыг гадна хашаанд гаргахад хэдэн чех хүн, зориг шантарсан байдалтай байсныг Фучик үзээд, шоронгийн хашаанд хашигдан чихэлдсэн нөхдөө зориг бадруулах сайхан үг хэлж Зөвлөлт Улс Германыг дийлэхгүй бол уу?.. Хоёрдугаар Фронт нээгдэхгүй байх аа гэж зориг шантран мохсон нөхдийн сэтгэл зоригийг чангаруулагч эцсийн үг хэлэхдээ:

	Хүний хөндлөнгөөс туслахыг хүлээлгүй, Москвагийн тэнд, Сталинградын тэнд, гитлерчүүдийг хиар цохиж чадсан Зөвлөлт Улс, хоёрдугаар фронт нээгдсэн ч гэсэн, эс нээгдсэн ч гэсэн, фашистыг устган ялж чадна. Баруун зүгт хоёрдугаар фронт нээгддэг юм болбол, дайнаа дарах цаг баахан түргэлэх нь ч түргэсэх сэн байлгүй дээ. Бидний зарим нь ч гэсэн, амьд гарахын горь байж магадгүй юм сан биз дээ. Гэвч, бид болбол, дайсны гүн ар талд байлдагч хүмүүс билээ. Бид үхсэн ч, ер дийлнэ гэдгээс хэзээ ч урвалтгүй бат баримтална гэж, Зөвлөлт Улсын их ялалтыг чин үнэн сэтгэлээсээ итгэж, шоронгийн хашаанд хашигдсан нөхдөдөө эцсийнхээ зоригт үг хэлэхдээ, их Зөвлөлтийг дайнаа дарж, дархан цолоо мандуулна, өстнөө дарж, өргөн цолоо мандуулна гэж байсан баатар эр билээ. Хар харгисуудтай амиа тасран тасартал тэмцэж, эв хамтын ёсны төлөө чинхүү зоригт тэмцэгч, цог жавхлан төгөлдөр, шударга журамтан билээ.

	 

	

	
Заметки

		[←1]
	 Германаар гараа өргө гэсэн үг.




	[←2]
	 Германаар, за одоо боль доо наадахыгаа гэсэн үг.




	[←3]
	 Үүнийг Фучик, орос үгээр бичжээ. Тамлах хүйтэн газар, гянданд байгаа нөхөд, та нар бидэнтэй, та нар бидэнтэй шүү, хэдийгээр жагсаал дунд үгүй боловч гэсэн дуу.




	[←4]
	 Хасаг гэж хуучин оросын тусгай морин цэргийн хүнийг хэлдэг байжээ.




	[←5]
	 Карлын талбай гэж Праг хотын төв.




	[←6]
	 Мала Страна гэж Праг хотын жижиг хөрөнгөтний суудаг хороо байжээ. Монголчилбол: Бага газар гэсэн нэр билээ. Рингхоферофкс гэж ажилчны бяцхан хот суурин.




	[←7]
	 Иосеф гэдэг нэрийг энхрийлэн Пепо гэжээ




	[←8]
	 Марий гэхийг энхрийлэн Маанио гэжээ.




	[←9]
	 Мохикан гэж Фенимор Куперийн «Сүүлчийн Мохикан» гэдэг зохиолд гардаг Индиан аймгийн нэр. Сөнөж ганц хүн үлдсэн тухай бичсэнээр, тийнхүү сүүлчийн мохикан гэдэг үг, ганцаараа үлдсэн хүнийг нэрлэх үг болжээ.




	[←10]
	 Беран гэж, фашист хүн, Германд эзлэгдсэн үед Чехийн тоглоомын засгийн газрын ерөнхий сайд болжээ.




	[←11]
	 Херострат гэж, дээр эрт цагт ертөнцийн долоон гайхамшиг гэж алдаршиж байсан Халикарнас дахь бунхан, Хеопсийн Пирамид, Александр хотын гэрэлт цамхаг, Родесийн их хүн хөшөө, Вавилон дахь Семирамис хатны, давхарлаг дээрх цэцэрлэг, Олимп дахь Олимпийн юпитер тэнгэрийн хөрөг, Эфес дахь Диан охин тэнгэрийн сүм энэ долоо маш алдаршсан ертөнцийн долоон гайхамшиг гэж эрт цагт амьтны гайхдаг юм байсан үүнд: Херострат гэдэг нэгэн Грек хүн, түмэн үед дурсгал үлдээх гэж ихэд хүсэн санагалзаж, сайнаар алдарших эрдэм чадалгүй тул муу муухайгаар ч гэсэн алдаршиж, нэрээ түмэн үед хоцрооё гэж тэр ертөнцийн долоон гайхамшиг гэдэг Европ зүгийн гайхдаг долооны нэг нь байсан Эфес дахь Диан охин тэнгэрийн сүмийг галдан шатааж үгүй хийснээр муу юмаар алдаршихыг Херостратын алдар нэр үлдээх гэж хэлдэг болжээ.




	[←12]
	 Браник гэж Прага хотын гаднах модот цэцэрлэг газар.




	[←13]
	 Германы түрэмгийлэн эзэлснээс хойш, тоглоомын засгийн газрын тэргүүн ноён бүлэг. 1942 онд германд цаазлуулжээ




	[←14]
	 Еврейг эртний монгол жууд гэж нэрлэдэг байсан нь Германы юде, францын жюин, орос, чехийн жид  гэдэгтэй гарал нэгтэй үг.




	[←15]
	 Христосын Евангель сударт самарь газрын нэгэн хүн, дээрэмчинд шархтуулан тонуулсан нэгэн хүнийг зам дээр хэвтэж, олон хүн ажиггүй, хажуугаар нь өнгөрч байхад тэр хүний дэргэд хүрч ирээд шархыг боож сувилсан гэдэг үлгэр бий. Түүгээр Самаритан гэж нэрлэжээ.




	[←16]
	 Ерөндөг гэж нэг юмны нөгөө талын юм буюу даруулга. Жишээ: эм бол өвчний ерөндөг.




	[←17]
	 Чехийн зохиолч Ярослав Хашекийн зохиосон "Зоригт цэрэг Швейкийн адал явдал" гэдэг зохиолд ахлах дэслэгч Дуб тиймэрхүү үг хэлдэг билээ. 




	[←18]
	 Исарь гэж дөв дөрвөлжин, түшлэггүй мухар сандлын монгол нэр.




	[←19]
	 Германаар, хүүе чи хойш бай! гэсэн үг.




	[←20]
	 Германаар гавшгай шаламгай гэсэн үг.




	[←21]
	 Заншлах гэж юмыг сэм битүү далдуур хянаж мэдэхийг өгүүлсэн үг.




	[←22]
	 Энд уг эх бичигт онгорхой зай бий. Лав, нэг хүний нэр дутуу




	[←23]
	 Нэхэн олгох гэж наснаас нөгчигсдөд сүүлд олгохыг өгүүлжээ.

